
"የሀገርን ብሔራዊ ... ወደ ገጽ  6 ዞሯል

ጌትነት ተስፋማርያም
 
አዲስ አበባ፡- የሀገርን ብሔራዊ ጥቅም በተሻለ 

መንገድ ለማስጠበቅ እያንዳንዱ ዜጋ የሳይበር ደህንነት 
አቅሙን ሊጠቀም ይገባል ሲሉ ምክትል ጠቅላይ 
ሚኒስትርና የውጭ ጉዳይ ሚኒስትር ደመቀ መኮንን 
ተናገሩ።

 4ኛው ሀገር አቀፍ የሳይበር ደህንነት ወር «አይበገሬ 
የሳይበር አቅም ለሀገር ሉዓላዊነት» በሚል የመክፈቻ 
ፕሮግራም ትናንትና ተካሂዷል። 

በተጨማሪ የኢንፎርሜሽን መረብ ደህንነት 
አስተዳደር በዕውነተኛ ታሪክ ላይ ተመስርቶ ያሠራው 
«ሥውር ውጊያ» የተሰኘ ፊልም ተመርቋል። 

በመድረኩ የተገኙት ምክትል ጠቅላይ ሚኒስትርና 
የውጭ ጉዳይ ሚኒስትር አቶ ደመቀ መኮንን፤ ዘመኑ 
የሚጠይቀውን የሳይበር ምህዳር በመጠቀም ለሀገር 
መሥራት ይገባል ብለዋል።

ከኢትዮጵያ ተጻራሪ የቆሙ ሀገራት የተለያዩ የሳይበር

ክልሉ ከቱሪዝም ዘርፍ ... ወደ ገጽ  6 ዞሯል

 «የኢትዮጵያ ሰንደቅ... ወደ ገጽ 6 ዞሯል

ከኤሌክትሪክ ኃይል ሽያጭ ... ወደ ገጽ  6 ዞሯል

«የሀገርን ብሔራዊ ጥቅም ለማስጠበቅ እያንዳንዱ ዜጋ 
የሳይበር ደህንነት አቅሙን ሊጠቀም ይገባል»

- ምክትል ጠቅላይ ሚኒስትርና የውጭ ጉዳይ ሚኒስትር ደመቀ መኮንን

ታደሰ ብናልፈው

አዲስ አበባ፡- በተያዘው በጀት ዓመት ከኤሌክትሪክ 
ኃይል ኤክስፖርት፣ ከሀገር ውስጥ የኃይል ሽያጭና 
አገልግሎት 30 ቢሊዮን ብር ገቢ ለማግኘት አቅዶ 
እየተሠራ እንደሚገኝ የኢትዮጵያ ኤሌክትሪክ ኃይል 
አስታወቀ፡፡

የኢትዮጵያ ኤሌክትሪክ ኃይል ኮርፖሬት 
ኮሙኒኬሽን ዳይሬክተር አቶ ሞገስ መኮንን ለኢትዮጵያ 
ፕሬስ ድርጅት እንደገለጹት፤ በተያዘው በጀት ዓመት 
ሁለት ሺህ ከ993 በላይ ጊጋ ዋት የኤሌክትሪክ ኃይል 
ኤክስፖርት ይደረጋል፡፡ በአጠቃላይም የኢትዮጵያ 
ኤሌክትሪክ ኃይል ከውጭ ሀገራት ኤሌክትሪክ ኃይል 
ኤክስፖርት፣ ከሀገር ውስጥ የኤሌክትሪክ ሽያጭና 
ከተለያዩ አገልግሎቶች 30 ቢሊዮን ብር ለማግኘት አቅዶ 

ከኤሌክትሪክ ኃይል ሽያጭ 30 ቢሊዮን ብር ገቢ 
ለማግኘት እየተሠራ ነው

  ፋንታነሽ ክንዴ

አዲስ አበባ፡- የኢትዮጵያ ሰንደቅ 
ዓላማ ቀደምት ኢትዮጵያውያን ሀገራቸውን 
ከነክብሯ ለትውልድ ለማስተላለፍ ሲታገሉ 
ከፊት ያስቀደሙት የነፃነትና አልበገር ባይነት 
ዓርማ መሆኑን የጥንታዊት ኢትዮጵያ ጀግኖች 
አርበኞች ማኅበር ፕሬዚዳንት ልጅ ዳንኤል 
ጆቴ መስፍን ገለጹ።

ፕሬዚዳንቱ የዘንድሮውን የሰንደቅ ዓላማ 
ቀን አስመልክተው ከኢትዮጵያ ፕሬስ ድርጅት 
ጋር በነበራቸው ቆይታ እንዳሉት፤ የኢትዮጵያ 
አርበኞች ኢትዮጵያን ከወራሪዎች ለመከላከል 
በየቦታው ሲፋለሙ አረንጓዴ፣ ቢጫና ቀይ  
ሰንደቅ ዓላማቸውን አስቀድመው ነው። 
የኢትዮጵያ ሰንደቅ ዓላማ የነፃነትና የአልበገር 

ባይነት ዓርማ ተደርጎ ስለሚወሰድ በርካታ 
የአፍሪካ ሀገራትም ነፃነታቸውን ባገኙ ጊዜ 
አረንጓዴ፣  ቢጫና ቀይ ቀለምን በሰንደቅ 
ዓላማቸው ውስጥ አካተውታል ብለዋል። 

አንድ ሀገር ከምትታወቅባቸውና ከምት 
ወከልባቸው ነገሮች የመጀመሪያውን ደረጃ 
ይዞ የሚጠቀሰው ሰንደቅ ዓላማ ነው ያሉት 
ልጅ ዳንኤል ጆቴ፤ ሰንደቅ ዓላማውን ከነክብሩ 
ከትውልድ ትውልድ ለማስተላለፍ ብዙ 
ደምና አጥንት ተከፍሎበታል። በመሆኑም 
በአንዳንድ አካላት ሰንደቅ ዓላማው ላይ 
የሚፈጸሙ አላስፈላጊ ድርጊቶች መታረም 
እንዳለባቸው ጠቁመዋል።

ቀደምት አርበኞች ሀገራቸውን ከወራ 
ሪዎች ነፃ ለማድረግ በሚታገሉበት ጊዜ 
ሰንደቅ ዓላማቸውን አንግበው እንደነበር 

-ልጅ ዳንኤል ጆቴ መስፍን 
የጥንታዊት ኢትዮጵያ ጀግኖች አርበኞች ማኅበር ፕሬዚዳንት

«የኢትዮጵያ ሰንደቅ ዓላማ የነፃነትና 
የአልበገር ባይነት ዓርማ ነው»

እየተሠራ ነው፡፡ 
በበጀት ዓመቱ ለሦስት የአፍሪካ ሀገራት ማለትም 

ለሱዳን፤ ለኬንያ እና ለጅቡቲ ሁለት ሺህ 993 ነጥብ 

አማን ረሺድ

አዲስ አበባ፦ በተያዘው በጀት ዓመት አራት 
ሚሊዮን የሀገር ውስጥና የውጭ ሀገር ጎብኚዎችን 
በማስተናገድ ከአራት ቢሊዮን  ብር በላይ  ለማግኘት 

ማቀዱን የሲዳማ ክልል ባህል፣ ቱሪዝምና ስፖርት ቢሮ 
አስታወቀ፡፡ 

የቢሮው ምክትል ኃላፊ አቶ አበበ ማሪሞ ለኢትዮጵያ 
ፕሬስ ድርጅት እንደገለጹት፤ ከአራት ሚሊዮን በላይ 

ክልሉ ከቱሪዝም ዘርፍ ከአራት ቢሊዮን ብር በላይ 
ለማግኘት እየሠራ ነው

አቶ ሞገስ መኮንን



ዜና

      አዲስ ዘመን   ሰኞ ጥቅምት 5 ቀን 2016 ዓ.ምገጽ 2

ቃልኪዳን አሳዬ

አዲስ አበባ፦ በእርድ ወቅት ከሚገኙ ተረፈ 
ምርቶች በተጠናቀቀው በጀት ዓመት 210 ሚሊዮን 
ብር ገቢ ማግኘቱን የአዲስ አበባ ቄራዎች ድርጅት 
አስታወቀ፡፡

የድርጅቱ የሕዝብ ግንኙነት ኃላፊ አቶ አታክልቲ 
ገብረሚካኤል ለኢፕድ እንደገለጹት፤ ድርጅቱ 
በሚሰጠው የእርድ አገልግሎት ተረፈ ስጋን ወደገቢ 
ምንጭነት እየቀየረ ይገኛል፡፡ 

ባለፈው በጀት ዓመት ከሞራ ስጋ፣ ከውሻ እና 
የዶሮ መኖ፣ ከተለያዩ አጥንቶች፣ የከብት ጭራ፣ 
ቀንድ እና ሌሎችም ምርቶች ለገበያ መቅረባቸውን 
አስታውቀዋል። 

ድርጅቱ ከሚያከናውናቸው የእርድ አገልግሎት 
በኋላ የሚወገድ ቆሻሻ የለውም ያሉት አቶ አታክልቲ፤ 
ሁሉንም ምርቶች ወደገቢ ምንጭነት መቀየር መቻሉን  
ተናግረዋል።

አቶ አታክልቲ እንደገለጹት፤ ከእንስሳት እርድ 
የሚገኝ ደምና ሌሎች ተረፈ ስጋዎችን በማሽን 
በመቀቀል ለገበያ እያቀረቡ ይገኛል። ድርጅቱ አጥንት 
በመፍጨትና የተለያዩ ግብዓቶችን በማከል የዶሮ መኖ 
እያመረተ እየሸጠ ነው። 

በሀገሪቱ የሚገኙ አብዛኛዎቹ የሳሙና ፋብሪካዎች 
ከድርጅቱ የሞራ አቅርቦት እያገኙ መሆኑን 
ጠቁመው፤ የእንስሳት ደምና ፈርስን ደግሞ ለአፈር 
ማዳበሪያ ማምረቻ ድርጅቶች እየቀረበ እንደሚገኝ 
አስታውቀዋል። 

በድርጅቱ የተገጠመ ማሽን በተረፈ ምርትነት 
እያገለገሉ ያሉ የተለያዩ ግብዓቶች ወደተሻለ ጥቅም 
እየለወጠ መሆኑን አስታውቀዋል።

 ከዚህ ቀደም የድርጅቱ ማሽኖች በሚበላሹበት 
ወቅት መጥፎ ጠረን በአካባቢው ይፈጠር እንደነበር 
አስታውሰው፤ አሁን ላይ ነባር ማሽኖች በአዲስ 
በመተካታቸው ማኅበረሰቡን የሚረብሽ ሽታ እንደሌለ 
ጠቁመዋል፡፡

አካባቢን የሚበክለው ሕገወጥ እርድ በመሆኑ 
እርድን በቄራ በማከናወን የዜጎችን ጤንነት መጠበቅ 
እንደሚያስፈልግ አሳስበዋል፡፡

ድርጅቱ ይበልጥ ውጤታማ እንዲሆን ሕገወጥ 
እርድን ማስቆም ያስፈልጋል ያሉት አቶ አታክልቲ፤ 
በከተማው የሕገ ወጥ እርድ በመበራከቱ የተነሳ 
ለማኅበረሰቡም ሆነ ለመንግሥት ፈተና መሆኑን 
አንስተዋል። 

ሕገወጥ እርዱ ለመንግሥት የሚገባውን ታክስ 
ላለመክፈል የሚደረግ ጥረት በመሆኑ በኢኮኖሚ ላይም 
ትልቅ ጉዳት ከማስከተል በተጨማሪ  ለኅብረተሰቡ  
ጤናም ጠንቅ እንደሚሆን አብራርተዋል፡፡

ተቋማትም ሆኑ ግለሰቦች ለእርድ አገልግሎት ወደ 
ድርጅቱ ቢመጡ በማኅበረሰቡ ላይ ጉዳት ከማድረስ 
ይልቅ ጥራቱን የጠበቀ ስጋ መመገብ ይችላሉ ብለዋል።

ድርጅቱ በእርድ 
ወቅት ከሚገኙ 

ተረፈ ምርቶች 210 
ሚሊዮን ብር ገቢ አገኘ

አቶ አታክልቲ ገብረሚካኤል

አማን ረሺድ

አዲስ አበባ፡- ከመኸር እርሻ ከ18 ሚሊዮን ኩንታል 
በላይ የሰብል ምርት እንደሚጠበቅ የማዕከላዊ ኢትዮጵያ 
ክልል ግብርና ቢሮ አስታወቀ፡፡

በክልሉ የግብርናና የገጠር ልማት ክላስተር 
አስተባባሪና የግብርና ቢሮ ኃላፊ አቶ ኡስማን ሱሩር 
ለኢትዮጵያ ፕሬስ ድርጅት እንደገለጹት፤ በ2015/16 
የመኸር እርሻ ሥራ 439 ሺህ ሄክታር መሬት በሰብል 
ምርት ተሸፍኗል፡፡ ከዚህም ከ18 ሚሊዮን ኩንታል በላይ 
ምርት ይጠበቃል፡፡

እንደ አቶ ኡስማን ገለጻ፤ 415 ሺህ ሄክታር መሬት 
በአዝርዕት እንዲሁም 24 ሺህ ሄክታር መሬት በፍራፍሬ 
ምርት ተሸፍኗል።

በክልሉ የመኸር እርሻ  በቆሎ፣ ጤፍ፣ ዳጉሳ፣ 
ማሽላ፣ ገብስ እና ሌሎችም ሰብሎች እየለሙ መሆኑን 
የጠቆሙት ኃላፊው፤ ለውጭ ገበያ ከሚቀርቡ ምርቶች 
ሰሊጥ፣ ማሾና ቦለቄ በስፋት እየተመረቱ መሆኑን 
አስታውቀዋል። በተጨማሪም ጓያና ሽንብራ በተለያዩ 
አካባቢዎች ላይ በተቀናጀ መልኩ እየለሙ ናቸው 
ብለዋል፡፡

የግብርና ልማት ሥራውን ለማዘመን የተጀመሩ 

ማርቆስ በላይ

አዲስ አበባ፡- በሀገር አቀፍ ደረጃ ሁለንተናዊ 
ሠላምና ልማትን ለማረጋገጥ በሚደረገው ጥረት 
የበኩላቸውን ድርሻ ለመወጣት ዝግጁ መሆናቸውን 
በኦሮሚያ ክልል በተለያዩ ከተሞች የሚገኙ ወጣቶች 
ገለጹ፡፡

የቡራዩ ከተማ ነዋሪ የሆነው ወጣት ድረቤ ደበሌ 
ለኢትዮጵያ ፕሬስ ድርጅት እንደገለጸው፤ እንደ ወጣት 
ሀገራዊ አንድነትን፣ ሠላምን፣ ማንነትንና ባህልና 
በማስጠበቅ በሚደረገው ጥረት የበኩሌን ድርሻ 
እወጣለሁ ብሏል፡፡ 

በሀገሪቷ ሁለንተናዊ ሠላምና ልማትን ለማረጋገጥ 
ወጣቶች አንድነትንና ሠላምን በማስጠበቅ ለመጪው 
ትውልድ የማስተላለፍ ግዴታ  አለባቸው ያለው ወጣት 
ድረቤ፤ ወጣቶች በየትኛውም አካባቢ ላይ ከሌላው 
ማኅበረሰብ ጋር በመሆን ጸጥታቸውን ማስጠበቅ 
ይኖርባቸዋል ብሏል፡፡

የአደባባይ በዓላት በጋራ ማክበር ሀገራዊ አንድነትና 
ሠላምን ወደ ተሻለ ደረጃ ለማድረስ ጥረት መደረጉን 
በመጠቆም፤ በዓላት የአንድነትና ሠላም እንደተከበሩ 
ሁሉ በሌሎች ቀናትም በተመሳሳይ ፍቅርና ሠላምን 

ሁሉን አቀፍ እንቅስቃሴዎች ተጠናክረው እንደሚቀጥሉ 
ገልጸው፤ ምርትና ምርታማነትን በማሳደግ የአርሶ 
አደሩ ገቢ እንዲሻሻል ሰፊ ሥራ እየተሠራ እንደሚገኝ 
አንስተዋል፡፡

በክልሉ ከመኸር እርሻ ከ18 ሚሊዮን ኩንታል በላይ 
የሰብል ምርት ይጠበቃል

የመኸር እርሻው ምርትና ምርታማነትን 
በማረጋገጥ ከውጭ የሚገቡ ምርቶችን በዓይነትና 
በመጠን በማምረት በሀገር ውስጥ ለመተካት እየተሠራ 
መሆኑን አመላክተዋል። 

በግብርና ኢንዱስትሪ ምርት ለተሰማሩ በቂ 
የግብርና ምርት በማቅረብ ኢንዱስትሪዎች የማምረት 
አቅማቸው እንዲጎለብት እየተደረገ መሆኑን 
በመግለጽ፤ አምራች ኢንዱስትሪዎቹ በሀገር አቀፍ 
ደረጃ ያላቸው ሚና ከፍተኛ እንዲሆን የግብርና 
ሰብሎችና ፍራፍሬዎች በቀጥታ እንደሚቀርብላቸው 
ተናግረዋል፡፡

የግብርናውን ዘርፍ በማዘመን በቴክኖሎጂ 
የመደገፍ ሥራዎች በመሠራት ላይ መሆናቸውን 
የገለጹት ኃላፊው፤ የእርሻ ሜካናይዜሽኖችን 
የመጨመርና አርሶ አደሩ ከእርሻ ሥራ እስከ ሰብል 
ስብሰባ ድረስ ሜካናይዜሽን እንዲጠቀም የማድረግ 
ሥራ ተጠናክሮ እንደሚቀጥል አስታውቀዋል። 

ከግብርና ግብዓት አቅርቦት ጋር በተያያዘ 
የሚያጋጥሙ ችግሮችን ለመቅረፍ ከሚመለከታቸው 
አካላት ጋር በመቀናጀት እየተሠራ መሆኑን  ጠቁመው፤ 
ዘመናዊና ባህላዊ አማራጮችን በመከተል ሰብሎችን 
ከአረም የመከላከል ሥራ እየተከናወነ ይገኛል ብለዋል።

አቶ ኡስማን ሱሩር

«ሁለንተናዊ ሠላምና ልማትን በሀገር አቀፍ ደረጃ ለማረጋገጥ 
የበኩላችንን ድርሻ እንወጣለን»

-የኦሮሚያ ክልል ወጣቶች

ዓርማ አድርጎ መንቀሳቀስ እንደሚገባ ተናግሯል፡፡
የአምቦ ከተማ ነዋሪው ወጣት ለቺሳ በቀለ በበኩሉ 

እንደገለጸው፤ ወጣቶች አባቶች ጠብቀው ያቆዩትን 
ሠላምና አንድነት በመጠበቅ ለቀጣዩ ትውልድ ማስረከብ 
ይጠበቅባቸዋል፡፡

እንደሀገር ሠላም ለሁሉም ነገር ወሳኝ በመሆኑ 
ወጣቶች በፍቅር እና በአንድነት መኖር ይገባቸዋል 
ያለው ወጣት ለቺሳ፤ ሰላማዊት ሀገርን ለትውልድ 
ማስቀጠል የተጣለብን ኃላፊነት በመሆኑ የበኩላችንን 
መወጣት ይጠበቅብናል ብሏል።  

የባሌ ከተማ ነዋሪዋ ወጣት ሀያት አረባ በበኩሏ፤ 
እንደሀገር ሠላምና እርቅ የሚያስፈልገን በመሆኑ ወጣቶች 
እርቅ፣ ሠላምና አንድነትን በዕለት ተዕለት ሕይወታቸው 
ማንጸባረቅ ይገባቸዋል ስትል ተናግራለች።

እንደ ወጣት ሀያት ገለጻ፤ ሠላም የሁሉም ነገር 
ቀዳሚው ጉዳይ በመሆኑ ወጣቱ ለሠላም ቅድሚያ 
በመስጠት መሥራት አለበት፡፡

ሠርቶ መለወጥ፣ አርሶ ማጨድና ነግዶ ማትረፍ 
የሚችለው ሠላም ሲኖር መሆኑን የገለጸችው 
ወጣቷ፤ ትውልዱ የየአካባቢውን ጸጥታ ለመጠበቅ 
ከሚመለከታቸው አካላት ጋር በትብብር ሊሠራ 
እንደሚገባ ጠቁማለች።

ወጣቱ  የሠላም  ባለቤት መሆኑን በማወቅና 
ሠላምን መስበክ ይኖርበታል ያለችው ወጣት ሀያት፤ 
ወጣቶች ወንድማማችነትን፣ ፍቅርን፣ መቻቻልንና 
አብሮነትን የሚያሳዩ ተግባራትን በማከናወን ከሁከት 
መራቅ አለባቸው ብላለች።

ወጣቶች  ለዘመናት የቆየውን  የሕዝቦች 
አንድነትና ወንድማማችነት ከሚሸረሽሩ ተግባራት 
በመቆጠብ  መጪው ትውልድ ሠላማዊ ሕይወትን 
እንዲመራ ከወዲሁ መሠረት መጣል እንዳለባቸው 
አመላክታለች።

መንግሥት ወጣቶች የሚያቀርቧቸውን የልማት፣ 
የሥራና የመብት ጥያቄዎች ሠላማዊ በሆነ መንገድ 
መመለስ እንዳለበትም አሳስባለች፡፡

የአዳማ ከተማ ነዋሪው ወጣት ዲና ኦላና 
እንደተናገረው ደግሞ፤ እንደ ሀገር ሕዝብ ሆኖ 
ለመቀጠል በመቻቻል መኖር አስፈላጊ በመሆኑ 
ሠላምንና አንድነትን ማስጠበቅ ያስፈልጋል፡፡

እንደ ወጣት በሀገሪቱ  ሁለንተናዊ ሠላምና 
ልማትን ለማረጋገጥ የበኩሌን ድርሻ እወጣለሁ ያለው 
ወጣት ዲና ፤ በፍቅር፣ በመከባበርና በመተሳሰብ 
ለመኖር የሚያስችሉ ተግባራት ላይ መሳተፍ ተገቢ 
መሆኑን አስገንዝቧል። 

 ወጣት ለቺሳ በቀለ ወጣት ሀያት አረባ ወጣት ዲና ኦላና

ዜና

ቃልኪዳን አሳዬ

አዲስ አበባ፡- በትምህርት ቤቶች ደረጃ የማሻሻል 
ንቅናቄ 320 የመማሪያ ክፍሎች ዕድሳት እንደተደረገላቸው 
የሐረሪ ክልል ትምህርት ቢሮ አስታወቀ፡፡ በኅብረተሰቡ 
ተሳትፎ 33 አዳዲስ የመማሪያ ክፍሎች ተገንብተዋል።

በሐረሪ ክልል ትምህርት ቢሮ የትምህርት ቤት 
ማሻሻል ፕሮግራም ዳይሬክተር አቶ በዳሳ ገመዳ ለኢፕድ 
እንደገለፁት፤ የትምህርት ቤቶች ደረጃ ማሻሻል ንቅናቄው 
ከተጀመረበት ጊዜ አንስቶ 320 የመማሪያ ክፍሎች 
ዕድሳት ተደርጎላቸዋል።

ትምህርት ቤቶች ለመማር ሳቢና ማራኪ እንዲሆኑ 
የመማሪያ ክፍሎች ዕድሳትና ጥገና አስፈላጊ መሆኑን 
የገለጹት አቶ በዳሳ፤ በኅብረተሰቡ ተሳትፎ 33 አዲስ 
የመማሪያ ክፍሎች ተገንብተዋል ብለዋል። 

አዲስ የመማሪያ ክፍሎች ሲገነቡ በአንድ ክፍል 
ከአቅም በላይ የሚማሩ ተማሪዎች ቁጥር እንዲቀንስና 
ተማሪዎች በየክፍል ደረጃው በነፃነት እንዲማሩ 
ያደርጋል፤ ይህም ለትምህርት ጥራቱ ወሳኝነት አለው ሲሉ 
ጠቅሰዋል።

በተጨማሪ በትምህርት ተቋማት ውስጥ የሚገኙ 
15 የመጸዳጃ ቤቶች ላይ ዕድሳትና ስምንት አዳዲስ 
የትምህርት ቤት መጸዳጃ ቤቶች  ግንባታ መከናወኑን 
አመላክተዋል።

በክልሉ የሚገኙ 320 የመማሪያ ክፍሎች ዕድሳት 
ተደርጎላቸዋል

ማርቆስ በላይ 

አዲስ አበባ፡- ቢሾፍቱ ከተማን በምሥራቅ አፍሪካ 
ቀዳሚ የቱሪዝም ማዕከል ለማድረግ እየተሠራ መሆኑን 
የከተማዋ አስተዳደር አስታወቀ። በከተማዋ በአራት 
ቢሊዮን ብር የተለያዩ የመሠረተ ልማት ፕሮጀክቶች 
እየተገነቡ ነው።

የቢሾፍቱ ከተማ ምክትል ከንቲባና የኢኮኖሚ 
ዘርፍ ኃላፊ አቶ ገዛኸኝ ደጀኔ ለኢፕድ እንደገለጹት፤ 
በቢሾፍቱ ከተማ የቱሪዝሙ ዘርፍ ቅድሚያ ተሰጥቶ 
የሚሠራበት በመሆኑ ከተማዋን ከምሥራቅ አፍሪካ 
ቀዳሚዋ የቱሪዝም ማዕከል ለማድረግ እየተሠራ ነው።

እንደ አቶ ገዛኸኝ ገለጻ፤ በቢሾፍቱ ከተማ ከአራት 
ቢሊዮን ብር በላይ ካፒታል በጀት በመያዝ የተለያዩ 
የቱሪዝምና የመሠረተ ልማት ፕሮጀክቶች እየተሠሩ 
ነው።

በሆረ አርሰዲ 283 ሄክታር በሚሸፍን መሬት ላይ 
የውበትና የገጽታ ማሳመር ፕሮጀክት እንደሚከናወን 
ጠቁመው፤ ፕሮጀክቱን ለማጠናቀቅ 500 ሚሊዮን 
ብር እንደሚያስፈልግ ተናግረዋል። ለዘንድሮው ዓመት 
ሥራ 150 ሚሊዮን ብር በጀት መያዙን አመላክተዋል።

የሆረ አርሰዲ ፕሮጀክት በቀጣይነት በሁለት 
ዓመት የሚጠናቀቅ መሆኑን አስገንዝበው፤ የኢሬቻ 
ማክበሪያ ቦታው ለቱሪስቶች መስህብነት እንዲያገለግል 
የሚያስችል ሰፊ የፓርክ ግንባታ እንደሚከናወንበት 
ገልጸዋል።

የፕሮጀክቱ ይዘት የአካባቢውን ባህልና ወግ 
በጠበቀ መልኩ እንዲከናወን  ከአባ ገዳዎች፣ 
ሀደሲንቄዎችና ወጣቶች ጋር በመነጋገር የታቀደ 
ፕሮጀክት መሆኑን አስታውቀዋል።

በአሁኑ ወቅት የሆረ አርሰዲ ፕሮጀክት የዲዛይን 
ሥራ ተጠናቆ ወደ ፕሮጀክት ትግበራው ለመግባት 
ዝግጅት በመደረግ ላይ ነው ብለዋል።

ከተማዋ የበርካታ ሐይቆችና የተፈጥሮ መስህቦች 
ማዕከል መሆኗን ተናግረው፤ የአየር ንብረቷ በርካታ 
ቱሪስቶችን የሚስብ መሆኑን አብራርተዋል። 

ከተማዋን በቱሪዝም ዘርፍ ተመራጭና ቀዳሚ 
ለማድረግ እየተሠራ ነው ያሉት አቶ ገዛኸኝ፤ በዘርፉ 

ቅድስት ገዛኸኝ 

አዲስ አበባ፡- በሲዳማ ክልል የአፈር ማዳበሪያ 
ስርቆት ፈጽመዋል የተባሉ ተጠርጣሪዎች በሕግ 
ተጠያቂ እንዲሆኑ እየተደረገ መሆኑን የክልሉ 
ሠላምና ጸጥታ አስተዳደር ቢሮ አስታወቀ፡፡ 
ከጉዳዩ ጋር በተያያዘ 148 ተጠርጣሪዎች በሕግ 
ቁጥጥር ስር እንዲውሉ ተደርጓል፡፡  

የሲዳማ ክልል ሠላምና ጸጥታ አስተዳደር ቢሮ 
ኃላፊ አቶ አለማየሁ ጢሞቲዎስ ለኢትዮጵያ ፕሬስ 
ድርጅት እንደገለጹት፤ በክልሉ ባለፈው በጀት 
ዓመት 25 ሺህ 140 ኩንታል የአፈር ማዳበሪያ 
ስርቆት ተፈጽሟል፡፡ የአፈር ማዳበሪያው 
በምርት ዘመኑ ለአርሶ አደሩ በተመጣጣኝ ዋጋ 
እንዲሰራጭ መንግሥት ከ28 ሚሊዮን ብር በላይ 
ድጎማ ያደረገበት ነው፡፡ 

የተመዘበረው የአፈር ማዳበሪያ አርሶ 
አደሩ ማሳ ደርሶ ቢሆንና በአግባቡ ጥቅም ላይ 
ቢውል ከ412 ሺህ ኩንታል በላይ ምርት ሊያገኝ 
የሚችለውን አርሶ አደሩ እንዲያጣ አድርገዋል 
ያሉት ኃላፊው፤ የደረሰው ጉዳት በገንዘብ ሲተመን 
አንድ ቢሊዮን ብር ይሆናል ሲሉ አስረድተዋል፡፡   

በሕዝብና በመንግሥት ሀብት ላይ የስርቆት 
ወንጀል የፈጸሙ አካላትን ተጠያቂ ለማድረግና 
የሕግ የበላይነትን ለማስፈን በክልል ደረጃ 
ግብረኃይል ተቋቁሞ እየተሠራ መሆኑን ጠቅሰው፤ 
በተለይም በዚህ ድርጊት እጃቸው እንዳለበት 
የተጠረጠሩ በየደረጃው የሚገኙ የመንግሥት 
የሥራ ኃላፊዎች ተጠያቂ ለማድረግም 
ከኃላፊነታቸው እንዲነሱ መደረጉን ተናግረዋል፡፡ 

ከዚህ ጋር በተያያዘም 59 የሚሆኑ የአፈር 
ማዳበሪያ ነጋዴዎች እጃቸው እንዳለበትና 
የወንጀሉ ተባባሪዎች መሆናቸው የተጠቆመ 
ሲሆን፤ ግብረኃይሉ እነዚህን ግለሰቦች በሕግ 
ቁጥጥር ስር እንዲያውልና ጉዳያቸው እየተጣራ 
ዐቃቤ ሕግ ክስ እንዲመሰርትባቸው ይደረጋልም 
ብለዋል፡፡   

በድርጊቱ እጃቸው ያለበት ተጠርጣሪዎች 
በክልሉ በሁሉም ወረዳዎችና የከተማ 
አስተዳደሮች እንዳልሆኑና በተወሰኑ ወረዳዎች 
መሆኑን የነገሩን አቶ አለማየሁ፤ በሕዝብ በደረሰ 
ጥቆማና ግብረኃይሉ እያደረገ ባለው የተጠናከረ 
ክትትል እስካሁን በ21 መዛግብት በሕግ ቁጥጥር 
ስር ውለው ጉዳያቸው እየተጣራ ካሉት በ19 
መዛግብት የተከሰሱት ተጠርጣሪዎች ጉዳያቸው 
ተጣርቶ ዐቃቤ ሕግ ክስ እንዲመሰርትባቸው 
መደረጉንና የተቀሩት ላይም በቅርቡ ሕጋዊ 
ተጠያቂነትን ለማስፈን እየተሠራ እንደሆነም 
ገልጸዋል፡፡  

በክልሉ የአፈር ማዳበሪያ 
ስርቆት የፈፀሙ አካላት 

በቁጥጥር ስር እየዋሉ ነው

-33 አዲስ የመማሪያ ክፍሎች ተገንብተዋል

በክልሉ በሚገኙ ትምህርት ቤቶች ሁለት ሺህ 523 
የተማሪዎች መቀመጫ ወንበሮች ዕድሳት መደረጉን 
ጠቁመው፤ ሥራው በቀጣይም ተጠናክሮ እንደሚቀጥል 
ተናግረዋል።

የትምህርት ቤቶችን ደረጃ ለማሻሻል በሀገር አቀፍ 
ደረጃ የተዘጋጀውን ሰነድ መነሻ በማድረግ የትምህርት 
ቤቶች ግንባታ ንቅናቄውን በበላይነት የሚመራ አደረጃጀት 
ተፈጥሮ  ሰፋፊ ሥራዎች መከናወናቸውን ገልጸዋል።

አደረጃጀቱ ትምህርት ቤቶች ያላቸውን የመሠረተ 

ቢሾፍቱ ከተማን ቀዳሚ የቱሪዝም ማዕከል 
ለማድረግ እየተሠራ ነው

ለመሰማራት ለሚመጡ ባለሀብቶች አስፈላጊው ድጋፍ 
ይደረግላቸዋል ሲሉ ተናግረዋል።

በተጨማሪ ከተማ አስተዳደሩ ኅብረተሰቡን 
በማሳተፍ ከ500 ሚሊዮን ብር በላይ አሰባስቦ የተለያዩ 
ፕሮጀክቶችን እያከናወነ እንደሚገኝ ገልጸዋል።

ከተማ አስተዳደሩ በመደበው በጀት ከሚከናወኑ 
ግንባታዎች መካከል 138 ፕሮጀክቶች የጨረታ 
ሂደታቸው ተጠናቆ ወደ ሥራ ገብተዋል ያሉት አቶ 
ገዛኸኝ፤ ከ13 ፕሮጀክቶች ውጪ አብዛኛዎቹ በዘንድሮ 
ዓመት ተጠናቀው ለአገልግሎት ክፍት የሚሆኑ ናቸው 
ብለዋል።

ከሚገነቡት ፕሮጀክቶች መካከል ለወጣቶች 
የሚተላለፉ 510 ሼዶች እንደሚገኙ ተናግረው፤ 
ፕሮጀክቶቹ በዋናነት የወጣቶችን ተጠቃሚነት 
ማዕከል ያደረጉ መሆናቸውና በቋሚነት የሥራ ዕድልን  

ሊፈጥሩ የሚያስችሉ ሥራዎች እንደሆኑ ጠቁመዋል። 
በዘንድሮው ዓመት ለ40 ሺህ ወጣቶች በቋሚነት 

የሥራ ዕድል ለመፍጠር እየተሠራ መሆኑን በመግለጽ፤ 
እስካሁን ለ15 ሺህ 156 ወጣቶች በቋሚነት የሥራ 
ዕድል መፈጠሩን አስታውቀዋል።

በተጨማሪ በከተማዋ የ24 ኪሎ ሜትር የአስፋልት 
መንገድና የጌጠኛ ድንጋይ መንገድ ንጣፍ ሥራ 
እንደሚከናወን  አስታውቀው፤ የከተማውን ነዋሪዎች 
ኢኮኖሚ ሊያሳልጡ የሚችሉ የውበትና ቱሪዝም 
ሥራዎች ላይ ትኩረት መደረጉን አመላክተዋል።

በኅብረተሰቡ ተሳትፎ ስምንት ትምህርት ቤቶች 
ተገንብተው ወደ ሥራ መግባታቸውን የገለጹት አቶ 
ገዘኸኝ በሁሉም ትምህርት ቤቶች ከ20 ሚሊዮን 
ብር በላይ በሆነ ወጪ ለ25 ሺህ ተማሪዎች የምገባ 
መርሐግብር የተጀመረ በመሆኑ አስገንዝበዋል። 

ልማት ችግሮችን በመለየት ኅብረተሰቡን ያሳተፈ ይራ 
እያከናወነ ይገኛል ብለዋል።

በደረጃ ማሻሻል ሥራው የመብራት አገልግሎት 
ለሌላቸው አራት ትምህርት ቤቶች የኤሌክትሪክ መስመር 
እንዲገባላቸው አስፈላጊው ድጋፍ መደረጉን ገልጸዋል።

ለትምህርት ቤቶች የሚያገለግሉ 42 ኮምፒዩተሮች 
ግዢ መፈፀሙን ጠቅሰው የ74 ኮምፒዩተሮች ጥገና 
ተደርጓል ብለዋል፡፡ በትምህርት ቤቶች የሚያጋጥመውን 
የውሃ  ችግር ለመቅረፍ አራት የውሃ ጉድጓድ ቁፋሮ 
መከናወኑን አስረድተዋል።

አቅም ለሌላቸው ተማሪዎች የሚውሉ የትምህርት 
ቁሳቁሶችን ለማቅረብ ከዘጠኝ ሚሊዮን ብር በላይ 
በማሰባሰብ ድጋፍ መደረጉን አመላክተው፤ 
ኅብረተሰቡ በገንዘብ፣ በዓይነትና በጉልበት ያደረገው 
ተሳትፎ አጠቃላይ በገንዘብ ሲሰላ 48 ሚሊዮን ብር 
የሚደርስ መሆኑን አቶ በዳሳ ተናግረዋል፡፡

እንደ ዳይሬክተሩ ገለጻ፤ የትምህርት ቤቶችን 
ደረጃ ለማሳደግ የሚያስችል ሥራ በተቀናጀ መልኩ 
እየተከናወነ ይገኛል። እንቅስቃሴው በዘላቂነት 
የሚቀጥል ከሆነ ባለፉት ዓመታት የትምህርት 
ጥራትን በአሉታዊ መልኩ ሲጎዱ የነበሩትን 
ችግሮች ደረጃ በደረጃ እየቀነሱ ትምህርት ቤቶች 
ለተማሪዎች የተሻለ የመማሪያ ከባቢ እንዲሆኑ 
ማድረግ ይቻላል። 

አቶ ዓለማየሁ ጢሞቲስ

አቶ በዳሳ ገመዳ

Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ማከፋፈያ :- ስልክ ቁጥር - 011-157-02-70

በሀገሪቱ የተከሰተው የኑሮ ውድነት በዝቅተኛ ደረጃ  ላይ የሚገኘውን የማኅበረሰብ ክፍል  የከፋ 
አደጋ ውስጥ  እንዳይከተው  መንግሥት በሀገር አቀፍ ደረጃ በተለያዩ ሸቀጦች ላይ ድጎማ ማድረግ 
ከጀመረ አመታት  እየተቆጠሩ ነው። በዚህም  እየተመዘገበ ያለው  ውጤት   ዜጎች   በተወሰነ መልኩ 
ችግሩን መቋቋም  የሚያስችል  አቅም  እንዲገነቡ  ረድቷቸዋል።  እንደ ሀገርም ችግሩ ሊያስከትል 
የሚችለውን  ምስቅልቅል  ትርጉም ባለው መልኩ  እየቀነሰው ይገኛል። 

በዓለም አቀፍ ደረጃ  በሸቀጦች ላይ  እየታየ ያለው የዋጋ ግሽበት፤ እንደ ሀገር  ከውጭ 
በምናስመጣቸው ሸቀጦች እና   ከውጭ   በሚመጡ የፋብሪካ ግብአቶች ላይ  በፈጠረው  የዋጋ ንረት  
ምክንያት  የሸቀጦች ዋጋ  ዕለት ዕለት  እየጨመረ  የዜጎችን የመግዛት አቅም  ችግር ውስጥ ከትቷል። 
ችግሩ  በዝቅተኛ  ደረጃ  ላይ የሚገኘውን የማኅበረሰብ ክፍል አልፎም   መካከለኛ  የሚባለውን   
የማኅበረሰብ ክፍል  እየተፈታተነው   ይገኛል። 

የሀገሪቱ የንግድ ሥርዓት  የመጣበት  የተበላሸ መንገድ ለችግሩ ተጨማሪ አቅም በመሆን፤  ችግሩን 
ለመፍታት  በመንግሥት  ደረጃ  የሚደረጉ  ጥረቶች  የሚጠበቀውን ያህል ውጤት እንዳያመጡ  
ትልቅ ተግዳሮት በመሆን ላይ ይገኛል። ይህም የዜጎችን   የዕለት ተዕለት ሕይወት  ፈተና ውስጥ  
በመክተት   ሕዝባችን  ያልተገባ ዋጋ እንዲከፍል እያስገደደው  ነው።

«በእንቅርት ላይ ጆሮ ደግፍ» እንደሚባለው ችግሮችን  በውይይትና በድርድር  ከመፍታት ይልቅ፤ 
በኃይል ለመፍታት የሞከሩና እየሞከሩ ያሉ ኃይሎች  በፈጠሯቸው  አላስፈላጊ ግጭቶች፤ የተፈጠሩ  
ፖለቲካዊ፣ ማኅበራዊና ኢኮኖሚያዊ  ምስቅልቅሎች፤ ችግሩ  መልከ ብዙ መገለጫ እንዲኖረው 
በማድረግ ዜጎች በከፋ መልኩ  የችግሩ ሰለባ እንዲሆኑ  አድርጓቸዋል።

መንግሥት ይህንን ዓለም አቀፋዊና ሀገራዊ ችግር  አቅምን  ታሳቢ ባደረገ መንገድ ለመፍታት  
ረጅም ርቀት ሄዷል። ለዜጎች  በዋንኛነት የሚያስፈልጉ  እንደ ዘይትና ስንዴ የመሳሰሉ ሸቀጦችን  
ቢሊዮን  ብር  በመደጎም ወደ ሀገር ውስጥ  እንዲገቡ በማድረግ  በተመጣጣኝ ዋጋ እንዲከፋፈሉ  
አድርጓል። የሀገር ውስጥ ገበያውንም  በኅብረት ሥራ ማኅበራት በኩል  በተወሰነ መንገድ  ሥርዓት 
ለማስያዝ ጥረቶችን አድርጓል።

ከዚህም ባለፈ  በዝቅተኛ  ደረጃ  ላይ የሚገኘው  የማኅበረሰብ ክፍል ከሸቀጦች መወደድ 
ጋር በተያያዘ  የተፈጠሩ ጫናዎች   እንዲቀንሱለት  ለማድረግ  የነዳጅ ድጎማ ሥርዓት ተግባራዊ  
አድርጓል። እስካሁንም  መንግሥት በሚያወጣው ታሪፍ የሚተዳደሩ 197ሺህ 389 የሕዝብ 
ትራንስፖርት አገልግሎት ሰጪ ተሽከርካሪዎች የድጎማው ተጠቃሚ ሆነዋል። ለድጎማውም  ከ23 
ቢሊዮን ብር በላይ ወጪ ተደርጓል። 

የነዳጅ ድጎማ ሥርዓት ትግበራ ነዳጅ ያለመቆራረጥ እንዲቀርብ ከማድረግ ባለፈ፤ ሀገሪቱ ከነዳጅ 
ጋር በተያያዘ ሊኖርባት የነበረው ዕዳ  አሻቅቦ  ነዳጅ ማስገባት ከማትችልበት ደረጃ ላይ ትደርስ 
እንደነበር ይታመናል። በተተገበረው ሥርዓት  ከ190 ቢሊዮን ብር በላይ የነበረውን ዕዳ ወደ 120 
ቢሊዮን ብር እንዲወርድ ማድረግ ተችሏል። 

ይህም ሆኖ  የትራንስፖርት ዘርፍ አጠቃላይ በሆነው  የሀገር ኢኮኖሚ ላይ ካለው  ከፍያለ 
አስተዋጽኦ  አንጻር  ድጎማው ኅብረተሰቡን  በብዙ መልኩ ተጠቃሚ  ማድረግ  የሚያስችል እንደሆነ 
ቢታመንበትም፤ ኃላፊነት በማይሰማቸው  ግለሰቦች  የተጠበቀውን  ያህል ውጤታማ ሳይሆን 
ቀርቷል። ድጎማ ተቀብለው ከታሪፍ በላይ የሚያስከፍሉ ብሎም ከነጭራሹ ስምሪት ላይ የማይሳተፉ 
ተሽከርካሪዎች ተስተውለዋል። 

ይህ  ሥርዓተ አልበኝነት  የትራንስፖርት  ዘርፉን  ፈተና ውስጥ ከመጨመር አልፎ፤ በድጎማ 
መልኩ ወጪ የሚደረግ የሕዝብ ሀብት ያለ አግባብ እንዲባክን  አድርጓል። ከድጎማው ተጠቃሚ 
ይሆናል ተብሎ የሚጠበቀው  የማኅበረሰብ ክፍልም  ኑሮው የበለጠ እንዲከብደው በማድረግ፤ 
የሕይወት ጫናውን አክብዶታል፤ በመንግሥት ላይ ያለውን አመኔታ  እንዲቀንስ   አድርጎታል። 

በትራንስፖርቱ ዘርፍ ላይ የታየውን ይህን  ሥርዓተ አልበኝነት  መስመር ለማስያዝ፤ ዘርፉ ከሁሉም 
በላይ ለሕግና ሥርዓት ተገዥ እንዲሆን ለማድረግ የሚመለከታቸው አካላት፤ በተለይም  የፌዴራል  
የመንገድ ትራንስፖርት ባለሥልጣን እና የክልል የትራንስፖርት ቢሮዎች የሚጠበቅባቸውን  ከፍ ያለ 
ኃላፊነት በቀና መንፈስ  ተግባራዊ ማድረግ ይጠበቅባቸዋል። በዘርፉ የሚታየው  ኃላፊነት የጎደለው 
አሠራር እና በአደባባይ የሚስተዋለው  ሙስና በጠንካራ እርምጃ ሊስተካከል   ይገባል። 

እጸገነት አክሊሉ

ባለፉት ዓመታት እንደ ሀገር  ለትምህርት  ዘርፉ  
ከፍተኛ  ትኩረት ተሰጥቶት፤ በርካታ  መዋዕለ ነዋይም 
ተመድቦለት የትምህርት ተደራሽነት በመላ ሀገሪቱ 
እንዲስፋፋ፤ መሃይምነትም እስከ ወዲያኛው አፈር 
እንዲለብስ በርካታ ሥራዎች ተሠርተዋል፡፡ በሁሉም 
አካባቢዎች  አንደኛና ሁለተኛ ደረጃ ትምህርት ቤቶች 
ተገንብተው ዜጎች የትምህርት ዕድል ያገኙ ዘንድ 
ተሞክሯል። 

ይህ  የመንግሥት ጥረት የሚበረታታ  ነው፤ ተግባሩ 
የተማረ የሰው ኃይልን በብዛት ሊያወጣ ይችል ዘንድ ታስቦ 
የተሠራ እንደመሆኑ መጠን ማንም በዚህ ደስ የማይሰኝ፤ 
ወይም፣ ያልተደሰተ ወገን አለ ለማለት ይከብዳል። ይሁን 
እንጂ፣ «በሁሉም አካባቢዎች የትምህርትን ተደራሽነት 
ከማረጋገጥ አኳያ የተሠራውን ሥራ ያህል ጥራቱ ላይ 
ምን ተሠርቷል?» የሚል መሠረታዊ ጥያቄ ያነሳን 
እንደሆነ  በርካታ ክፍተቶች ያሉበት መሆኑን መገንዘብ 
አያዳግተንም።

መረጃዎች እንደሚያሳዩት በሀገር አቀፍ ደረጃ 40ሺ 
የሚጠጉ የአንደኛ ደረጃና ከ3ሺ በላይ የሚሆኑ የሁለተኛ 
ደረጃ ትምህርት ቤቶች ተከፍተዋል፡፡ በእነዚህ ትምህርት 
ቤቶችም  ከ28 ሚሊዮን በላይ ዜጎች ከመሃይምነት 
ተላቀዋል፤ ወይም፣ የእውቀት ብርሃንን አግኝተዋል። 
ከአንደኛ እና ሁለተኛ ደረጃ ትምህርት ቤቶች ባሻገር 
በተለያዩ የሀገሪቱ አካባቢዎች በተከፈቱ  ከፍተኛ 
የትምህርት ተቋማት (ዩኒቨርሲቲዎች)  ብዛት ያላቸው 
ተማሪዎች  በተለያዩ  ደረጃዎች ተመርቀዋል። 

 ይህንን የትናንት ጉዟችንን፣ ዛሬ ላይ ሆነን 
ስንመዝናቸው እነዚህ ጥረቶችና ሥራዎች ብቻቸውን 
ውጤት አላመጡም። የትምህርት ተደራሽነትን የማስፋት 
ሥራው ላይ የተደከመውን ያህል በትምህርት ጥራት ላይ 
በቂ ትኩረት ተሰጥቶ ባለመሠራቱ ተመራማሪና ችግር ፈቺ 
ዜጎችን የማፍራቱ ሂደት ላይ ከፍ ያለ ተግዳሮት ተፈጥሯል። 

ዛሬ፣ በተለይም አሁን ላይ እየታየ ያለው የተማሪዎች 
ውጤት  በርካታ የቤት ሥራዎቻችንን ሳንሠራ፣ ባሉበት 
ከድነን ከላይ ከላይ ውጤት ያልሆነ ውጤት ስናስቆጥር 
እንደነበር ፍንትው አድርጎ አሳይቶናል፡፡ ቀደም ሲል 
የነበረው የትምህርት ፖሊሲ ከጥራት ይልቅ ለብዛት 
ትኩረት አለመስጠቱ፣ ተማሪው በየደረጃው በቂ ዕውቀት 
ሳይጨብጥ  ወደ' ሚቀጥለው ክፍል እንዲያልፍ  ሲደረግ 
እንደነበር  በተጨባጭ ያመላከተ ነው ፡፡

 ይህ ተማሪዎችን በገፍ የማሳለፍ ያልተገባ አካሄድ ዛሬ 
ላይ ሀገሪቱንም እንደ ሀገር፣ ዜጎችንም እንደ  ዜጎች ከፍተኛ 
ዋጋ  እያስከፈለ ይገኛል። ጉዳዩን ከአጠቃላይ እውቀት 
ተነስተን ብንመዝነው፣ ጥራት የሌለው ትምህርት ጉዳቱ 
ብዙ ነው። ጥራቱን የጠበቀ ትምህርት በሌለበት ሀገር 
ላይ  በየትኛውም ዘርፍ  ጥራቱን የጠበቀ አገልግሎትን 
ለማግኘት መጠበቅ  «ላም ባልዋለበት ኩበት ለቀማ» 
እንደማለት ነው። 

በርግጥ አሁን ላይ ያለፈ ስህተታችንን እናርማለን፤ 
ከብዛት ወደ ጥራት እንገባለን እያልን ነው። አዎ፣ ያለ ምንም 
ማመንታትና ማቅማማት በፍጥነት ከብዛት ወደ ጥራት 
መግባት ያስፈልጋል። ነገር ግን፣  «ወደ ምናልመው ግብ 
የሚያደርሱን ቅድመ ሁኔታዎች ላይ ሥራዎችን ሠርተናል 
ወይ? የሚለው  ጥያቄ አሁንም ተገቢውን ምላሽ ማግኘት 
ይኖርበታል። 

የለውጡ መንግሥት ሥልጣን ከያዘ ማግስት ጀምሮ 
«ትምህርት ከነበረው የተዛባ አካሄድ መውጣት አለበት፤ 
ከሁሉም በላይ ሀገር የምትፈልገው  ጥራት ያለው ትምህርት  
ነው » በሚል አዲስ ሥርዓተ  ትምህርት  ከመቅረጽ  ጀምሮ 
፤  ፍኖተ ካርታ አዘጋጅቶ  የመማር-ማስተማሩ ሂደት 
በአዲስ መልክ  እንዲሄድ መደረጉ  ይታወሳል። 

እዚህ ላይ፣ «አዲሱ የትምህርት ሥርዓት ምን ያህል 
በሚመለከታቸው አካላት /ለትምህርት ባለ ድርሻ አካላት/  
ተገቢው ትኩረት አግኝቷል? ለተግባራዊነቱስ ምን  ያህል 
ቅድመ ዝግጅቶች ተደርጓል?   የሚሉትን  መሠረታዊ 
ጥያቄዎች ማንሳት ተገቢ ነው። 

በተለይም ለአዲሱ የትምህርት ሥርዓት ጉልበት 
ይሆናል ተብሎ የታሰበው የመጻሕፍት ዝግጅት 
ባልተጠናቀቀበት፤  ተማሪዎች መርጃ መጻሕፍት ሳያገኙ፣ 
ያላቸው በግላቸው እያሳተሙ በተማሩበት ሁኔታ ውጤት 
መጠበቃችን   ለአምናውም ሆነ ለዘንድሮው ድንጋጤያችን 
ዋነኛ ምክንያት ይመስለኛል። 

በርግጥ ተማሪዎች በዚህ ልክ ከውጤት መራቃቸው 
የሀገር ውድቀት ነው፤ ብዙ ቢሊዮን ብሮችን ሜዳ ላይ 
መበተን ነው። ነገር ግን ለውጤቱ መበላሸት የብዙ አካላት 
ሚና እንዳለበትም መዘንጋት አያስፈልግም። 

መሬት የዘሩባትን ታበቅላለች፤ ተማሪም ያወቀውን 
በተግባር፣ በፈተና ይገልጻል። በፈተና ያለፈ ተማሪ ደግሞ 
ከክፍል ወደ ክፍል ይሸጋገራል፤ እውቀቱ በሚመጥነው ቦታ 
ላይ በመገኘትም የድርሻውን ይወጣል። ነገር ግን፣ ለችግሩ 
ተጠያቂ ተማሪውን ብቻ የምናደርግ ሰዎች ያልዘራነውን 
ለመሰብሰብ እየጠበቅን ስለመሆኑ በሚገባ ልንገነዘብ    
ይገባል፤   ይህ ደግሞ  ራሱ ትልቅ ስህተት ነው ።

በወደቀው፣ ወይንም ዛሬ ላይ ዋጋ አስከፈለን ብለን 
በምናስበው ጥራቱን ያልጠበቀ የትምህርት ሥርዓት ውስጥ 
አልፈው የመጡት ተማሪዎች በዚህ ሁለት አመት ውስጥ 
የገቡበት ችግር  እኔ በግሌ ያሳዝነኛልም፤ ያሳስበኛልም። 
ምክንያቱ ደግሞ እነዚህ ተማሪዎች፣ ይነስም ይብዛ፣ 12 
ዓመት ለፍተዋል ሀገርና ቤተሰብ ወጪ አውጥቶባቸዋል። 
ተስፋም  ሰንቆባቸዋል።

እነዚህ ተማሪዎች  በጠቀስናቸው እና  ባልጠቀስናቸው  
ምክንያቶች  ጨምሮ  ከራሳቸው   ቸልተኝነት ጋር 
ተዳምሮ   ውጤታማ ሳይሆኑ ቀርተዋል፤ በቀጣይ  እነዚህ 
ወጣቶች ተስፋ እንዳያጡ ሌሎች መንገዶችን ማመላከትም 
ከቤተሰብ፣ ከመንግሥት፤ እንዲሁም ከሚዲያው 
የሚጠበቅ ዐብይ ሥራ ነው። 

 በተለይም በታችኛው የክፍል ደረጃ ላይ ያሉ 
ተማሪዎች በየደረጃቸው ብቃታቸው እየተረጋገጠ 
የሚሄዱበትን መንገድ ማመቻቸት፤ መምህራኖች ምን 
ያህል ለሚያስተምሩት ትምህርት ብቁ ናቸው የሚለውንም 
መፈተሽ የግድ አስፈላጊ ነው፡፡ 

 ካለፈው ዓመት ጀምሮም እየተሰጠ ባለው የ12ኛ 
ክፍል መልቀቂያ ፈተና ተማሪዎች ብቁ በሚያደርጋቸው  
ውጤት  ወደ ዩኒቨርሲቲ እንዲገቡ  እያስቻለ ያለ  መልካም 
ጅምር ነው ።  

በዘርፉ ያሉ  ችግሮችን ከስር ከስር እየፈቱ፤ 
ተማሪው በራስ መተማመን  በትምህርት ሥርዓቱ ውስጥ 
የሚጓዝበትን፤ በዚህም ለሀገር  ትልቅ የለውጥ አቅም 
የሚሆንበትን  አሠራር  በመዘርጋት  በቅርብ ዓመታት 
ውስጥ የሚፈለገውን ለውጥ ለማምጣት ጠንክሮ መሥራት 
ያስፈልጋል ።

በተለይም  የትምህርት  ጥራትን የማረጋገጡ 
ተግባር  በአንድ ጀምበር ለፍሬ የሚበቃ ሳይሆን  ረጅም 
ጊዜ የሚወስድ በመሆኑ በቀጣይ ጥራት ያላቸው 
በርካታ ተማሪዎች ዩኒቨርሲቲዎችን የሚቀላቀሉበት 
ሂደት እየተፈጠረ እንደሚመጣ በማመን  ቁርጠኛ ሆኖ 
መንቀሳቀስ  ወሳኝ ነው።

ዛሬ ላይ ውጤታቸው ያላማረ ተማሪዎችንም 
ከመኮነን ወጥተን፣ እነዚህን ተማሪዎች በቀጣይ 
ፈተና ወስደው  በተሻለ ውጤት ማለፍ እንደሚችሉ 
ማበረታታት፤ሕይወታቸውን ሊመሩባቸው የሚችሉባቸው 
ሌሎች አማራጮች እና  በርካታ ዕድሎች  እንዳሉም  
ማመላከቱ ከሁላችንም የሚጠበቅ ኃላፊነት ነው ።

በትራንስፖርቱ ዘርፍ ያለው የተበላሸ አሠራር 
በጠንካራ እርምጃ ሊስተካከል ይገባል የትምህርት ጥራትን የማረጋገጡ ተግባር  

በአንድ ጀምበር ፍሬ አፍርቶ የሚታይ 
አይደለም

መሬት የዘሩባትን ታበቅላለች፤ 

ተማሪም ያወቀውን 

በተግባር፣ በፈተና ይገልጻል። 

በፈተና ያለፈ ተማሪ ደግሞ ከክፍል 

ወደ ክፍል ይሸጋገራል፤ እውቀቱ 

በሚመጥነው ቦታ ላይ በመገኘትም 

የድርሻውን ይወጣል

ከ1ኛው ገጽ  የዞረ

ከ1ኛው ገጽ  የዞረ

ዜና

      አዲስ ዘመን     ሰኞ ጥቅምት 5 ቀን 2016 ዓ.ም

ጥቃቶችን በዓባይ ግድብና በተለያዩ ተቋማት ላይ 
ይፈጽማሉ ያሉት አቶ ደመቀ፤ ይህን ለመከላከል 
ከመንግሥት ተቋማት ባለፈ የእያንዳንዱ ዜጋ ጥረት 
ወሳኝ መሆኑን ገልፀዋል።

ዘመኑ የሚጠይቀውን የሳይበር ምህዳር 
ቴክኖሎጂ በመጠቀም ለሀገር የሚበጀውን ዘርፈ 
ብዙ ሥራ ማከናወን እንደሚገባ አስገንዝበው፤ ዓለም 
በሥውር የሚጠቀምበትን የሳይበር ምህዳር በተሻለ 
መንገድ ለመጠቀም ጥረት ማድረግ እንደሚያስፈልግ 
አመላክተዋል።

በዘርፉ ልዩ ተሰጥኦ ያላቸውን ታዳጊዎች 
በማሠልጠን የሳይበር ምህዳሩን አቅም ማሳደግ ይገባል፤ 
በዚህ ረገድ የኢንፎርሜሽን መረብ ደህንነት አስተዳደር 
አበረታች ሥራ እያከናወነ ይገኛል ብለዋል።

የኢንፎርሜሽን መረብ ደህንነት አስተዳደር ዋና 
ዳይሬክተር አቶ ሰለሞን ሶካ በበኩላቸው፤ የማኅበረሰቡን 
የሳይበር ደህንነት ግንዛቤ ለማሣደግ የሚረዳ በዕውነተኛ 
ታሪክ ላይ የተመሠረተ ፊልም መዘጋጀቱን ተናግረዋል።

የሳይበር ምህዳሩን ደህንነት የማረጋገጥ ሥራን 
አጠናክሮ ለመቀጠልና ዜጎች በዘርፉ ያላቸውን 
ንቃተ ኅሊና ለማሳደግ የኪነጥበብ ሥራዎች ወሳኝነት 
እንዳላቸው ጠቁመዋል።

ለፊልሙ ስኬት አስተዋጽኦ ላበረከቱ አካላት 
የዕውቅና ሽልማት ተበርክቶላቸዋል፡፡ በሳይበር ደህንነት 
ወር መክፈቻ እና የፊልም ምረቃው ሥነ ሥርዓቱ ላይ 
ከፍተኛ የመንግሥት የሥራ ኃላፊዎች፣ የውጭ ሀገራት 
አምባሳደሮች፣ መምህራንና ተማሪዎች እንዲሁም 
ሌሎች ጥሪ የተደረገላቸው እንግዶች ተገኝተዋል።

“የሀገርን ብሔራዊ...

አስታውሰው፤ በየዓመቱ የሰንደቅ ዓላማ ቀን መከበሩ 
የሰንደቅ ዓላማን ምንነትና ለክብሯ የተከፈለውን 
ዋጋ ለትውልዱ ለማስተላለፍ ያግዛል። ወጣቱ 
ትውልድም ከመለያየትና እርስ በርስ ከመገፋፋት 
ወጥቶ ለሀገሩና ለሰንደቅ ዓላማው ክብር ዘብ ሆኖ 
መቆም ይኖርበታል ብለዋል።

ኢትዮጵያ ክብሯ ተጠብቆ በዓለም ላይ ያላት 
ተሰሚነት ተጠብቆ እንዲኖር ጠንካራ ሀገራዊ 
አንድነት መገንባት እንደሚገባ ያስገነዘቡት ልጅ 
ዳንኤል ጆቴ፤ ያሉንን ልዩነቶች በኃይልና በጠመንጃ 
ለመፍታት ከመሞከር ይልቅ በሰለጠነ መንገድ 
ተነጋግሮ ችግሮችን የመፍታት ባህላችንን ማዳበር 

ላይ ማተኮር እንደሚገባም መልዕክታቸውን  
አስተላልፈዋል።

የዘንድሮው የሰንደቅ ዓላማ ቀን ዛሬ ማለትም 
ጥቅምት 5 ቀን 2016 ዓ.ም  «የሰንደቅ ዓላማችን 
ከፍታ ለሕብረ-ብሔራዊ አንድነታችንና ለሉዓላ 
ዊነታችን ዋስትና ነው» በሚል መሪ ሀሳብ ለ16ኛ 
ጊዜ ይከበራል። በዓሉ በፌዴራል የመንግሥት 
ተቋማት፣ በክልሎችና በሁለቱ ከተማ አስተዳደሮች፣ 
በመከላከያ ሠራዊት ካምፖች እንዲሁም 
በኤምባሲዎች እና የኢትዮጵያ ሚሲዮኖች 
በተመሳሳይ ሰዓት ከረፋዱ 4፡30 ሰዓት ላይ በደማቅ 
ሁኔታ እንደሚከበር ተገልጿል።

የውጭና የሀገር ውስጥ ጎብኚዎችን በክልሉ የሚገኙ 
ታሪካዊ፣ ባህላዊና የተለያዩ የቱሪስት መዳረሻዎችን  
ይጎበኛሉ ተብሎ ይጠበቃል።

ከአጠቃላይ ጎብኚዎች ከአራት ቢሊዮን ብር 
በላይ እንደሚገኝ ጠቁመው፤ ገቢው ከሆቴል 
አገልግሎት፣ ከትራንስፖርት ክፍያ፣ ከተለያዩ የግብይት 
እንቅስቃሴዎችና ከቱሪስቶች ክፍያ እንዲሁም በተለያዩ 
መንገዶች የሚገኝ መሆኑን አመላክተዋል።   

የሀገር ውስጥ ጎብኚዎች ሃይማኖታዊና ሕዝባዊ 
በዓላትን አስመልክተው ወደሐዋሳ፣ ይርጋዓለምና 
የተለያዩ ከተሞች በብዛት እንደሚጓዙ ተናግረዋል።

የፊቼ ጨምበላላን በዓል ጨምሮ የሐዋሳ ቅዱስ 
ገብርኤል ንግስ በዓላት እንዲሁም የተለያዩ ሃይማኖታዊ 
ጉዞዎችን መሠረት አድርገው በሚሊዮኖች የሚቆጠሩ 
ጎብኚዎች ወደክልሉ እንደሚመጡ  ጠቁመዋል።

እንደ አቶ አበበ ገለጻ፤ ወደክልሉ የሚገቡ የውጭ 
ሀገርና የሀገር ውስጥ ጎብኚዎች ፍሰት ከጊዜ ወደ 
ጊዜ እያደገ መጥቷል። ከሆቴልና መዝናኛ እንዲሁም 
የኮንፈረንስ ቱሪዝምን ከማስፋፋት አኳያ በተለይ ሐዋሳ 
ከተማን ተመራጭ የሚያደርጉ በርካታ ጎብኚዎችም 
ተበራክተዋል።  

የክልሉን የተፈጥሮ ሀብት ለማየት፣ የባህል ቅርስና 

ቱሪዝም መዳረሻዎችን ለመጎብኘትና ባህላዊ ምርቶችን 
ለመሸመት የሚመጡ ጎብኚዎች በርካታ ናቸው ብለዋል።

ክልሉ የሐዋሳ ሐይቅ፣ የሎጊታና ቦኖራ መንትያ 
ፏፏቴዎችን እንዲሁም የበርካታ ወንዞች ባለፀጋ መሆኑን 
የገለጹት አቶ አበበ፤ በተለያዩ የውሃ አካላት የሚገኙ 
የአዕዋፍ ዝርያዎች በተለይ የውጭ ሀገራት ቱሪስቶችን 
ለመሳብ ምቹ መሆናቸውን አስገንዝበዋል።

የሲዳማ ሕዝብ በ«ዳዎኤ ቡሹ» የእንግዳ ተቀባይነት 
ዕሴቱ  ጎብኚዎች የሚያስተናግድበት ባህል እንዳለው 
አስታውቀው፤  ውብ ባህሎችን ይበልጥ በማሳየት 
የጎብኚዎችን የቆይታ ጊዜ ለማራዘምና ከዘርፉ የሚገኘውን 

ገቢ ለማሳደግ እንደሚሠራ ገልጸዋል።
የሲዳማ ክልል  በባህላዊ ሙዚቃ፣ ውዝዋዜና ዕደ 

ጥበባት የበለጸጉ ባህላዊ ቅርሶች መኖራቸውን የተናገሩት 
አቶ አበበ፤ ሰው ሠራሽና ታሪካዊ መስህቦች ይበልጥ 
በማልማት ተጨማሪ ገቢ ለመሰብሰብ መታቀዱን 
ጠቁመዋል። 

በክልሉ ያሉትን የቱሪዝም እምቅ ሀብቶችን 
ለማሳደግ ቢሮው ሀብቶቹን የማስተዋወቅ ሥራ 
ከማከናወን ባለፈ በዘርፉ ለተሰማሩ ባለሙያዎች 
የክህሎት ማሳደጊያ ሥልጠናዎች እያቀረበ መሆኑን 
አስታውቀዋል።

አራት ጊጋ ዋት  የኤሌክትሪክ ኃይል ኤክስፖርት 
በማድረግ 182 ሚሊዮን የአሜሪካ ዶላር ገቢ 
ለማግኘት እየተሠራ ነው ያሉት ኃላፊው፤ ይህም 
አሁን ባለው የዶላር ምንዛሬ 10 ቢሊዮን ብር ይሆናል 
ብለዋል።

የኢትዮጵያ ኤሌክትሪክ ኃይል በዘንድሮው 
በጀት ዓመት ከሀገር ውስጥ ከፍተኛ ኤሌክትሪክ 
ተጠቃሚ ኢንዱስትሪዎች፣ ከባቡር መስመር የኃይል 

ሽያጭና ከተለያዩ አገልግሎቶች 20 ቢሊዮን ብር ገቢ 
ለማግኘት አቅዶ እየሠራ መሆኑን ተናግረዋል። 

በ2015 በጀት ዓመት ተቋሙ 22 ነጥብ ሦስት 
ቢሊዮን ብር ገቢ ከኤክስፖርት፣ ከሀገር ውስጥ 
ሽያጭና ከአገልግሎት ማግኘቱን ለማንፀሪያነት 
አንስተዋል። ከተገኘው ገቢም አምሥት ነጥብ 
አምሥት ቢሊዮን ብር የሚሆነውን የሚሸፍነው 
የውጭ ኤክስፖርቱ ነው ሲሉ አስታውሰዋል።

ባለፈው በጀት ዓመት ለሱዳን፣ ጅቡቲ እና ኬንያ 
አንድ ሺህ 701 ጊጋ ዋት ኤሌክትሪክ ኃይል 
ኤክስፖርት ተደርጎ እንደነበር ያነሱት አቶ ሞገስ፤ 
በዘንድሮው በጀት ዓመት የሚላከው ኃይል መጠኑ 
ወደ ሁለት ሺህ 993 ጊጋ ዋት ከፍ ይደረጋል 
ብለዋል።

በዚህም ካለፈው ዓመት ጋር በንፅፅር ሲታይ 
የኤክስፖርት ገቢውን በእጥፍ የማሳደግ ሥራ  

እየተሠራ እንደሆነ አስረድተዋል። 
የኤሌክትሪክ ኃይልን ለውጭ ሀገራት 

ኤክስፖርት በማድረግ የሀገሪቷን የውጭ ምንዛሬ 
ገቢ ለማሳደግ አዳዲስ ስምምነቶች እየተደረጉ 
ነው ያሉት አቶ ሞገስ፤ ስምምነቶች በተያዘላቸው 
ቀነ ገደብ የሚጠናቀቁ ከሆነ በዘንድሮው በጀት 
ዓመት ወደ ታንዛኒያ ተጨማሪ የኤሌክትሪክ ኃይል 
ኤክስፖርት ይደረጋል ሲሉ  ገልጸዋል።

ክልሉ ከቱሪዝም ዘርፍ...

«የኢትዮጵያ ሰንደቅ...
ከ1ኛው ገጽ  የዞረ

ከኤሌክትሪክ ኃይል ሽያጭ...
ከ1ኛው ገጽ  የዞረ

ሄለን ወንድምነው 

አዲስ አበባ:-  ከኪነጥበብ ውጤት ተጠቃ 
ሚዎች የሮያሊቲ ክፍያ መሰብሰብ ሊጀመር 
መሆኑን የኢትዮጵያ የቅጅና ተዛማጅ መብቶች 
የጋራ አስተዳደር ማኅበር አስታወቀ። የጥበብ 
ባለሙያዎች የፈጠራ ሥራ ባለቤትነታቸውን፣ 
የኢኮኖሚ እና የሞራል ተጠቃሚነታቸውን 
የሚያስከብሩበት የሮያሊቲ ክፍያ ሥርዓት 
መተገበሪያ ይፋ ተደርጓል።

የኢትዮጵያ የቅጅና ተዛማጅ መብቶች የጋራ 
አስተዳደር ማኅበር ዋና ሥራ አስኪያጅ አቶ ታደሰ 
ኃይሉ እንደገለጹት፤ ማኅበሩ የተቋቋመበት 
ዋና ዓላማ ከኪነጥበብ ውጤት ተጠቃሚዎች 
የሮያሊቲ ክፍያ በመሰብሰብ ለባለመብቱ 
የኪነጥበብ ሰው ወይም የሕግ ሰውነት ላለው 
ባለመብት ማከፋፈል ነው።

እንደ አቶ ታደሰ ገለጻ፣ በኢትዮጵያ ለንግድ 
ተግባር የኪነጥበብ ውጤቶችን የሚጠቀሙ 
አካላት የሮያሊቲ ክፍያ የሚፈጽሙበት 
ሥርዓት የለም። ሆቴሎች፣ የሚዲያ ተቋማት፣ 
የትራንስፖርት ድርጅቶች፣ የሙዚቃ 
መተግበሪያዎች፣ ኢትዮቴሌኮም እና በአጠቃላይ 
የኪነጥበብ ውጤቶችን የሚጠቀሙ ተቋማትና 

ከኪነጥበብ ውጤት ተጠቃሚዎች የሮያሊቲ ክፍያ መሰብሰብ ሊጀመር ነው

ግለሰቦች  የሮያሊቲ ክፍያ ለኪነጥበብ ሰዎች 
መክፈል ሊጀምሩ እንደሚገባ አስታውቀዋል፡፡

የሮያሊቲ ክፍያን በኢትዮጵያ ለመጀመር 

የሚያስችል መተገበሪያ ይፋ የተደረገ ሲሆን፤ 
ተግባራዊ ለማድረግ ደንበኞች እና  የኪነጥበብ 
ሰዎች ሥራዎቻቸውን መተግበሪያው ላይ 
ማስመዝገብ እንደሚጠበቅባቸው አስታውቀዋል።

የሮያሊቲ ክፍያውን ተግባራዊ ለማድረግ 
ለኪነጥበብ ሰዎች እና ለደንበኞች የግንዛቤ 
ማስጨበጫ ሥራ እንደሚከናወን ገልጸዋል፡፡

በቀጣይም ደንበኞች የሚከፍሉት የክፍያ 
መጠን እና ለድምጻውያን፣ ለዜማ ደራሲዎች፣ 
ለገጣሚዎች፣ ለአቀናባሪዎች፣ ለአሳታሚው 
እና ለሁሉም የኪነጥበብ ሰዎች ምን ያህል 
ገንዘብ  እንደሚደርሳቸው ማኅበሩ ጥናት 
እንደሚያደርግ ገልጸው፤ ለኢትዮጵያ አእምሯዊ 
ንብረት ባለሥልጣን አቅርቦ በማስጸደቅ ተግባራዊ 
ማድረግ ይጀመራል ብለዋል፡፡

መተግበሪያው የቅጂና ተዛማጅ መብቶችን 
በማስከበር «የሮያሊቲ» ክፍያ ሥርዓትን 
በኢትዮጵያ ለመፈጸም ያስችላል ያሉት አቶ 
ታደሰ፤ የጥበብ ባለሙያዎች የፈጠራ ሥራ 
ባለቤትነታቸውን፣ የኢኮኖሚና የሞራል 
ተጠቃሚነታቸውን የሚያስከብሩበት መሆኑን 
አብራርተዋል፡፡

ሰዋሰው መልቲሚዲያ ሮያሊቲ ለመክፈል 

ፈቃደኝነቱን የገለጸ የመጀመሪያው ድርጅት 
ሲሆን፤ ሌሎች ደንበኞችና የኪነጥበብ 
ባለሙያዎች መተገበሪያውን ከፕሌይ እና አፕ 
ስቶር "CMO Ethiopia" ብሎ በማውረድ 
ተመዝግበው መጠቀም እንደሚችሉ ገልጸዋል፡፡

የኢትዮጵያ የቅጅና ተዛማጅ መብቶች የጋራ 
አስተዳደር ማኅበር ቦርድ ምክትል ሰብሳቢ 
ድምፃዊ ቴዎድሮስ ሞሲሳ በበኩሉ፤ በሀገሪቱ 
የመጀመሪያ የሆነው መተግበሪያ የኪነጥበብ 
ባለሙያውን በኢኮኖሚ የበለጠ ተጠቃሚ 
እንደሚያደርግ ገልጾ፤ መተግበሪያውን 
ለመጠቀም ፈቃደኛ መሆንና መመዝገብ 
እንደሚኖርባቸው አስታውቋል፡፡

መተግበሪያው የኪነጥበብ ባለሙያዎችን 
ተጠቃሚ ያደርጋል ያለው ድምጻዊ ቴዎድሮስ፤ 
በሥርዓቱ የተመዘገቡ የኪነ ጥበብ ውጤቶችን 
የሚጠቀሙ የብዙኃን መገናኛ ተቋማትም 
ሆነ ግለሰቦች አገልግሎቱን ለማግኘት ክፍያ 
እንዲፈጽሙ ይደረጋል ብሏል፡፡

የኪነጥበብ ውጤቶችን ገንዘብ ለሚያስገኝ 
ተግባር የሚጠቀሙ ግለሰቦችና ድርጅቶች 
የሮያሊቲ ክፍያ ለኪነጥበብ ባለሙያዎቹ 
መክፈል እንደሚጠበቅባቸው አስገንዝቧል፡፡

አቶ ታደሰ ኃይሉ

ነፃ ሃሳብ
አዲስ ዘመን   ሰኞ ጥቅምት 5 ቀን 2016 ዓ.ም

ፖለቲካ እና ልዩ ልዩ 

ከቅርብ ጊዜ ወዲህ እየሰማነው ያለው የትምህርት 
ሥርዓታችን ገበና በብዙዎቻችን ዘንድ ድንጋጤም፤ 
አግራሞትን ፈጥሯል፡፡ በሀገራችን ጉዳይ ዳሩን 
እንጂ መሃሉን የማናውቅ ብዙ ነን፡፡ አሁን ላይ 
ወደመሃሉ ገብተን የትምህርት ሥርዓታችንን አየን 
እንጂ በጉዳዩ ዙሪያ የነበረን ምልከታ በብዙ መልኩ 
የተዛባ እንደነበር  ለመናገር አያዳግትም፡፡ በለውጥና 
በአዲስ ሥርዓት እምርታ እያሳየ የመጣው ትምህርት 
ሚኒስትር ገበናችንን ገልጦ መጪውን ጊዜ በአንክሮ 
እንድንመለከት እድል ሰጥቶናል፡፡

ትምህርት የሀገር ዋልታ እየተባልን አድገን 
በትምህርቱ ዘርፍ ለሀገርና ህዝብ የሚጠቅም ይሄነው 
የሚባል በጎ ሥራ አለመሥራታችን ጥያቄ ውስጥ 
የሚገባ  ነው፡፡ እስከዛሬ ስናሽሞነሙነው የነበረው 
የመማር ማስተማር ሥርዓት ብዙ ነውሮችን፣ እልፍ 
የጓዳ ሚስጢሮችን ይዞ እንደነበር በተማሪዎች 
ውጤት ላይ የተስተዋለውን የውጤት ማሽቆልቆል 
ማየቱ ብቻ በቂ ነው፡፡

ያለፈውን አንድ ዓመት በትምህርቱ ረገድ 
ያልገባንን የገለጠ፣ የገባንን የሻረ ለአዲስ አመለካከት 
ያሰናዳን ነበር ማለት ይቻላል፡፡ ራሳችንን ብሎም 
ሥርዓቱን ከፍ ሲልም መጪውን ጊዜ እንድንመለከት 
ያደረገ ነው፡፡  በኩረጃ እና ትውልድ በማይቀርጽ 
ሥርዓት ተምረን መመረቃችን ሳያንስ ትውልዱ ላይ 
የምንጭነው ራስን ያለመቻል ልማድ ሀገር እየጎዳ 
ተመልክተናል፡፡ 

ያለፈው ዓመት የተማሪዎች ውጤት በብዙ 
አስደንግጦ  ማለፉ የቅርብ ጊዜ ትዝታችን ነው፡፡ 
በዛ የተፈጠረብን መደናገጥ  ሳናበቃ ፤ በዩኒቨርሲቲ   
መውጫ ፈተና ሌላ መገረምን አትርፈናል፡፡ ለአብነት 
እነዚህን አነሳሁ እንጂ ባለፈው ጊዜ የትምህርት 
ሚኒስቴር የፍተሻ ወቅት ለማመን የሚከብዱ  በርካታ 
ዜናዎችን አስደምጦናል፡፡ ዘንድሮም ሚኒስቴሩ  
የ12ኛ ክፍል መልቀቂያ ፈተና  አስመልክቶ በሰጠው    
መግለጫ ተመሳሳይ ዜና አሰምቶናል፡፡

የ2015 ዓ.ም የ12ኛ ክፍል የተማሪዎች ውጤት 
ካለፈው ዓመት ጋር ሲነጻጸር ያለፍንባቸውን ሂደቶች 
ያጋለጠ ከመሆኑም በተጨማሪ በስፋትና በጥልቀት 
እንድንሠራ ጥቁምታ የሰጠም ነው፡፡ ለፈተና 
ከተቀመጡ 845 ሺህ ተማሪዎች ውስጥ 50 ከመቶና 
ከዛ በላይ ያመጡት 27,267 ተማሪዎች ናቸው። 
ይህ ማለት 3.2 ከመቶ ብቻ ማለት ነው፡፡ ሌላው 
አስገራሚ ነገር 422, 500 ሺህ ተማሪ ከ26 በታች 
ነው ያመጡ መሆናቸው ነው፡፡ 649 በተፈጥሮ 
ሳይንስ የዘንድሮው ከፍተኛ ውጤት ሲሆን 
በማህበራዊ ሳይንስ ደግሞ 533 ተመዝግቧል፡፡

የትምህርት ሚኒስቴር ሚኒስትር ፕሮፌሰር 
ብርሃኑ ነጋ በመግለጫቸው ፤  ‹ከዚህ ፈተና አንድ 
ሊያስደነግጠን የሚገባ ነገር..ሲሉ ከተፈተኑት 
ጠቅላላ ተማሪዎች ውስጥ 50 ከመቶ የሚሆኑት 
ተማሪዎች ከ26 ከመቶ በታች ማምጣታቸውን 
ተናገረዋል፡፡ የሚኒስትሩ ንግግር ስሜት ያዘለ 
መሆኑ የሚያነጋግር ባይሆንም ከመግለጫው በኋላ 
ብዙዎቻችን የተጋራነው ሆኗል፡፡

ለትዝብትም ሆነ ለቀጣይ እንቅስቃሴያችን 
እንዲረዳን በዘንድሮው የተማሪዎች ውጤት ላይ 
ተወቃሽና ተወዳሽ የሆኑ ትምህርት ቤቶች መኖራቸው 
ተጠቁሟል፡፡ በዚህም መሠረት ያስፈተኗቸውን 
ተማሪዎች እንዳለ ያሳለፉ በቁጥር አምስት የሚሆኑ 
ትምህርት ቤቶች መኖራቸው የተጠቆመ ሲሆን 
እንደዚሁም ሌሎች አምስት ትምህርት ቤቶች 
95 ከመቶ የሚሆኑ ተማሪዎቻቸውን እንዳሳለፉ 
የሚኒስትሩ መግለጫ ያሳያል፡፡ በዛው ልክ አንድም 
ተማሪ ያላሳለፉ ትምህርት ቤቶች በቁጥር አይለው 
መገኘታቸው ከስጋታችን ጎን ለጎን ቀጣዩን የቤት 
ሥራችንን እንድንቃኝ መንገድ የጠረገ ሆኗል፡፡

ይሄን ስጋት ወደአሃዝ ስንቀይረው በሀገሪቱ 
ካሉ የ12ኛ ክፍል ፈተና ካስፈተኑ ትምህርት 

መለየታቸው ለቀጣዩ መንግሥታዊ ርምጃም ሆነ 
ግምገማ እንደአንድ መነሻ ሃሳብ በመሆን የሚያገለግል 
ነው፡፡

የዘንድሮው ፈተና ካለፈው የሚለየው ከኩረጃና 
ከሌብነት ነጻ መሆኑ ነው፡፡ ይሄን ደግሞ ራሱ 
የትምህርት ሚኒስቴር በመግለጫው አረጋግጦታል። 
እርግጥ ነው ጥብቅ ቁጥጥር በኖረ ቁጥር እንዲህ 
አይነት እውቀትንና በራስ መተማመንን መሠረት 
ያደረጉ የተጣሩ ውጤቶች መኖራቸው ገሀድ ነው፡፡ 
ያለፈው ጊዜ ከቁጥጥር ማነስ የተነሳ በጣት የሚቆጠሩ 
ተማሪዎችን ጥሎ ጠቅላላ በሚባል ደረጃ የሚያሳልፍ 
ነበር፡፡

አምናና ዘንድሮ በተለይ በትምህርቱ ረገድ 
ሁለት አይነት ትውልድ እየተፈጠረ ነው፡፡ ባለፈው 
ጊዜ ከሚወድቀው ይልቅ የሚያልፈው የበዛ ነበር። 
ዘንድሮ ደግሞ ከሚያልፈው ይልቅ የሚወድቀው 
እየበዛ ነው። ለምን? ብለን ስንጠይቅ ‹የሥርዓት 
ለውጥ› የሚል ቀላልና ቀጥተኛ መልስ ነው 
የምናገኘው። አዲሱ የትምህርት ሚኒስትር ሥርዓት 
በሀገርና በትውልዱ ላይ አዲስ አስተሳሰብን ከአዲስ 
ሥነልቦና ጋር የፈጠረ ነው ብሎ መናገር ይቻላል፡፡ 

የእኛን ጊዜ የተማሪነት ቆይታ ባስታውስ እንኳን 
ከተፈተነው ሶስትና አራት ሺ ተማሪ ውስጥ አራት እና 
አምስት ነበር የሚወድቀው፡፡ ዘንድሮ በተቃራኒው 
እብቁን ከገለባ በሚለይ ሥርዓት በሚሉት የለውጥ 
ወንፊት እየተነፋ ባለእውቀቱን ከኮራጁ የሚለይ 
አዲስ ፖሊሲ ላይ ነን፡፡ ሂደቱ ይቀጥላል በምንም 
አይነት መመዘኛ ቢታይ እንዲህ አይነቱ የለውጥና 
የሥርዓት ተሀድሶ ወደ ኋላ የሚቀለበስ አይደለም። 
እንደእኛ ሀገር ብዙ ትውልድ ባለባትና ከድህነት 
ለመውጣት በሚታትር ማህበረሰብ ውስጥ ችግር 
ፈቺነትን መሠረት ያደረገ እውቀትና መርህ ያሻል፡፡

ያለፈውም ሆነ የዘንድሮው ውጤት ነባሩን 
ትተን በጀመርነው የለውጥ ሥርዓት እንድንቀጥል 
የሚያበረታ ነው፡፡ ብዙ ሥራዎችም እንደሚቀሩን 
ጥቁምታ የሰጠም ነው፡፡ ከምንም በላይ ደግሞ 
ተማሪዎች ከመጠበቅና ከኩረጃ ነጻ የሆነ ራስን 
የመቻል መሠረት ይዘው እንዲያድጉ ከወዲሁ አዲስ 
አሠራርን እንድንዘረጋ እድል የሚሰጠን ነው፡፡ 
ባለፈው ሥርዓት ያለፈ ታሪክ ትተን በአዲሱ ሥርዓት 
አዲስ ታሪክ የምንጽፈበት የለውጥና የንቃት ንቅናቄ 
መነሻም ነው፡፡

ከምናየው ተነስተን ተማሪው ራሱን ችሎ 
ከክፍል ክፍል የሚሸጋገርበትን፣ መምህሩ ደግሞ 
ለተማሪው በሚመጥን መልኩ ራሱን በእውቀት 
የሚያጎለብትበትን ሁኔታ እንዲፈጥር የአቅጣጫ 
ለውጥ የምናደርግበት የሽግግር ርምጃ ነው፡፡ 
በእንዴትም ዝቅታ ውስጥ እውቀት የቀና ማለት 
ብርታት ነው፡፡ ዓላማችን ቀና ማለትና ነውሮቻችንን 
አጽድተን በምክንያታዊነት መጓዝ ከሆነ የእውቀት 
አፍ ያስፈልገናል፡፡ የእውቀት አፍ ደግሞ ከበጎ 
ሥርዓት የሚጀምር፣ በራስ ማመንን መሠረት ያደረገ 
እሳቤ ነው፡፡

ኩረጃ ወይም ሌብነት ማንንም ፊተኛ አድርጎ 
አያውቅም፡፡ በትምህርት ጥራት ማነስ ብዙ ዋጋዎችን 
ከፍለናል፡፡ ይሄ ጊዜ በራስ እውቀት ለብዙሃን 
የምንተርፍበት የብርታት ጊዜ ነው፡፡ ትላልቅ ሀገራዊ 
ሃላፊነቶች ከተማሪነት የሚጀምሩ ናቸው፡፡ ትላልቅ 
ማህበራዊ መስተጋብሮች መነሻቸው ተማሪነት ነው። 
ከወዲሁ በራሳችን ራሳችንን መምራትና ማሻገር 
ካልቻልን ነገ ላይ ለሀገር ሸክም ከመሆን ባለፈ ሌላ 
እጣ  ፈንታ አይኖረንም ፡፡ 

ትውልድ የሀገር መልክ ነው፡፡ ትውልዱ ከተበላሸ 
የምትረባ ሀገር አትኖርም፡፡ ትውልዱ እንዲረባ 
እውቀትና ግብረገብነት የመጀመሪያዎቹ የጨዋነት 
ሚዛኖች ናቸው፡፡ በዚህ ሚዛን ተመዝነን ስንከብድና 
ስንበረታ ነው ለሀገራችን ተስፋ የምንሆነው፡፡ 
የትኛውም ዜጋ ሀገሩን ከሚጠቅምባቸው መንገዶች 
ውስጥ እውቀት የመጀመሪያው ነው፡፡ ሰነፍ ሰው 
ሸክም ከመሆን ባለፈ ሀገሩን መጥቀም አይችልም፡፡ 

በትረ ሙሴ (መልከ ኢትዮጵ)

ቤቶች ውስጥ 42.8 በመቶ የሚሆኑት ትምህርት 
ቤቶች አንድም ተማሪ አላሳለፉም፡፡ ከሶስት ሺህ 
የሚልቁ ትምህርት ቤቶች አንድ ተማሪ ማሳለፍ 
አለመቻላቸው ምን አይነት ጥያቄን እንደሚያሳነሳ 
ለጊዜው እርግጠኛ ባልሆንም በነዚህ ትምህርት 
በቤቶች ላይ ያለው የአስተዳደር፣ የመማር ማስተማር 
፣ የተማሪዎችና የወላጆች ህብረት ሥርዓትና ሂደት 
ምን እንደሚመስል መገመት አይከብድም፡፡

አስር የሚሆኑ በዘንድሮው የተማሪዎች 
ውጤት ላይ ከፍተኛ አፈጻጸም ያሳዩ ትምህርት 
ቤቶች ተሞካሽተዋል። እነዚህ ትምህርት ቤቶች 
ተማሪዎቻቸውን ሙሉ በሙሉ እና በከፊል ያሳለፉ 
ትምህርት ቤቶች ናቸው፡፡ በአንድ አይነት ሥርዓት፣ 
በአንድ አይነት የትምህርት ፖሊሲ እየተመሩ 
ምንም አይነት ተማሪ ካላሳለፉት ትምህርት ቤቶች 

ዘንድሮ በተስተዋለው የተማሪዎች የውጤት 
ማሽቆልቆል ሳቢያ ተማሪዎችን ለመካስና ሁለተኛ 
እድል ከመስጠት አኳያ ዘንድሮም እንደአምናው 
የሬሜዲያል ፕሮግራም መኖሩ የሚኒስቴሩ መግለጫ 
አስታውቋል፡፡ በቀጣይ ሂደትም እውቀትና 
የትምህርት ጥራትን ታሳቢ ባደረጉ ፖሊሲዎችና 
ስትራቴጂዎች በመመራት በመማር ማስተማር 
ሥርዓቱ ላይ አዲስ አብዮት እንፈጥራለን ባይ ነኝ፡፡

ባለፈው ጊዜም ሆነ በዘንድሮው መግለጫ 
በትምህርቱ ዘርፍ ብዙ እንደሚቀረን አይተናል፡፡ 
በትምህርት ሚኒስቴር መሪነት በተካሄደው የአጥኚ 
ቡድን ውጤት ሀገራችን በመማር ማስተማሩ ዙሪያ 
ምንም እንዳልሰራች እና መንግሥትም ሃላፊነቱን 
እንዳልተወጣ በግልጽ ያሳየ ሆኗል፡፡ 

በቀጣይም የምንሰማቸው ጥናቶች ነውሮቻችንን 
በይበልጥ የገለጡ እንደሚሆኑ አያጠራጥርም፡፡ 
ሀገር በእውቀት ካልተገነባች በምንም ብትገነባ ልክ 
አይመጣም፡፡ የእውቀት አፎች ሰላምን ከመስበክና 
ፍቅርን ከመዘመር አንጻር ዋጋቸው የት የሌለ ነው፡፡ 
የጥበብ ልሳኖች ሀገር ከመለወጥ ጎን ለጎን አንድነትንና 
አብሮነትን በመፍጠር ሂደት ውስጥ የማይተካ ሚና 
አላቸው፡፡ 

ያለፍንባቸው እንቅፋቶች መልሰው 
እንዳያደናቅፉን ሁነኛ መመላለሻ ማሰናዳት አስፈላጊ 
ነው፡፡ እንደ ትምህርት ሚኒስቴር ጥናትና መረጃ 
መሠረት ሀገሪቱ ካሏት 47 ሺህ ገደማ ትምህርት 
ቤቶች 99 በመቶዎቹ ለመማር ማስተማር ሥርዓቱ 
አመቺ እንዳይደሉ ባለፈው መግለጫ ተጠቁመዋል፡፡ 
በተሠራው ግምገማ መሠረት አራት ትምህርት ቤቶች 
ብቻ መስፈርቱን የሚያሟሉ ሆነው መገኘታቸው 
ደግሞ ጉዳዩን አሳሳቢ ያደርገዋል፡፡

ከዚህ የባሰው ደግሞ 86 በመቶ የአንደኛና 
የመካከለኛ ደረጃ ትምህርት ቤቶች እንዲሁም 71 
በመቶ የሁለተኛ ደረጃ ትምህርት ቤቶች ፍጹም 
ከደረጃ በታች መሆናቸው ሌላው አስገራሚው ነገር 
ነው፡፡ እዚህ ጋ ብዙ ስጋት አለን፡፡ ትምህርት ቤት 
ለተማሪ ምቹና በቂ ካልሆኑ ዓላማቸው ምንድነው? 
ተማሪ ተምሮ ያላወቀበትና ውጤት ያላመጣበት 
ትምህርት ቤትና የትምህርት ካርኩለም ለሀገር 
ፍሬ ካልሰጠ መኖሩ ትርጉሙ ምኑ ላይ ነው? ይሄ 
ብቻ አይደለም በተማሪ ውጤት ላይ ከምንምነት 
እስከከፍተኛ ልዩነት የሚታይባቸው ትምህርት 
ቤቶች መነሻቸው ምን እንደሆነ ከጥናት ጋር ምላሽ 
ያሻዋል፡፡

በዚህ አይነቱ መንገድ ትውልዱን በእውቀት 
ካላሻገርነው እንደሀገር አደጋ ላይ መውደቃችን 
በየማይቀር ነው፡፡ ድህነትና ኋላቀርነት እንደመዥገር 
ለተጣበቁባት ሀገር፣ ማጣትና ጉስቁልና አንገት 
ላስደፉት ህዝብ ከእውቀት መር ሥርዓት ውጪ 
ዋስትና የለም፡፡ አሁናዊ ተግዳሮቶቻችን ያለፈ 
የትምህርት ሥርዓታችን ክፍተቶች ማሳያ ነው፡፡ 
በኩረጃ ተምሮ መምህር የሆነ አስተማሪ፣ በኩረጃ 
ተምሮ የተመረቀ ተማሪ ለሀገር ሸክም ከመሆን ባለፈ 
ምን ፋይዳ አለው?

የከፍታዎቻችንን ማማ በእውቀት ካልማገርን 
ችግሮቻችንን መብለጥ አንችልም፡፡ መነሻና 
መድረሻውን ጥራት ከእውቀት ጋር ያደረገ የመማር 
ማስተማር ሥርዓት ያስፈልገናል፡፡ ከራሳችን አልፈን 
ከመጪው ዘመን ጋር ልንወዳደር የምንችለው እንዲህ 
ሲሆን ብቻ ነው፡፡ ዘመኑ የዝማኔ ነው፡፡ በየእለቱ 
እውቀትን መሠረት ያደረጉ አዳዲስ ፈጠራዎችን፣ 
ግኝቶችን እየሰማንና እያየን ነው፡፡ የእኚህ ሁሉ 
ትሩፋቶች መነሻ ደግሞ እውቀት የሚሉት ሃይል 
ነው፡፡

   ወዳለፈው ማየት ትተን መጪውን እንዴት ሸጋ 
ማድረግ ላይ እንወያይ፡፡ የትምህርት ዘርፍ በሁሉም 
የሀገር ጉዳይ ላይ ከፊት የሚመጣ ሰፊ ዘርፍ ነው። 
እንደሀገር ተስፋዎቻችን ወደመሆን እንዲመጡ 
በጀመርነው ጥራትን መሠረት ባደረገ ሥርዓት 
መቀጠል አማራጭ የሌለው ግዴታችን ነው፡፡ 

የሁሉንም አትኩሮት  የሚያሻው የትምህርት ሥርዓታችን

ኩረጃ ወይም ሌብነት 
ማንንም ፊተኛ አድርጎ 

አያውቅም፡፡ በትምህርት 
ጥራት ማነስ ብዙ ዋጋዎችን 

ከፍለናል፡፡ ይሄ ጊዜ 
በራስ እውቀት ለብዙሃን 
የምንተርፍበት የብርታት 

ጊዜ ነው፡፡ ትላልቅ ሀገራዊ 
ሃላፊነቶች ከተማሪነት 

የሚጀምሩ ናቸው፡፡ ትላልቅ 
ማህበራዊ መስተጋብሮች 
መነሻቸው ተማሪነት ነው

ግብርና  
ፍሬሕይወት አወቀ

እኤአ በ2016 በተደረገ ጥናት ጎረቤት ሀገር ኬንያ 
በአሁኑ ወቅት ከቻይናና ከህንድ ቀጥሎ ሶስተኛዋ ዓለም 
አቀፍ የሻይ አምራች ናት፡፡ ሀገሪቱ የሻይ ቅጠል ምርትን 
ወደ ዩናይትድ ኪንግደም በስፋት የምትልክ  ስለመሆኗም 
ጥናቱ አመላክቷል፡፡  

በኢትዮጵያ ስላለው የሻይ ቅጠል ምርት ስናነሳ 
ደግሞ ታሪክ የኋሊት ይወስደናል፡፡  የሻይ ተክል 
በካቶሊክ ሚሲዮናውያን አማካኝነት ወደ ኢትዮጵያ 
እንደገባ ይታመናል፡፡ የሻይ ተክል ወደ ኢትዮጵያ ከገባ 
ከ40 ዓመታት ቆይታ በኋላ ጉመሮና ውሽውሽ የሻይ 
ልማቶች መወለድ እንደቻሉ መረጃዎች ያመላክታሉ፡፡ 
የልማት ድርጅቶቹ በ1958 እና በ1966 ዓ.ም በአነስተኛ 
እርሻዎች በቅደም ተከተል እንደተቋቋሙ ነው መረጃዎች 
የሚያሳዩት፡፡ 

በኢሉአባቦራ ዞን ጎሬ አካባቢ በነበሩ የካቶሊክ 
ሚሲዮናውያን አማካኝነት በወቅቱ ከህንድ ሀገር 
የተወሰኑ የሻይ ተክል ዝርያዎች ወደ ኢትዮጵያ የገቡ 
ሲሆን፤ የሻይ ልማቱ  በተወሰነ ሄክታር መሬት ላይ 
እየለማ ባህላዊ በሆነ መንገድ ተዘጋጅቶ ለአካባቢው ገበያ 
ይቀርብ ነበር፡፡ 

በአሁኑ ወቅትም በሀገሪቱ የሚገኙት ሁለት ግዙፍ 
የሻይ ቅጠል ልማት እርሻዎች ናቸው፡፡ በኦሮሚያ ክልላዊ 
መንግሥት የሚገኘው ጉመሮ ሻይ ልማት አንደኛው 
ሲሆን፤ ድርጅቱ ከአዲስ አበባ ከተማ በ630 ኪሎ ሜትር 
ርቀት ላይ በሚገኘው በኢሉአባቦራ ዞን በአሌ ወረዳ 
ይገኛል፡፡ ሁለተኛው ግዙፉ የሻይ ቅጠል እርሻ በደቡብ 
ምዕራብ ኢትዮጵያ ክልል በከፋ ዞን በጊንቦ ወረዳ ከአዲስ 
አበባ 460 ኪሎ ሜትር ርቀት ላይ ይገኛል፡፡ 

በዕለቱ የግብርና አምዳችንም ትኩረት ያደረገው 
በኦሮሚያ ክልል ስላለው የሻይ ቅጠል ልማት  ይሆናል፡
፡ በአንድ ወቅት የኦሮሚያ ክልል ርዕሰ መስተዳድር አቶ 
ሽመልስ አብዲሳ ሲናገሩ፤ የሻይ ቅጠል ልማት ለአርሶ 
አደሩም ሆነ ለሀገሪቱ ኢኮኖሚያዊ እድገት ከፍተኛ 
አስተዋፅኦ ከሚያበረክቱ የኤክስፖርት ምርቶች አንዱ 
መሆኑን አስገንዝበዋል፡፡ ይህን በመረዳትም የሻይ ቅጠል 
ልማት ኢኒሼቲቭ በ2014 ዓ.ም “የአሌ የሻይ ቅጠል 
ልማት ዲክላሬሽን” መታወጁን አስታውሰዋል፡፡

በኦሮሚያ ክልል የሻይ ቅጠል ልማት በኢሉአባቦራ 
ዞን አሌ ወረዳ ብቻ ሲካሄድ መቆየቱን ጠቁመው፤ 
ልማቱን ወደ ጅማ፣ ቡኖ በደሌ እና ቄለም ወለጋ 
ዞኖች ማስፋፋት መቻሉንም ተናግረዋል፡፡ በቀጣይ 
ሁለትና ሶስት ዓመታትም የሻይ ተክሉ ከፍተኛ ምርት 
የሚሰጥ እንደሆነና ለውጭ ገበያ ማቅረብ እንደሚቻል 
አመላክተዋል፡፡ ይህም ኢትዮጵያ የምታገኘውን የውጭ 
ምንዛሪ ገቢ ሊያሳድግ የሚችል እንደሆነ መግለጻቸው 
ይታወሳል፡፡  

አሁን ላይ በክልሉ ያለውን አጠቃላይ የሻይ ቅጠል 
ምርት ሥራን አስመልክቶ በኦሮሚያ ግብርና ቢሮ የቡናና 
ሻይ ዘርፍ ዳይሬክተር አቶ ተስፋዬ አቦሴ እንደሚሉት፤ 
ክልሉ ለሻይም ሆነ ለቡና ልማት እምቅ አቅም አለው፤ 
ኢኮሎጂው ለቡናና ሻይ ልማት እጅግ በጣም ምቹና 
ተስማሚ ነው፡፡ 

የሻይ ምርት ቀደም ባሉት ዓመታት በኦሮሚያ ክልል 
ኢሉአባቦራ ውስጥ ብቻ ይለማ እንደነበር ዳይሬክተሩ 
አስታውሰው፣ በአሁኑ ወቅት ግን  የሻይ ልማቱን 
ማስፋት እንደተቻለ ነው ያስረዱት፡፡

እሳቸው እንዳሉት ፤ በክልሉ የሻይ ተክል ልማትን 
ማካሄድ የጀመረው የሚድሮክ እህት ኩባንያ ሲሆን፤ 
ጊዜውም ከሰባና ሰማንያ ዓመታት በፊት ነበር፡፡ ከዛሬ 
አምስት ዓመት ወደዚህ ግን በመንግሥት ተነሳሽነት የሻይ 
ተክል ልማቱን ወደ አርሶ አደሩ በማውረድ በአካባቢው 
ያለው አርሶ አደር የሻይ ተክልን  በስፋት ማልማት 
እንዲችል እየተሠራ ነው፡፡ በተለይም ብቸኛ የሆነው 
የሚድሮክ ኩባንያ ባላበት አካባቢ የሚገኙ አርሶ አደሮች 
የሻይ ቅጠልን እያለሙ ለፋብሪካው እንዲያቀርቡ ጥረት 
እየተደረገ ነው፡፡

የሻይ ቅጠል ምርት ከፍተኛ ጥንቃቄን የሚሻ ነው 
ያሉት አቶ ተስፋዬ፣ ቅጠሉ ከማሳ ላይ ተለቅሞ በሶስት 
ሰዓት ውስጥ ወደ ፋብሪካ መግባት አለበት ይላሉ። 
ያለበለዚያ ግን ጥቅም የሚሰጥ አይደለም ይበላሻል 
ብለዋል፡፡ ለዚህም ነው ፋብሪካው ባለበት አካባቢ ላይ 
ትኩረት ተደርጎ ልማቱ እንዲካሄድ እየተደረገ ያለው። 
ፋብሪካው ከ800 እስከ 900 ሄክታር በሚደርስ ማሳ 

ግን በሻይ ቅጠል ልማቱ ለመሰማራት ባቀረቡት 
ጥያቄ መሠረት ልማቱ መቀጠሉን አስታውቀዋል፡፡  
በዚህ በኩል መንግሥትም በርካታ ሥራዎችን እየሠራ 
መሆኑን ይጠቅሳሉ፡፡

እሳቸው እንዳሉት፤ ካለፉት አምስት ዓመታት 
ወዲህ የሻይ ቅጠል ምርትን በክልሉ በስፋት ለማልማት 
በየዓመቱ ችግኞችን በማፍላት በአካባቢው በሚገኙ 
አርሶ አደሮች ማሳ ላይ ችግኙ ሲተከል ቆይቷል፡፡ 
ልማቱን ከአካባቢው ወጣ በማለትም ማስፋት የተቻለ 
ሲሆን፣ ባለፈው ዓመትም እንዲሁ ወደ ጅማ ቡኖ 
በደሌ አካባቢ ማስፋት ተችሏል። የሻይ ቅጠል ምርት 
ወዲያው ምርት የሚሰጥ አለመሆኑን አቶ ተስፋዬ 
ጠቅሰው፣ ከአራት እስከ አምስት ዓመታት የሚያህል 
ጊዜ እንደሚፈልግ አስረድተዋል፡፡ 

በክልሉ የዛሬ አምስት ዓመት የተጀመረው 
የሻይ ልማት በቀጣይ ዓመታት ምርት መስጠት 
እንደሚጀምር የገለጹት አቶ ተስፋዬ፤ በ42 ሄክታር 
መሬት ላይ የሻይ ቅጠል እያለሙ ያሉ  አርሶ አደሮችም 
በአሁኑ ወቅት በመጠኑም ቢሆን ምርት መሰብሰብ 
እንደጀመሩና ለኩባንያው እያቀረቡ መሆናቸውን 
አስረድተዋል፡፡ ሌሎችም ከስር ከስር ምርት 
እንዲያቀርቡ እንደሚሠራ ጠቅሰው፣ ዘንድሮም የሻይ 
ቅጠል ልማቱን በሰፊው ለማካሄድ በመንግሥት 
በኩል ትልቅ ትኩረት ተሰጥቶት ሰፋፊ ማሳዎች በሻይ 
ቅጠል ተክሎች እየተሸፈኑ እንደሆነ አመላክተዋል፡፡ 

የሻይ ቅጠል ልማት በርካታ ግብዓቶችንና ሙያዊ 
ድጋፍ እንደሚጠይቅ አቶ ተስፋዬ ጠቅሰው፣ በአሁኑ 
ወቅትም የመንግሥትን አቅጣጫ በመከተል ክልሉ 
አስፈላጊውን ድጋፍና ክትትል በማድረግ ግብዓቶችን 
እያሟላ መሆኑን ነው የተናገሩት፡፡ ከፕላስቲክ ማሸጊያ 
ጀምሮ ኬሚካሎችና የተለያዩ ቁሳቁስን በማሟላት  
በተያዘው በጀት ዓመት ችግኞቹን በስፋት ለማልማት 
እየተሠራ ነው ብለዋል፡፡

የሻይ ችግኝ እንደ ቡናና ሌሎች ችግኞች 
አይደለም ያሉት አቶ ተስፋዬ፤ ችግኙ ተቆርጦ 
የሚተከል በመሆኑ ቁርጥራጩን ማግኘት ያስፈልጋል 
ብለዋል። ለዚህም ከሚድሮክ ኩባንያ ጋር በመነጋገር 
ባለፉት ዓመታት ቁርጥራጮቹን ከኩባንያው ማግኘት 
መቻሉን ተናግረዋል። ችግኞቹንም ወደ አርሶ አደር 
ችግኝ ጣቢያ በመውሰድ በባለሙያዎች ባገኙት 
ሥልጠና መሠረት በስፋት እየተተከሉ መሆናቸውን 
ገልጸዋል።  በተያዘው በጀት ዓመትም በርካታ የሻይ 
ቅጠል ችግኞች እንደሚዘጋጁ እንደሆነ አመላክተዋል።

የሻይ ቅጠል ችግኝ ለማዘጋጀት ጊዜ የሚፈልግ 
መሆኑን የጠቀሱት አቶ ተስፋዬ፤ በትንሹ ከ10 እስከ 
18 ወራት እንደሚፈልግ ጠቁመዋል፡፡ ችግኝ ተተክሎ 
ነርሰሪ ላይ እስከ 18 ወራት ቆይቶ ወደ አርሶ አደር 
ማሳ እንደሚወሰድና ሰፋፊ ማሳዎችን ለመሸፈን 
ጊዜ እንደሚፈልግ ተናግረዋል። በመሆኑም በርካታ 
አካባቢዎችን በሻይ ቅጠል ችግኝ ለመሸፈን በርትቶ 
መሥራት የግድ መሆኑን ጠቅሰው፣ ለዘርፉ ትልቅ 
ትኩረት ተሰጥቶ እየተሠራ ነው ብለዋል፡፡

እሳቸው እንዳሉት፤ በአንድ ሄክታር መሬት ላይ 
በርካታ ችግኞችን መትከል ይቻላል፡፡ በአንድ ሄክታር 
ማሳ ላይ እስከ 13ሺ800 የሻይ ቅጠል ችግኝ መትከል 
ይቻላል፡፡ ከዚህም ከፍተኛ መጠን ያለውን ምርት 
ማግኘት የሚቻል ሲሆን፣ በተለይም አንድ ጊዜ ምርት 
መስጠት ከጀመረ በየዓመቱ እየጨመረ ይመጣል። 
ከአንድ ሄክታር ከ130 እስከ 140 ኩንታል ግሪን ሊፍ 
ይገኛል፡፡ 

ሚድሮክ ኩባንያ እያለማ ካለው በተጨማሪ 
በአካባቢው አርሶ አደር እየለማ ያለው የሻይ ልማት 
ከአምስት ዓመት ወዲህ በስፋት ተጠናክሮ መቀጠሉን 
የጠቀሱት አቶ ተስፋዬ፣ በቅርቡ ብቻ ከ200 ሄክታር 
በላይ ማሳ በሻይ ተክል መሸፈኑን ተናግረዋል፡፡ 
ይህ ችግኝ ምርት መስጠት ሲጀምር በሄክታር እስከ 
140 ኩንታል ግሪን ሊፍ ይገኛል ተብሎ ይጠበቃል 
ብለዋል፡፡ 

የሻይ ቅጠል ተክሉ በስፋት እየለማ ያለው 
ኢሉአባቦራ ሲሆን፣ ካለፈው ዓመት ጀምሮ ወደ 
ጅማ ማስፋት ተችሏል።  ያለፈውን ክረምት ጨምሮ 
ጅማ ላይ በ52 ሄክታር ማሳ ላይ የሻይ ቅጠል ችግኝ 
ተተክሏል። በሚቀጥለው ክረምት የሚተከሉ በርካታ 
የሻይ ቅጠል ችግኝ እየለማ መሆኑን የጠቆሙት አቶ 
ተስፋዬ፤ በቀጣይ በየዓመቱ የሻይ ቅጠል ተከል 
ችግኞች ቁጥር እየጨመረ እንደሚሄድና ተከላውም 
በስፋት እንደሚካሄድ አመላክተዋል፡፡

ከዚህ ቀደም በባለሀብቶች ብቻ ሲለማ የነበረው 
የሻይ ቅጠል ምርት በአሁኑ ወቅት መንግሥት በሰጠው 
ትልቅ ትኩረት ወደ አርሶ አደር እየሰፋ መሆኑን 
ጠቅሰው፣ አርሶ አደሩም ሻይ ቅጠልን የማልማት 
ከፍተኛ ፍላጎት እንዳለው አቶ ተስፋዬ ተናግረዋል። 
የሻይ ቅጠል ተክል አሁን ላይ እየለማ ካለባቸው 
አካባቢዎች በተጨማሪ በምዕራብ በኩል እስከ ቄለም 
ወለጋ ድረስ ሻይ ቅጠል ለማልማት ምቹ የአየር ሁኔታ 
መኖሩን ማረጋገጥ መቻሉንም ጠቁመዋል። በአሁኑ 
ወቅት በተለያዩ አካባቢዎች አርሶ አደሩ የሻይ ቅጠልን 
በክላስተር እያመረተ መሆኑን የጠቀሱት አቶ ተስፋዬ፤ 
አገሪቱ ለሻይ ልማት ምቹ ሁኔታና ከፍተኛ አቅም 
እንዳላትም ተናግረዋል፡፡

 አቶ ተስፋዬ የሻይ ቅጠሉን ከአርሶ አደሩ ተረክቦ 
ማቀነባበር የሚችሉ ፋብሪካዎች እንደሚያስፈልጉ 
ጠቅመዋል፡፡  የሻይ ቅጠል ከማሳ ላይ ተለቅሞ 
በፍጥነት ወደ ፋብሪካ መድረስ ካልቻለ የመበላሸት 
ዕድሉ ሰፊ መሆኑን ጠቅሰው፣ ለዚህም ፋብሪካው 
ባለበት አካባቢ ምርቱን ማስፋት ጠቃሚ ነው 
ብለዋል፡፡

የሻይ ቅጠል ምርት ለማምረት ኢትዮጵያ ምቹ 
ሁኔታ ያላት መሆኑንም አመልክተው፣ አሁን እየለማ 
ካለበት አካባቢ በተጨማሪ በሌሎች አካባቢዎች 
ምርቱን ለማስፋት የማቀነባበሪያ ፋብሪካ ወሳኝ 
መሆኑን አስታውቀዋል፡፡ ለዚህም ክልሉ ከተለያዩ 
የመንግሥት አካላትና ባለሀብቶች ጋር እየተነጋገረ 
መሆኑን ነው ያመላከቱት፡፡ ለጊዜው እየተሰበሰበ 
ያለው ግሪን ሊፍ ለሚድሮክ ኩባንያ እየቀረበ 
መሆኑንም ተናግረው፣ ከምርቱ ጎን ለጎን የፋብሪካ 
ግንባታው ሊታሰብበት እንደሚገባ ነው ያሳሰቡት፡፡

ኢትዮጵያ በሻይ ልማት ዘርፍ ገና ምንም 
ያልሠራች መሆኑን የጠቀሱት አቶ ተስፋዬ፤ ወደፊት 
ብዙ ሊሠራበት እንደሚገባም አስገንዝበዋል፡፡ 
አያይዘውም የሻይ ቅጠል ተክል  እድሜው ረጅም 
እንደሆነ ጠቅሰው፤ ችግኙ አንድ ጊዜ ተተክሎ 
መስመር ከያዘና የመጀመሪያዎቹን አምስት ዓመታት 
አልፎ ምርት መስጠት ከጀመረ በተከታታይ ምርት 
እንደሚሰጥም ጠቁመዋል፡፡ 

እሳቸው እንዳሉት፤ አስፈላጊውን እንክብካቤ 
አግኝቶ ምርት መስጠት ከጀመረ ከ70 እስከ 80 
ዓመታት ድረስ ያለማቋረጥ ምርት የሚሰጥ በመሆኑ 
የተጀመረው ሥራ ተጠናክሮ መቀጠል ይኖርበታል፡፡ 

በ2015 በጀት ዓመት አስራ ሁለት ወራት አንድ 
ሺ 879 ነጥብ 38 ቶን የሻይ ምርት ወደ ውጭ ገበያ 
በመላክ ሶስት ነጥብ 19 ሚሊዮን የአሜሪካ ዶላር ገቢ 
ለማግኘት ታቅዶ 899 ነጥብ 60 ቶን (ከዕቅዱ 48%) 
በመላክ ሁለት ነጥብ 03 ሚሊዮን የአሜርካ ዶላር 
(ከዕቅዱ 64%) ገቢ መገኘቱን የኢትዮጵያ ቡናና ሻይ 
ባለሥልጣን መረጃ ያመላክታል፡፡

ላይ የሻይ ቅጠል ተክሉን አልምቶ፣ በእሴት ጭመራ 
አቀነባብሮ ለገበያ የሚያቀርብ መሆኑን ያስረዱት 
አቶ ተስፋዬ፤ በአሁኑ ወቅት ግን አርሶ አደሩ የሻይ 
ቅጠል ምርትን በስፋት ማልማት የሚችልበት መንገድ 
እየተፈጠረ ነው ይላሉ፡፡

አቶ ተስፋዬ እንዳብራሩት፤ ኩባንያው ከዛሬ 
15 ዓመት በፊት በአካባቢው የሚገኙ የተወሰኑ 
አርሶ አደሮችን አሰባስቦ የሻይ ተከል ማልማት 
የሚችሉበትን ዕድል ፈጥሯል፡፡ አርሶ አደሮቹም በ159 
ሄክታር መሬት ላይ ሻይ ቅጠል አምርተው ለኩባንያው 
ያቀርቡ ነበር ፡፡ 

ከተወሰነ ጊዜ አቅርቦት በኋላ አርሶ አደሮቹ 
ሻይ ቀጠል የማምረቱን ሥራ አቁመውም እንደነበር 
ዳይሬክተሩ አስታውሰዋል፡፡  ሌሎች አርሶ አደሮች 

የሻይ ቅጠል ተክል ልማትን በአርሶ አደሩ ማሳ - በኦሮሚያ ክልል

የሻይ ቅጠል ከማሳ ላይ ተለቅሞ 
በፍጥነት ወደ ፋብሪካ መድረስ 
ካልቻለ የመበላሸት ዕድሉ ሰፊ 
መሆኑን ጠቅሰው፣ ለዚህም 
ፋብሪካው ባለበት አካባቢ 

ምርቱን ማስፋት ጠቃሚ ነው 
ብለዋል



      አዲስ ዘመን   ሰኞ ጥቅምት 5 ቀን 2016 ዓ.ምገጽ 9 
ማህበራዊ

አስኳላ 
በልምድ እየዳበረ መቀጠል የሚገባው የትምህርቱ ዘርፍ ሪፎርም

ግርማ መንግሥቴ

ሁሉም እንደሚያውቀው፣ ከእስከዛሬዎቹ 
የሙያና እውቀት ዘርፎች እጅጉን ከተጎዱት ቀዳሚው 
የትምህርቱ ዘርፍ ነው። እንዳይሆኑ፣ እንዳይሆኑ 
ከተደረጉት ቀዳሚው ይኸው ዘርፍ ነው። በመሆኑም፣ 
የመጣውን ለውጥ ተከትሎ በከፍተኛ ፍጥነትና ስር 
ነቀላዊ አካሄድ ወደ ለውጥ የገባው ይኸው የትምህርቱ 
ዘርፍ ነው።

በስመ “አዲሱ የትምህርት ፖሊሲ” ሲጎሳቆል 
የኖረው ይህ የሀገሪቱ የትምህርት ዘርፍ በሀገሪቱ 
የመጣውን ለውጥ ተከትሎ ወደ ለውጡ በመግባቱ 
ምክንያት በርካታ ሥራዎች የተሠሩ ሲሆን፣ አንዱም 
ከፈተና አመራር፣ አሰጣጥ፣ አፈታተንና ውጤት ጋር 
ተያይዞ የተሠራውና እየተከናወነ የሚገኘው ሥራ ነው።

የሰሞኑ የትምህርት ሚኒስቴር የ2015 ዓ.ም 
ትምህርት ዘመን የ12ኛ ክፍል ብሔራዊ ፈተና ውጤትን 
በተመለከተ የወጣው “አስደንጋጭ” የጽሑፍ መግለጫ 
በመግቢያ አንቀፁ ላይ እንዳሰፈረው “ትምህርት 
ለማህበረሰብ ለውጥና ለሀገር ሁለንተናዊ ዕድገት 
ቁልፍ መሣሪያ ነው፡፡ ነገር ግን በሀገራችን ባለፉት 
ዓመታት የፖለቲካ ትግል መሣሪያ አድርጎ ለመጠቀም 
በተደረገው ያልተገባ ርብርብ የፈተና አስተዳደር ሥራ 
ላይ በርካታ ችግሮች ሲከሰቱ ቆይቷል፡፡ በእንቅርት 
ላይ ጆሮ ደግፍ እንደሚባለው በትምህርት ሥርዓቱ 
ከሚስተዋለው ስብራት ላይ የፈተና አስተዳደር ችግር 
ሲደመርበት ዘርፉን በእጅጉ ጎድቶታል። የኢትዮጵያ 
ሁለተኛ ደረጃ ትምህርት ማጠናቀቂያ ሠርቲፊኬት 
ፈተና ውጤት ተፈታኞች አጠቃላይ ትምህርትን 
የሚያጠናቅቁበት፣ ወደ ከፍተኛ ትምህርት ተቋማት 
መግቢያነት የሚገለገሉበትና ወደ ተለያየ ዘርፍ ሲሰማሩ 
የሚጠቀሙበት ከመሆኑ ውጪ ተሻግሮ ጥቂት በማይባሉ 
ግለሰቦችና ቡድኖች ለፖለቲካ ሴራ፣ የማህበራዊ ቀውስ 
መፍጠሪያ እና በማህበራዊ ሚዲያዎች ባልተገባ መንገድ 
ጥቅም ማግኛ ሆኖ ቆይቷል።”

“በመሆኑም” ይላል ይሄው መግለጫው፣ ለችግሩ 
ዘላቂ መፍትሔ ከመፈለግ አንጻር የፈተና አስተዳደር 
ሥራ ኮምፒዩተርን መሠረት ያደረገ እንዲሆን የተለያዩ 
ጥረቶች የተደረጉ ቢሆንም ለሥራው የሚያስፈልጉ 
የቴክኖሎጂ ግብዓቶች ባለመሟላታቸው ሳይተገበር 
ቆይቷል፡፡ ስለሆነም ከ2014 የትምህርት ዘመን 
አንስቶ የትምህርት ሚኒስቴር የፈተና ዝግጅት፣ 
ህትመት፣ ስርጭት፣ አሠጣጥና እርማት ሥራዎች 
ሚስጢራዊነታቸውና ደህንነታቸው የተረጋገጠ 
እንዲሆን የሚመለከታቸው ባለድርሻ አካላትን 
በማስተባበርና በማቀናጀት ውጤታማ ሥራ እየተሠራ 
ይገኛል፡፡ በተለይም ፈተናው በፌዴራል የትምህርት 
ተቋማትና በዩኒቨርሲቲ መምህራን እንዲሰጥ መደረጉና 
በሂደቱ የነበሩ ውስጣዊና ውጫዊ ተጋላጭነትን በሚዘጋ 
አግባብ እንዲመራ ተደርጓል፡፡

የፈተና አስተዳደር ችግር በተለይም የፈተና 
ሌብነትና ኩረጃ በትምህርት ሥርዓቱ ላይ ሲያሳድር 
የነበረውን አሉታዊ ተጽዕኖ በመከላከል እንዲሁም 
በምትኩ ተፈታኞች የልፋታቸውን ውጤት ብቻ 
የሚያገኙበት፣ የትምህርት ማህበረሰብም ተማሪዎችንና 
ትምህርት ቤቶችን በቅርበት የሚደግፍበትና አዎንታዊ 
ሚና የሚጫወትበት ሥርዓት የመገንባት ሥራ በትኩረት 
እየተሠራ ይገኛል፡፡ ለዚህም ለፈተና አስተዳደሩ እና 
ለትምህርት ሥርዓት ማሻሻያ ሪፎርሞች መንግሥት 
ከፍተኛ ሀብት በመመደብ እና ከፍተኛ የሰው ኃይል 
በማሰማራት ለሁለተኛ ጊዜ ፈተናው ከፈተና ሌብነትና 
ኩረጃ በጸዳ መልኩ የተሳካ እንዲሆን ማድረግ ተችሏል።
  ያለው እውነታ ይህንን ሲመስል፣ አጠቃላይ 

ውጤቱም፣ መግለጫውን የሰጡት የትምህርት 
ሚኒስቴር ሚኒስትር ፕሮፌሰር ብርሃኑ ነጋ እንደ 
ተናገሩት፦

•	 የ12ኛ ክፍል ፈተና ካስፈተኑ 3 ሺህ 106 ትምህርት 
ቤቶች፤ 1 ሺህ 328 ትምህርት ቤቶች አንድም 
ተማሪ ማሳለፍ አልቻሉም፤

•	 በትምህርት ዘመኑ ፈተናውን ከወሰዱት 845ሺ 
በላይ ተማሪዎች ውስጥ 50 በመቶና ከዛ በላይ 
ያመጡት 27 ሺህ 267 (3 ነጥብ 2 በመቶ) 
ተማሪዎች ብቻ ናቸው። 

•	 በተፈጥሮ ሳይንስ እና በማህበራዊ ሳይንስ ለፈተና 

ቤቶች ያስፈተኗቸውን ተማሪዎች ሙሉ ለሙሉ 
ማሳለፋቸውን፤ እንዲሁም፣ ሌሎች አምስት ትምህርት 
ቤቶች ደግሞ ካስፈተኗቸው ውስጥ 95 በመቶ 
ተማሪዎቻቸውን ማሳለፋቸውን አመልክቷል።

ካስፈተኑት 3 ሺህ 106 መደበኛ ት/ቤቶች መካከል 
ከ50% እና በላይ ያስመዘገበ ተማሪ ያላቸው ት/ቤቶች 
ብዛት (ቢያንስ 1 ተማሪ) 1 ሺህ 778 (57.2%) ሲሆኑ፤ 
ከ50% እና በላይ ያስመዘገበ አንድም ተማሪ የሌላቸው 
ት/ቤቶች ብዛት 1328 (42.8%) ናቸው፡፡

ለተሻለ ለውጥ የልምድ ልውውጥ
ልምድ መለዋወጥን ወይም ከተሻሉ ተቋማት፣ 

ለውጥ ካመጡ የሥራ መስኮች ልምድ መቅሰምን 
ለትምህርት ሚኒስቴር ብቻ የሰጠው ማንም የለም። 
እንደ ሀገራችን ተጨባጭ ሁኔታ ካየነው፣ ልምድ 
መቅሰም የሚገባቸው ተቋማት፣ “ሁሉም” ለማለት 
ጥቂት ፈሪ ከመሆን በስተቀር በሙሉ ያስፈልጋቸዋል። 
ልምድ ደግሞ ቻይናና ህንድ ከመሄድ ብቻ የሚገኝ 
ሳይሆን፣ ከራስ ተግባርም ልምድ መውሰድ ይቻላል። 
ከራስ ሀገር ተቋማትም ተሞክሮ መውሰድ ይቻላል።  
እየሠሩ፣ ከሠሩት ሥራም በሂደት መማር ይቻላል። 
ዛሬ እጃችን ላይ ያለው ኮምፒውተር በአንድ ጊዜ 
የተደረሰበት ሳይሆን በዘመናት ሂደት እየተሻሻለ፣ 
ሁሉም ያለውን እየጨመረበት እዚህ የደረሰ መሆኑን 
መገንዘብ ተገቢ ነው። 

ከመግለጫው በግልፅ መረዳት እንደሚቻለው፣ 
ትምህርት ቤቶች ልምድ ሊለዋወጡ ይገባል (ለምሳሌ፣ 
ምንም ያላሳለፉት፣ ሙሉ በሙሉ ካሳለፉት - 
(እንዲሁም፣ ከፍተኛ አፈፃፀም ካሳዩት፣ 1. አዲስ 
አለማየሁ አዳሪ ትምህርት ቤት፣ 2. ደሴ አዳሪ ትምህርት 
ቤት 3. ባህርዳር ስቴም ትምህርት ት/ቤት 4. ሀይራንዚ 
አዳሪ ትምህርት ቤት (ስልጤ ዞን) 5. ልጅ ጎጎ አዳሪ 
ትምህርት ቤት (ሀድያ) 6. ኦዳ አዳሪ ትምህርት ቤት 
(አዳማ) 7. ኮተቤ ሼርድ ካምፓስ 8. የኔታ አካዳሚ 9. 
ወላይታሊቃ አዳሪ ትምህርት ቤት እና 10. ቅዱስ ዮሴፍ 
ትምህርት ቤት) እንዴት ሊሆን ቻለ ከሚል ቁጭት 
በመነሳት ልምድ መውሰድ ይገባል።

ክልሎችና ከተሞች ከከተሞች ልምድ መውሰድ 
አለባቸው (ለምሳሌ፣ የተሻለ አፈጻጸም ካሳዩት አዲስ 
አበባ፣ ሀረሪ እና ድሬዳዋ ከተሞች)።

ትምህርት ቢሮዎች ልምድ ሊለዋወጡ ይገባል፤ 
መምህራን ልምድ ሊለዋወጡ ይገባል፤ የትምህርት 
አመራሮች ልምድ ሊለዋወጡ ይገባል፤ ወላጆች በወላጅ 
ኮሚቴዎች አማካኝነት ልምድ ሊለዋወጡ ይገባል፤ 
ባለድርሻ አካላት በሙሉ ልምድ ሊለዋወጡ ይገባል፤ 
ሀገርም እንደ ሀገር ከሌሎች፣ ከተሳካላቸው ሀገራት 
ልምድ ልትቀስም ይገባል እንላለን።

በመጨረሻም፣ እንደ ትምህርት ሚኒስቴር ወቅታዊ 
መግለጫ በ2015 የትምህርት ዘመን የ12ኛ ክፍል 
ብሔራዊ ፈተና ከማንኛውም የፈተና ሥርቆትና ኩረጃ 
በጸዳ መልኩ ተሰጥቷል፡፡ ሆኖም የተመዘገበው ውጤት 
በተለይም 50% እና በላይ ያስመዘገቡ ተፈታኞች 
ብዛት ዝቅተኛ መሆኑ በትምህርት ሥርዓታችን ውስጥ 
ያለው ስብራት አሁንም ብዙ ሥራ የሚጠይቅ በመሆኑ 
የሁሉንም ባለድርሻ አካላት ትብብርና ቅንጅት በከፍተኛ 
ደረጃ ይፈልጋል፡፡ ችግሩ በሁለቱ ዙር በተደረገው ፈተና 
ይበልጥ ተጋለጠ እንጂ ለረጅም ዓመታት ሲንከባለል 
የቆየ ነው። መፍትሄውም ጊዜ የሚወስድ በመሆኑ 
በመፍጠርና በመፍጠን እሳቤ ለውጥ ለማምጣት፤ 
በተለይም የትምህርት አመራሩ ቁርጠኛ አመራር 
ከመስጠትና በቅርበት ድጋፍና ክትትል ከማድረግ 
አንጻር የጋራ ርብርብ ይፈልጋል፡፡

ባለፈው ሰኞ፣ መስከረም 28 ቀን 2016 ዓ∙ም 
ትምህርት ሚኒስቴር በሰጠው ጋዜጣዊ መግለጫ 
እንዳስታወቀው ተቋሙ ወደ ለውጥ (ሪፎርም) ከገባ 
ጀምሮ በርካታ ሥራዎችን እየሠራ ሲሆን፣ በእነዚህ 
ሥራዎቹም የአጠቃላይ ማህበረሰቡን ድጋፍና ይሁንታ 
አግኝቷል። ይህም ተጠናክሮ ይቀጥላል ተብሎ 
ይጠበቃል። 

ለተሳካላቸውና ወደ ከፍተኛ የትምህርት 
ተቋማት ለሚገቡ ሁሉ መልካም የትምህርት ዘመን 
እንዲሆንላቸው፤ ላልተሳካላቸውም፣ ፈተና አንዱ 
መለኪያ እንጂ የሁሉም ነገር መጨረሻ ማለት 
አይደለምና የተሻለ ነገን እንመኛለን።

ከተቀመጡ በድምሩ 845 ሺህ 677 ተማሪዎች 50 
ከመቶና ከዚያ በላይ ውጤት ያመጡት 31 ሺህ 224 
ተማሪዎች ብቻ ናቸው፤

•	 በተፈጥሮ ሳይንስ መስክ 200 ተማሪዎች ከ600 
በላይ ውጤት አምጥተዋል፤

•	 ማህበራዊ ሳይንስ መስክ 15 ተማሪዎች ብቻ ከ500 
በላይ ውጤት አምጥተዋል፤

•	 እንደ መፍትሄ፣ ዩኒቨርሲቲዎች 160 ሺህ የሚሆኑ 
ተማሪዎችን በሬሜዲያል ፕሮግራም ይቀበላሉ፤ 

•	 በዘንድሮው ዓመት በተፈጥሮ ሳይንስ የተመዘገበው 
ከፍተኛ ውጤት 649/700 ሲሆን፤ በማህበራዊ 
ሳይንስ ደግሞ 533/600 ነው፤

•	 በማህበራዊ ሳይንስ መስክ 15 ተማሪዎች ብቻ 
ከ500 በላይ ውጤት አምጥተዋል፤
ተፈታኞችና ውጤታቸው ትምህርታቸውን 

ከተከታተሉበት መርሀ ግብር አኳያም የተገለፁ ሲሆን፣ 

በተሰጠው መግለጫ ላይ እንደሚከተለው ተቀምጦ 
ይገኛል። 

መግለጫው አጠቃላይ ውጤቱን ከፆታ ስብጥር 
አኳያም የገለፀ ሲሆን፣ በተፈጥሮ ሳይንስ ከፍተኛው 
ውጤት 649 ሲሆን በአዲስ አበባ የልደታ ክሩዝ 
ትምህርት ቤት ተማሪ መሆኗን፤ በማህበራዊ ሳይንስ 
ከፍተኛው ውጤት 533 ሲሆን፣ ይህንን ውጤት 
ያስመዘገበውም የደብረ ማርቆስ አዳሪ ትምህርት ቤት 
ተማሪ መሆኑን አመልክቷል። እንዲሁም፣ አጠቃላይ 
ውጤቱን ከአጠቃላይ የተፈታኝ ተማሪዎች ፆታ አንፃር 
እንደሚከተለው አስቀምጦታል።

መግለጫው ከተሞችንም አስመልክቶ ያለው ነገር 
ያለ ሲሆን፣ በከተማ ደረጃ አዲስ አበባ፣ ሀረሪ እና 
ድሬዳዋ የተሻለ አፈጻጸም ያሳዩ ከተሞች ናቸው።

የትምህርት ቤቶችን ውጤታማነት በተለይ 
ያመላከተው የሚኒስትሩ መግለጫ አምስት ትምህርት 

በአማካይ ውጤት 50% እና በላይ የተመዘገበ ውጤት (በትምህርት መስክ)

በአማካይ ውጤት 50% እና በላይ የተመዘገበ ውጤት (በተፈታኝ ዓይነት) 

ጠቅላላ ተፈታኞች ብዛት 50% እና በላይ
ምርመራ

2014 2015

2014 2015 ብዛት % ብዛት %

ተፈጥሮ ሳይንስ 339,642 356,878 22,974 6.8 19,017 5.3%

ማህበራዊ 
ሳይንስ

556,878 488,221 7,060 1.3 8,250 1.7%

ድምር 896,520 845,099 30,034 3.3 27,267 3.2%

የተፈታኝ ዓይነት ጠቅላላ ተፈታኞች ብዛት 50% እና በላይ ከፍተኛ ውጤት ያስመዘገቡ 50% እና በላይ በ%

በማታ 16,541 12 0 0.1

በግል 169,502 498 0 0.3

በመደበኛ 659,056 26,757 220 4.1

ጠቅላላ 845,099 27,267 220 3.2

በአማካይ ውጤት 50% እና በላይ የተመዘገበ ውጤት (በጾታ)

ተፈታኞች ብዛት 50% እና በላይ

2014 2015

2014 2015 ተፈታኞች ብዛት % ተፈታኞች ብዛት %

ወንድ 485,393 447,567 20,438 4.2 18,383 4.1%

ሴት 411,127 397,532 9,596 2.3 8,884 2.2%

ድምር 896,520 845,099 30,034 3.3 27,267 3.2%

የትምህርት ሚኒስቴር ሚኒስትር ፕሮፌሰር ብርሃኑ ነጋ፣



    አዲስ ዘመን  ሰኞ ጥቅምት 5 ቀን 2016 ዓ.ም

ወደ ገጽ 11 ዞሯል

እስማኤል አረቦ

አዲስ ዘመን፡- አሁን ላይ ያለውን የዓለም  
ፖለቲካ  አካሄድ እንዴት ያዩታል ?

ዳርእስከዳር(ዶ/ር)፡- በአሁኑ ወቅት ዓለም በለውጥ 
ምህዋር ውስጥ ናት፡፡ ይህ ለውጥ ደግሞ ከዚህ ቀደም 
ከነበረው በተለየ መልኩ ሥርዓታዊ ለውጥ እየታየበት 
ነው። አንድ ሀገር አደገ፤ አንዱ ወደቀ የምንለው አይነት 
ሳይሆን አጠቃላይ ሥርታዊ ለውጥ ሊያመጣ የሚችል 
አይነት ነው።

በዚህ የለውጥ ሂደት ውስጥ የተወሰኑ ሀገራት 
በዓለማችን አዲስ ሥርዓት እውን እንዲሆን እየተጉ ነው፤ 
ሌሎቹ ደግሞ የነበረው ሥርዓት እንዲቀጥል የሞት ሽረት 
ትግል እያካሄዱ ነው፡፡ አሁን ያለው የዓለም ሥርዓት 
ከሁለተኛው የዓለም ጦርነት በኋላ አሸናፊ በሆኑ ሀገራት 
በተለይም በአሜሪካ መሪነት የተመሠረተ ነው፡፡ ይህ 
ሥርዓት ላለፉት 70 ዓመታት የበላይነቱን አስጠብቆ 
ቆይቷል፡፡

በአሁኑ ወቅት ግን ቻይና፣ ህንድ እና ሩስያን የመሳሰሉ 
ሀገራት አቅማቸውን እያጠናከሩ በመምጣታቸው ለ70 
ዓመታት ቆየውን ነባሩን ሥርዓት ለመቀየር በመገዳደር 
ላይ ይገኛሉ፡፡ ሥርዓት መቀየር ማለት የተባበሩት 
መንግሥታትን ሪፎርም ማድረግ ወይም ሌሎች ዓለም 
አቀፍ ተቋማትን መለወጥ ላይ ብቻ የሚያቆም አይደለም። 
ሌላ አይነት አዲስ አስተሳሰብና አሠራርን ተግባራዊ 
ማድረግን ይጠይቃል፡፡ በመሆኑም ነባሩ ባለበት 
ለመቀጠል አዲሱ ደግሞ ከቻለ የራሱን ሥርዓት ለማንበር 
ከልሆነም ለማሻሻል የበኩላቸውን ጥረት የሚያደርጉበት 
ወቅት ላይ እንገኛለን ፡፡

ስለዚህ በሁለት ትላልቅ ጎራዎች መካከል የማያባራ 
ፍትጊያ አለ ማለት ነው፡፡

አዲስ ዘመን፡- በዚህ የዓለም የፖለቲካ አካሄድ  
ውስጥ የአፍሪካ ሀገራት  እጣ ፈንታ  ምን ሊሆን 
ይችላል?

ዳርእስከዳር(ዶ/ር)፡- በዚህ ፍትጊያ ውስጥ 
ሁለቱም ጎራዎች አፍሪካ ሀገራት ላይ ተጽዕኖ ለማሳደር 
እየሞከሩ ነው፡፡ ነባሩ ሥርዓት በዚህ መጠን ተግዳሮት 
ይገጥመዋል ብሎ ያሰበ የለም፡፡ ሆኖም በተለይ እኤአ 
ከ2016 ወዲህ አዳዲስ ሀገራት በዓለም ላይ ተጽዕኗቸውን 
ማሳየት የጀመሩበት ጊዜ ነው፡፡ በተለይ ቻይና ቀደም ብላ 
ከአፍሪካ ሀገራት ጋር የጠበቀ ግንኙነት መፍጠር በመቻሏ 
አብዛኞቹ የአፍሪካ ሀገራት መልካም የሚባል ንግድ እና 
ዲፕሎማሲ ግንኙነት አዳብረዋል፡፡

በእርግጥ የቻይና እና የአፍሪካ ወዳጅነት በርካታ 
የሚያስተሳስሯቸው ጉዳዮች አሉ፡፡ አንዱ ሁለቱም አካላት 
የቅኝ ግዛት ሰለባ መሆናቸው የጋራ ሥነ-ልቦና እንዲጋሩ 
ያስችላቸዋል፡፡ ቻይና ወደ አፍሪካ ስትመጣ የቅኝ ገዢ እና 
ተገዢ አስተሳሰብ ይዛ አይደለም፡፡

ሌላው ቻይና ወደ ጸጥታው ምክር ቤት እንድትገባ 
በተደረገው እንቅስቃሴ አፍሪካ ትልቁን ሚና 
ተጫውታለች። በአጠቃላይ እኤአ በ1970ዎቹ አፍሪካ 
ድጋፍ ለቻይና አስፈላጊና ጠቃሚ ነበር፡፡

የቅርብ ጊዜውን ስንመለከት የቻይና ኢኮኖሚ ከአፍሪካ 
ጋር ተሳስሮ ያደገበትና ለጋራ ዕድገትም ሲሠሩ የቆዩበት 
ነው፡፡ ከዚሁ ጎን ለጎንም አፍሪካ የምታወጣቸውን የልማት 

ዕቅዶች ከመደገፍ፣ መሠረተ ልማቶችን ከማስፋፋት 
እና በአጠቃላይ አፍሪካ ከድህነት ለመውጣት 
የምታደርገውን ጥረት በማገዝ ላይ ትገኛለች፡፡

ቻይና ከአፍሪካ ጋር ጥብቅ ግንኙነት በፈጠረችበት 
ወቅት ነው ምዕራባውን የቻይናን እንቅስቃሴ የመግታት 
ፍላጎት ያደረባቸው፡፡ የቻይናን ትኩረት ለማስቀየስ 
ደግሞ አፍሪካውያን ላይ ትኩረት ማድረግ ጀመሩ፡፡  
‹‹ከእኛ ጋር ወይም ከቻይና ጋር ሁኑ›› በሚል የአፍሪካ 
ሀገራት አንዱን እንዲመርጡ የሚያስገድድ አካሄድ 
መከተል ጀምረዋል፡፡

በአንድ በኩል የአፍሪካ ሀገራትን የፖሊሲ 
ነጻነትን የሚነኩ አካሄዶች መከተል ከዚሁ ጎን ለጎን 
አፍሪካ ሀገራትን ለማማለል የሚያስችሉ ሃሳቦችን ይፋ 
በማድረግ ላይ ናቸው፡፡ ልክ ቻይና "ቤልት ኤንድ ሮድ 
ኢንሼቲቭን" በጀመረችበት መንገድ አሁን የአውሮፓ 
ህብረትና የ "ጂ. ሰቨን" ሀገራት አዳዲስ ማማለያዎችን 
ይፋ አድርገዋል፡፡ ከዚህ ውስጥ አንዱ የአውሮፓ 
ህብረት "ግሎባል ጌት ዌይ" የሚል ኢኒሼቲቭ ይዞ 
መጥቷል፡፡

"ግሎባል ጌት ዌይ" የቻይናው "ቤልት ኤንድ 
ሮድ" ኮፒ ቢመስልም ልዩነቱ ግን "ቤልት ኤንድ ሮድ" 
መሠረተ ልማቶችን በማስፋፋት ላይ የሚያተኩር 
ሲሆን፣ በአውሮፓ ህብረት የሚተገበረው "ግሎባል ጌት 
ዌይ" በአካባቢ ጥበቃና መሰል ጉዳዮች ላይ የሚያተኩር 
ነው፡፡

   ስለዚህም አሁን ባለው ዓለም አቀፋዊ ሁኔ 
እየተፈጠረ ያለው ለአፍሪካ ስጋትም ዕድልም ነው፡፡ 
እንደ ስጋት የሚነሳው የፖሊሲ ነጻነትን እስከ መጋፋት 
የሚደርሰውና "ወይ ከእኛ ወይ ከቻይና ምረጡ" 
የሚለው የምዕራባውያን ግትር አካሄድ ነው፡፡ ይህ 
አካሄድ ደግሞ የአፍሪካ ሀገራት ከፈለጉት ጋር ወዳጅነት 
የመመሥረት እና ይጠቅመኛል የሚሉትን ፖሊሲ 
የመተግበር ነጻነታቸውን የሚያሳጣ ነው።

ያው እንደሚታወቀው አብዛኞቹ የአፍሪካ ሀገራት 
የፋይናንስ አቅማቸው ደካማ በመሆኑ ለተጽዕኖ 
መጋለጣቸው አይቀሬ ነው፡፡ አብዛኞቹ የፋይናንስ 
አቅራቢዎቹ ደግሞ ምዕራባውያን ከመሆናቸው ጋር 
ተያይዞም ተግዳሮቱ በቀላሉ የሚታይ አይደለም፡፡

በጎ ጎኑን ስንመለከት ደግሞ የአፍሪካ ሀገራት 
አማራጫቸው እየሰፋ መጥቷል፡፡ የፋይናንስ፣ 
የቴክኖሎጂ የጥናትና ምርምር እገዛዎችን ከብዙ 
አቅጣቻዎች እንዲያገኙ በር ይከፍትላቸዋል፡፡ 

ስለዚህም የሀገራቸውን የውስጥ ሁኔታ ማስተካከል 
የቻሉና ጸጥታና ደህነታቸውን ያረጋገጡ ሀገራት 
ከተፈጠረው ዓለም አቀፋዊ ሁኔታ የመጠቀም 
ዕድላቸው የሰፋ ይሆናል፡፡ ስለዚህም ከዚህ ዕድል 
ተጠቃሚ ለመሆን እራስን ማዘጋጀት ይጠይቃል፡፡

አዲስ ዘመን፡- ኢትዮጵያ የምትገኝበትን 
የምስራቅ አፍሪካ ቀጣና አሁን ካለው ዓለም አቀፍ 
ፖለቲካ አንጻር  እንዴት ይመለከቱታል ? 

ዳርእስከዳር(ዶ/ር)፡- የአፍሪካ ቀንድ የበርካታ 
ሃያላን ሀገራትን ትኩረት የሚስብ ስትራቴጅክ ስፍራ 
ነው፡፡ በተለይም አካባቢው በቀይ ባህር እና በናይል 
ውሃ ተፋሰስ መሃል መገኘቱ የበርካታ ሀገራትን ቀልብ 
ሊስብ ችሏል፡፡ የቀይ ባህር እና የናይል ፖለቲካ 

የምስራቅ አፍሪካ ሀገራትን በማወዳጀትም ሆነ በማራራቅ 
ከፍተኛ ሚና ያለውን ያህል አካባቢውን በቁጥጥራቸው 
ለማዋል ህልም ያላቸውም ሀገራት የሚራኮቱበት ነው፡፡

ከአክሱም ሥልጣኔ ጀምሮ የቀይ ባህር አካባቢ 
ትኩረት ያገኘ ስፍራ ነው፡፡ በየዘመናቱ የነበሩ ኃያላን 
ቀይ ባህርን ሳይዙ ኃያልነታቸውን ማረጋገጥ የሚታሰብ 
አልነበረም፡፡ 

ቀይ ባህር በተለይ  ከስዊዝ ካናል መከፈት ጋር ተያይዞ 
የዓለም የንግድ ኮሪደር ለመሆን ችሏል፡፡ ቀይ ባህርን 
የመቆጣጠር ፍላጎት የዓለም ኃያልን ሀገራት ሁሉ ምኞት 
ነው፡፡ ይባስ ብሎም ከቀዝቃዛው ጦርነት በኋላ ጅቡቲ ላይ 
በርካታ ኃያላን ሀገራት የጦር ቤዝ እየመሠረቱ መጥተዋል። 
በእዚህ አካባቢ የጦር ቤዝ ያለው ሀገር ከየትኛው አካባቢ 
የሚነሳን ጥቃት ፈጥኖ ለመመከት ከማስቻሉም በላይ 
የመርከብ ላይ ዘረፋን ለመከላከል ትልቅ እገዛ አለው፡፡ 

በሌላም በኩል የዓባይ ውሃ የግጭት እና 
የአለመግባባት ምንጭ ሆኖ ለዘመናት ኖሯል፡፡ እስከዛሬም 
ድረስ የዘለቀው ይኸው ነው፡፡ ስለዚህም የምስራቅ አፍሪካ 
አጠቃላይ ዓለም አቀፋዊ ሁኔታ የሚወሰነው በእነዚህ 
ሁለት የውሃ አካላት ነው፡፡ ተጽዕኖውም የሚመጣው 
ከእነዚህ ውሃ አካላት ጋር በተያያዘ ነው፡፡ ለዚህም 
ይመስላል የቀጣናው ሀገራት በሚደርስባቸው ተፅእኖ 
አንድ ጊዜ ሲዳከሙ ሌላ ጊዜ ሲበረቱ የሚስተዋለው፡፡

በአካባቢው ባለው ተጽዕኖ ደካማ መንግሥታት 
ወይም መንግሥት አልባ ሀገራት ሲፈጠሩ እናስተውላለን። 
ሶማሊያ መንግሥት አልባ ሆና ዘልቃለች፡፡ አሁን ሱዳን 
ለሁለት ተከፍላ ወደ መንግሥት አልባነት እያመራች ነው።

አዲስ ዘመን፡- ካለፉት አምስት ዓመታት ወዲህ 
ኢትዮጵያ በቀይ ባህር ላይ ያላትን ተቃሚነት 
ለማረጋገጥ እየተሠሩ ያሉ ሥራዎችን እንዴት 
ያዪዋቸዋል ?

ዳርእስከዳር(ዶ/ር)፡- እኔ የለውጡ መንግሥት 

ሠራቸው ብዬ ከማስባቸው ታላላቅ ሀገራዊ ሥራዎች 
ውስጥ አንዱ ኢትዮጵያ በቀይ ባህር ላይ የነበራትን 
ተሰሚነት ለማስመለስ እያደረገው ያለው ጥረትን ነው፡፡ 
ኢትዮጵያ ኢ-ፍትሃዊ በሆነ መልኩ ከቀይ ባህር እንድትርቅ 
ተደርጋለች፡፡ ይህ ደግሞ እንደሀገር የሚያስቆጭና 
የሚያንገበግብ ነው፡፡

የለውጡ መንግሥት ይህንኑ በመረዳት አይነኬ 
የሚመስለውን የቀይ ባህር ፖለቲካን ቢያንስ በአሁን ደረጃ 
የመወያያ አጀንዳ ማድረግ ችሏል፡፡ ሁኔታዎች በፈቀዱ 
መጠንም ኢትዮጵያ ወደ ቀይ ባህር መመለሷ አይቀርም። 
ከአምስት ዓመታት በፊት እኮ ስለባህር በር ማውራት 
እንደተስፋፊነት እና ጠብ ጫሪነት  ነበር የሚቆጠረው፡፡ 
ስለቀይ ባህር ማውራት እራስን ለጦርነት እንደማዘጋጀት፤ 
ጦርነትን እንደመቆስቆስ  ነበር የሚታሰበው፡፡

ሆኖም በአሁኑ ወቅት 120 ሚሊዮን ህዝብ በ2050 
አካባቢ ደግሞ በእጥፍ የሚያድግ ህዝብ ተይዞ "ስለቀይ 
ባህር እና ስለ ወደብ አታንሳ፤ ዝም ብለህ ተቀመጥ" የሚል 
አፋኝ አመለካከት ሊኖር አይገባም፡፡ ከአምስት ዓመታት 
በፊት ስለ ወደብ እና ቀይ ባህር ማንሳት እንደወንጀል 
የሚቆጠር ነበር፡፡ ባለፉት 30 ዓመታት  ስለወደብ 
የተጻፈ አንድ አንድ መጽሀፍ ነው፡፡ ‹‹አሰብ የማነች?›› 
ከሚለው የዶክተር ያዕቆብ ወልደማርያም በስተቀር ሰዎች 
እውነታውን እያወቁ ለመጻፍ እንኳ አይደፋፈሩም ነበር። 
መጻፍ እና መናገር ቀርቶ ማሰብ እንኳን የሚያስወነጅል 
ጉዳይ ነበር፡፡

የጥበብ ሥራዎችም ቢሆኑ ታፍነው ኖረዋል፡፡ የተሠሩ 
ፊልሞችም ለዕይታ እንዳይበቁ ተደርገዋል፡፡ በዚህ ደረጃ 
ስለቀይ ባህር እና ወደብ ማንሳት አስፈሪ ጉዳይ ነበር፡፡ 
አሁን ግን ቢያንስ መወያየትና ሃሳብ መስጠት ተችሏል። 
ይህ ትልቅ ጅምር ነው፡፡ ሃሳቡን ሁሉም ሲገዛው አንድ ቀን 
ኢትዮጵያ ወደታሪካዊ ቦታዋ መመለሷ አይቀርም፡፡

‹‹ሰላማዊ  በሆነ መንገድ ኢትዮጵያ የምትጠቀምባቸውን 
የወደብ አማራጮች የማስፋት ዕድል አላት››

 ዳርእስከዳር ታዬ (ዶ/ር)  
    - ውጭ ጉዳይ ኢንስቲትዩት መሪ ተመራማሪ  

ዳር እስከዳር(ዶ/ር) ታዬ በውጭ ጉዳይ ኢንስቲትዩት መሪ ተመራማሪ እና 
የኢስያ ፓስፊክ ጉዳዮች ዳይሬክተር ጄኔራል ናቸው፡፡ በተለያዩ ሀገራዊና ዓለም 
አቀፋዊ ጉዳዮች ላይ ጥናታዊ ጽሁፎችን በማቅረብና ለፖሊሲ ግብዓት የሚሆኑ 
ምክረ ሃሳቦችን በማቅረብ የሚታወቁ ናቸው፡፡ በዓባይ ውሃና በቀይ ባህር ከባቢያዊ 
ጉዳዮች ላይ የተለያዩ  ምሁራዊ ሃሳቦችንም በማንሳት ይታወቃሉ፡፡

የአዲስ ዘመን ዝግጅት ክፍልም በኢትዮጵያ የወደብ ተጠቃሚነትና በቀይ ባህር 
አካባቢ ወቅታዊ ጉዳዮች ዙሪያ ከእኚሁ ምሁር ጋር ቆይታ አድርጓል፡፡ መልካም 
ንባብ፡፡ 

ወቅታዊና ልዩ ልዩ

ከ ገጽ 10 የዞረ

ስለዚህም መንግሥት አሁን በዚህ ዙሪያ ሃሳብ 
እንዲሸራሸር በሩን ከፍቶታል፡፡ ሃሳብ ማንሸራሸር ብቻ 
ሳይሆን ኢትዮጵያ ወደ ቀይ ባህር የትምትመለሰብትንና 
የወደብ ባለቤት የምትሆንባቸውን አማራጮች በጥናት 
በመለየት ላይ ይገኛል፡፡ የውጭ ጉዳይ ኢንስቲትዩትም 
እየሠራው ያለው ይህንኑ ነው፡፡

አዲስ ዘመን፡- ኢትዮጵያ ከእነዚህ የውሃ አካላት 
ተጠቃሚ ለመሆን ምን ማድረግ አለባት? 

ዳርእስከዳር(ዶ/ር)፡- የኢትዮጵያን እድገት 
ከሚወስኑት አበይት  ጉዳዮች መካከል ዋነኖቹ የቀይ ባህርና 
የዓባይ ውሃ ተጠቃሚነትን ከማረጋገጥ ጋር ይያያዛል፡፡ 
ኢትዮጵያም በአካባቢው ላይ የራሷን ተጽዕኖ ለማሳረፍና 
በአካባቢው ላይ ድርሻ እንዲኖራት ስትጠር ቆይታለች፡፡ 
በአንጻሩ ሌሎች ሀገራት ኢትዮጵያን ከአካባቢው ለማራቅ 
ሲሞክሩ ኖረዋል፡፡

ሆኖም በእነዚህ ሁለት የውሃ አካላት መካከል 
የምትገኘው ኢትዮጵያ የጥቅሙ ተጋሪ ለመሆን 
መጣሯ ተፈጥሯዊ ነው፡፡ በተለይም ኢትዮጵያ የዓባይ 
ውሃ አመንጪ ሀገር ብትሆንም ለዘመናት ተጠቃሚ 
እንዳትሆን በርካታ ሴራዎች ተሰርተውባታል፡፡ የዓባይን 
ውሃ እንዳትጠቀም ችግሮች ደጋግመው እንዲመጡባት 
ይደረጋል፡፡

ሆኖም ኢትዮጵያ የሚመጡባትን ችግሮች 
እየተሻገረች የዓባይ ግድብን ወደ ማጠናቀቁ ደርሳለች። 
በተለይም በየጊዜው እየጨመረው ከሚመጣው የህዝብ 
ቁጥሯ ጋር ተያይዞ የዓባይንም ሆነ ቀይ ባህርን ውሃዎች 
ካልተጠቀመች ህዝቧን መመገብ አትችልም፡፡ ማደግም 
የሚታሰብ አይሆንም፡፡

ወደ ቀይ ባህርም ካልገባህ በነጻነት ከዓለም ጋር 
መነገድ አትችልም፡፡ ስለዚህም ሰላማዊ በሆነ መንገድ 
በዙሪያዎቿ ካሉት ሀብቶች የመጠቀም መብቷን ማረጋገጥ 
አለባት። ከጎረቤቶቿ ጋር በሰላም እና በፍቅር የውሃ 
ሃብቶቹን የምትጠቀምበትን ስትራቴጂ መንደፍ አለባት፡፡

አዲስ ዘመን፡- ሰላማዊ በሆነ መንገድ ኢትዮጵያ 
የወደብ ባለቤት እንድትሆን የሚያደርጓት 
አማራጮች አሉ? ካሉስ የትኞቹ ናቸው ?

ዳርእስከዳር(ዶ/ር)፡- ኢትዮጵያ እያደገ ከሚሄደው 
የህዝብ ቁጥሯና ኢኮኖሚዋ ጋር ተያይዞ የባህር ባር 
እንደሚያስፈልጋት እሙን ነው፡፡ ከያዘችው የህዝብ ቁጥር 
እና እያስመዘገበች ካለችው ኢኮኖሚ አኳያ በአንድ ወደብ 
ላይ ብቻ ጥገኛ ሆና መቀጠል አትችልም፡፡ ከዛሬ 30 
ዓመት ጀምሮ በአንድ ወደብ ላይ ጥገኛ ሆና ዘልቃለች፡፡ 
ይህ ከነበረው የህዝብ ቁጥርና የኢኮኖሚ ዕድገት አንጻር 
ብዙም ተጽዕኖ ሳያመጣ ዛሬ ላይ ደርሰናል፡፡

አሁን ግን የኢትዮጵያ ህዝብ ቁጥር ጨምሯል። 
ኢኮኖሚዋም በምስራቅ አፍሪካ በግዙፍነቱ አንደኛ 
ሆኗል። ስለዚህም አሁን ካለውና በቀጣይ ከሚኖረውም 
ግዙፍ ኢኮኖሚ አንጻር አንድ ወደብ ብቻ ገቢና ወጪ 
ዕቃዎችን ሊያስተናግድ አይችልም፡፡ ወጪና ገቢ ዕቃዎች 
ከጅቡቲ ወደብ አቅም በላይ እየሆነ ነው፡፡

አዲስ ዘመን፡- ታዲያ አማራጩ ምንድን ነው ?
ዳርእስከዳር(ዶ/ር)፡- ኢትዮጵያ የባህር በር 

ያስፈልጋታል ሲባል ብዙዎች ጉዳዩን ከጦርነት ጋር 
ያያይዙታል፡፡ ይሄ ትክክል አይደለም፡፡ አማራጮቹ 
በርካታ ናቸው፡፡ በኪራይ ተጨማሪ ወደቦችን በማግኘት፣ 
ወደብ በጋራ ማልማት፣ የአካባቢ ልውውጥ በማድረግ፣ 
ኢትዮጵያ እያከናወነቻቸው ልማቶች ውስጥ የተወሰኑትን 
በመስጠት እና በምትኩ ወደብ በማግኘት ማካካስ 
ይቻላል፡፡ ከህዳሴ ግድብ ተርባይኖች ውስጥ የተወሰኑትን 
በመስጠት ወደብ በምትኩ ማግኘት ይቻላል፡፡ ሌላም 
ሌላውንም እንዲሁ ማድረግ ይቻላል፡፡

ለአብነት ሶማሊያ በሺዎች ኪሎ ሜትር የሚቆጠር 
የባህር በር አላት፡፡ ግን ይህ ሁሉ ኪሎ ሜትር ለሶማሊያ 
ወደብ ሆኖ ሊያገልግል የሚችል አይደለም፡፡ ስለዚህም 
ሶማሊያ ከኢትዮጵያ ኢኮኖሚ ተጠቃሚ ለመሆን ከፈለገች 
ወደብ ከኢትዮጵያ ጋር ማልማት ትችላለች። ወይንም 
ደግሞ ለም መሬት ወስዳ በምትኩ ወደብ ልታቀርብልን 
ትችላለች፡፡ ብቻ አማራጩ ብዙ ነው፡፡

ዘይላ ሶማሊያ እንደሀገር ከመፈጠሯ በፊት ኢትዮጵያ 
የምትጠቀምበት የባህር በር ነው፡፡ ከዛግዌ መንግሥት 
ጀምሮ ኢትዮጵያ በወደቡ ስትጠቀም ኖራለች፡፡ 
ለኢትዮጵያ ቅርበት አለው፡፡ ከሞቃዲሾ በርካታ ኪሎ 
ሜትሮችን የሚርቅ ስለሆነ ሶማሊያ ልትጠቀምበት 
አትችልም፡፡ ስለዚህም መነጋገር ከተቻለ በቅርብ ርቀት ላይ 

የሚገኘውን የዘይላን ወደብ ኢትዮጵያ ብትጠቀምበትና 
ሶማሊያም በምትኩ ጥቅም ብታገኝ ሁለቱም ሀገራት 
አሸናፊ መሆን ይችላሉ፡፡

በተመሳሳይም ከኤርትራ ጋር በተፈጠረው መልካም 
የሰላም አጋጣሚ  የአሰብን ወደብ በሰላማዊ አማራጭ 
ለመጠቀም ውይይት ማድረግ ይቻላል፡፡ ኤርትራ 
ከኢትዮጵያ የምትፈልጋቸው አቅርቦቶች ይኖራሉ፤ እነሱን 
በመስጠት አሰብን መጠቀም ይቻላል፡፡

  ወደ ሶማሌ ላንድ ስንመጣ የበርበራ ወደብን በጋራ 
ማልማትና መጠቀም ይቻላል፡፡ ከዚህ ቀደም የኢምሬት 
መንግሥት 51 በመቶ፣ የሶማሊላንድ አስተዳደር 30 በመቶ 
እና የኢትዮጵያ መንግሥት 19 በመቶውን በማልማት 
ወደቡን በጋራ የማልማት ሥራዎች ሲከናወኑ ቆይተዋል። 
ይህ ተጠናክሮ ሊቀጥል የሚችል ነው፡፡

በአጠቃላይ ግን የኢትዮጵያ ማደግ ለጎረቤት ሀገራት 
ዕድል ይዞ የሚመጣ ነው፡፡ የኢትዮጵያ ኢኮኖሚ እያደገ 
ሲመጣ ተጨማሪ ወደቦች ያስፈልጓታል፡፡ ጎረቤት 
ሀገራትም ወደቦችን በማከራየት፣ በጋራ በማልማት 
ወይንም ከኢትዮጵያ በሰጥቶ መቀበል መርህ ምርቶችን 
እና አገልግሎቶችን በማግኘት ተጠቃሚ መሆን ይችላሉ፡፡

ለምሳሌ ሲዊዘርላንድን ብትመለከት የባህር በር 
የሌላት ሀገር ነች፡፡ ነገር ግን የአካባቢው ሀገራት በጋራ 
ተጠቃሚነት የሚያምኑ ስለሆኑ በገበያ ዋጋ ለስዊዘርላንድ 
ወደባቸውን በቀላሉ እያከራዩ እየተጠቀሙ ነው፡፡ ለእነሱ 
የወደብ ጉዳይ ብዙም አወዛጋቢ አይደለም፡፡

ወደ አፍሪካ ቀንድ አካባቢ ስትመጣ ግን ከአስተሳሰብ 
ጋር የተያያዙ ችግሮችን ታስተውላለህ፡፡ በጋራ ከመሥራት 
ይልቅ የመከልከልና ጥቅም ላይ ሳይውል ዝም ብሎ 
የማስቀመጥ እሳቤ ይታያል፡፡ የመንግሥታት ባህሪ 
ከትብብር ይልቅ መገፋፋትን የመምረጥ ነገር ይታያል፡፡ 
ሆኖም በሂደት አካባቢው እየሠለጠነ ሲመጣ ስዊዘርላንድና 
ጎረቤቶቿ በሚሄዱበት መንገድ መሄዳችን አይቀርም፡፡

ምክንያቱም መንግሥታት ከራሳቸው ስሜት  
ወጥተው የጋራ እድገትን ሲሹ ከኢትዮጵያ እድገት 
ለመቋደስ መሞከራቸው አይቀርም፡፡ ሶማሊያም ማደግ 
ትፈልጋለች፤ ጅቡቲም ማደግ ትፈልጋለች ፤ ኤርትራም 
ማደግ ትፈልጋለች፡፡ ስለዚህም አጓጊ ከሆነው የኢትዮጵያ 
እድገት ለመሻማት እራሳቸውን ማዘጋጀታቸው የሚቀር 
አይሆንም። አሁን ያለውን በመንግሥታት ደረጃ ያለውን 
ግንኙነት ተቋማዊ ማድረግ ከተቻለና የበለጠ መተማመን 
ከተፈጠረ የአሰብን ወደብ በጋራ የምንጠቀምበት ሁኔታ 
አይኖርም ብዬ አላስብም፡፡

ከጅቡቲ ጋር በተያያዘ እስካሁን የመጣንበት መንገድ 

‹‹ሰላማዊ  በሆነ መንገድ ኢትዮጵያ...

በጣም ጥሩ የሚባል ነው፡፡ ላለፉት 30 ዓመታት 
በብቸኝነት የኢትዮጵያ ወጪና ገቢ ዕቃዎች ሲመላለሱ 
የቆዩት በጅቡቲ ወደብ ነው፡፡ ስለዚህም የጅቡቲ 
መንግሥትና ህዝብም ምስጋና የሚገባቸው ናቸው፡፡

ይህ ግን የበለጠ ተጠናክሮ ሊቀጥል ይገባል፡፡ 
መልካም አጋጣሚ ሆኖ የጅቡቲና የኢትዮጵያ ህልውና 
የተሳሰረ በመሆኑ ግንኙነቱ የበለጠ ይጠናከራል ብዬ 
አስባለሁ። የጅቡቲ የኢኮኖሚ ተጠቃሚነት ኢትዮጵያ 
ወደቡን እስከተጠቀመች ድረስ ነው፡፡

ጅቡቲዎችም ውሃና ኤሌክትሪክ የሚያገኙት 
ከኢትዮጵያ ነው፡፡ ይህ በጋራ ተጠቃሚነት ላይ 
የተመሠረተው ግንኙነት ሁለቱንም ተጠቃሚ እስካደረገ 

ድረስ የሚቀጥል ይሆናል፡፡
ሆኖም አሁን ያለው የኢትዮጵያ ኢኮኖሚ በጅቡቲ 

ወደብ ብቻ የሚስተናገድ አይሆንም፡፡ ስለዚህም ከጅቡቲ 
ጋር ያለውን መልካም ግንኙነት ማጽናትና ሌሎች 
አማራጮችን ማማተር የግድ ይላል፡፡ ለደቡቡ የሀገራችን 
ክፍል ደግሞ የኬንያውን የላሙ ወደብ መጠቀም ይቻላል።

ከአካባቢው ሀገራት ጋር ቁጭ ብሎ መነጋገር እና 
ፍላጎትን ማጣጣም ከተቻለ ሁሉንም ተጠቃሚ የሚያደርጉ 
በርካታ አማራጮችም አሉ፡፡

ከዚሁ ጎን ለጎን የቻይና መንግሥት የምስራቅ አፍሪካ 
ሀገራትን በመሠረተ ልማት የማስተሳሰር ፍላጎት አለው። 
የተባበሩት አረብ ኢምሬትስ መንግሥትም ወደቦችን 
የማልማት ፍላጎት አለው፡፡

አዲስ ዘመን፡- ኢትዮጵያ የባህር በር በማጣቷ 
ምክንያት ምን ያህል ዋጋ ከፍላለች ?

   ዳርእስከዳር(ዶ/ር)፡- ኢትዮጵያ የባህር በር 
ካጣችበት ጊዜ ጀምሮ በርካታ ዋጋ ከፍላለች፡፡ በየዓመቱ 
ለወደብ ከምናወጣው በቢሊዮን የሚቆጠር ገንዘብ 
በተጨማሪ ለሀገር ስትራቴጂክ የሆኑ ዕቃዎችን ለማስገባት 
ስትፈልግ የግድ ወደብ የሚያከራየው ሀገር ማወቅና 
መፍቀድ አለበት፡፡ ስለዚህ ኢትዮጵያ እንደ ሀገር ምስጢር 
ነው ብላ የምትደብቀው ነገር አይኖራትም ማለት ነው። 
እንደሀገር የምትይዛቸው ምስጢሮቿ ሁሉ በወደብ ሰጪው 
ሀገር ዕውቅና ውስጥ የሚያልፉ ናቸው  ማለት ነው፡፡

ለምሳሌ አስፈላጊ የጦር መሣሪዎች ኢትዮጵያ 
ማስገባት ብትፈልግ በወደቡ ባለቤት ዕውቅና ማግኘት 
አለበት፡፡ በአጠቃላይ ጉዳዩ  ከኢኮኖሚ እስከ ደህንነት 
ድረስ ነው ብሎ ማስቀመጥ ይቻላል፡፡

አዲስ ዘመን፡- ዓለም አቀፉ ሕግ ኢትዮጵያ 
የወደብ ባለቤት እንድትሆን ምን ያህል ይደግፋታል?

ዳርእስከዳር(ዶ/ር)፡- ዓለም አቀፉ ሕግ በስምምነት 
እና በትብብር ያምናል፡፡ ሀገራት እስከተስማሙ ድረስ 
ወደብ አልባ ሀገሮች ወደብ አልምተው እንዲጠቀሙ 
ያበረታታል፡፡ ነገር ግን ከዓለም አቀፉ ሕግ በላይ ሊደግፈን 
የሚችለው ዲፕሎማሲያዊ አቅማችን ነው። ከ120 
ሚሊዮን በላይ ህዝብ ያላትና ኢኮኖሚዋም በፍጥነት 
እያደገ ያለች ሀገር ተቆልፎባት ትቀመጥ የሚል እሳቤ 
አይኖርም፡፡ ነገር ግን በተገኘው አጋጣሚ ሁሉ ይህን 
ማስረዳትና ዲፕሎማሲያዊ ድጋፍ ማግኘት ያስፈልጋል፡፡

በተለይም ደግሞ ውስጣዊ ሰላምን ማረጋገጥ ከተቻለ  
እና ኢኮኖሚውን በቀጣይነት ማሳደግ ከተቻለ ሁሉም 
ሀገር ከኢትዮጵያ ጋር መሥራት ይፈልጋል። ስለዚህም 
ሰላማችንን ካረጋገጥን የሌሎቹንም ሀገራት ቀልብ መግዛት 
ብዙም ከባድ አይሆንም፡፡

አዲስ ዘመን፡- ቀደም ሲል በመሪዎች ደረጃ 
ሳይቀር ወደብ ሸቀጥ ነው ሲባል ቆይቷል፡፡ አሁን 
ደግሞ የኢትዮጵያን ህልውና የሚወስን ጉዳይ 
መሆኑ ታምኖበታል፡፡ እርስዎ በእነዚህ ሃሳቦች ላይ 
ምን ይላሉ?

ዳርእስከዳር(ዶ/ር)፡- ይህንን ጥያቄ በቀጥታ 
ከመመለሴ በፊት አንድ ሀገር ወደብ አለው ማለት ምን 
ማለት ነው የሚለውን መመልከቱ ይሻላል፡፡ ወደብ አለህ 
ማለት በቀላሉ ከሌላው ዓለም ጋር ባሻህ ጊዜ የመገናኘት 
መብት አለህ ማለት ነው፡፡ ወደብ የለህም ማለት ሁልጊዜ 
ከሌላው ዓለም ጋር የምትገናኘው የወደብ አገልግሎት 
በሚሰጥህ ሀገር እስከፈቀደ ድረስ ነው፡፡ ስለዚህ ዕቃ 
የማስገባትና የማስወጣት ጉዳይ ብቻ አይደለም፡፡

በጣም ምስጢራዊ የሆኑ ዕቃዎችን ለማምጣት 
ብትፈልግ ቢያንስ ቢያንስ ወደብ የፈቀደው ሀገር ማወቅ 
አለበት፡፡ ሀገር በጠላት ብትወረርና መሣሪያ ከውጭ 
ለማስገባት ቢሞከር ያንን መሣሪያ በምስጢር ማስገባት 
አይቻልም፡፡ ስለዚህም የምታስገባው መሣሪያ ምስጢር 
በቀላሉ በጠላት እጅ ሊወድቅ ይችላል፡፡ የሀገር ህልውና 
አደጋ ላይ ወደቀ ማለት ነው፡፡

ኢትዮጵያ በተፈጥሮ አቀማመጧ ቋሚ የሆኑ ስጋቶች 
ያሉባት ሀገር ነች፡፡ ከላይ እንደጠቀስኩት ቀይ ባህርና 
የዓባይ ውሃ ለኢትዮጵያ የእድገቷ ምንጮች ወይም 
የውድቀቷ መነሻዎች የሚሆኑ ናቸው፡፡ ስለዚህም ከእነዚህ 
ሁለቱ የውሃ አካላት ጋር ተያይዘው የሚመጡ ስጋቶችን 
ለመቋቋም በነጻነት የምታዝበት ወደብ ያስፈልጋታል። 
ስለዚህም ወደብን እንደሸቀጥ መቁጠር አግባብ አይደለም። 
ለኢትዮጵያውያን ወደብ የህልውና ጉዳይም ጭምር ነው፡፡ 
ቁጥር አንድ የብሄራዊ ደህንነትም ጉዳይ ነው፡፡

አዲስ ዘመን፡-  ለነበረን ቆይታ አመሰግናለሁ።   
ዳርእስከዳር(ዶ/ር)፡- እኔም አመሰግናለሁ፡፡

ከአምስት ዓመታት በፊት 
እኮ ስለባህር በር ማውራት 
እንደተስፋፊነት እና ጠብ 

ጫሪነት  ነበር የሚቆጠረው፡፡ 
ስለቀይ ባህር ማውራት እራስን 

ለጦርነት እንደማዘጋጀት፤ 
ጦርነትን እንደመቆስቆስ  ነበር 

የሚታሰበው



ወርቅነሽ ደምሰው
 
   በሀገሪቱ በግለሰቦችም ሆነ በተቋማት ደረጃ የተለያዩ 

የቁንጅና ውድድሮች እየተዘጋጁ ይገኛሉ፡፡ በተለይ ከቅርብ 
ጊዜ ወዲህ ደግሞ አንዳንድ ተቋማት በየዓመቱ በመደበኛነት 
የቁንጅና ውድድርን  ሲያዘጋጁ  እየተመለከትን ነው፡፡ 

ከእነዚህ ተቋማት ውስጥ አንዱ የኦሮሚያ ቱሪዝም 
ኮሚሽን ነው፡፡ ኮሚሽኑ ከተቋቋመበት ጊዜ ጀምሮ ለሦስት 
ተከታታይ ዓመታት የቁንጅና ውድድሮችን  ማካሄዱን 
የክልሉ ቱሪዝም ኮሚሽን የኮሙኒኬሽን ዳይሬክተር አቶ 
ኢፈባስ አብዱልወሃብ  ይናገራሉ፡፡ 

እሳቸው እንደሚሉት፤ ኮሚሽኑ የዘንድሮውን ጨምሮ 
ላለፉት ሦስት  ዓመታት በየዓመቱ ‹‹ቪዚት ኦሮሚያ›› በሚል 
ርዕስ የቁንጅና ውድድር አካሂዷል፡፡ የውድድሩ ዓላማ 
የኦሮሚያ ክልልን የቱሪዝም መስህቦችና መዳረሻዎች ለዓለም 
ማስተዋወቅ ነው፡፡ በየዓመቱ የኦሮሚያ ክልል ቆንጃጅቶች 
ይወዳደራሉ፤ ከአንደኛ እስከ ሦስተኛ የወጡትም 
የገንዘብና የተለያዩ ማበረታቻ ሽልማቶች ይሰጧቸዋል፡፡ 
ከተወዳዳሪዎቹ  አንደኛ የወጣችው አሸናፊ ቆንጆ  ደግሞ  
የኦሮሚያ ቱሪዝም አምባሳደር ሆኗ የክልሉን የቱሪዝም እምቅ 
ሀብት፣ መስህቦችና መዳረሻዎችን ለዓለም እንድታስተዋውቅ  
ይደረጋል፡፡

የቁንጅና ውድድሩ  በየዓመቱ የሚካሄድ እንደመሆኑ  
መጠን የውድድሩ አሸናፊ  የኦሮሚያ የቱሪዝም አምባሳደር 
ሆና የምታገለግለው ለአንድ ዓመት ያህል ነው፡፡ በእነዚህ 
ጊዜያትም የኦሮሚያ ክልልን የቱሪዝም ሀብቶችና 
መዳረሻዎች የተለያዩ መድረኮችን (ፕላትፎርሞችን) 
በመጠቀም በማህበራዊ ሚዲያ፣ በሜኒስትሪም ሚዲያ፣ 
የምታስተዋወቅበትን እድል ትፈጥራለች።  

ይህ ደግሞ ወጣቶች ስለ ቱሪዝም ያላቸው ግንዛቤ 
እንዲዳብር፣ ውበታቸውን እንዲጠብቁ መነሳሳት 
እንዲፈጠር እና ሌሎች  እነሱን አርአያ አድርገው 
እንዲበረታቱ እድል የሚፈጥር እንደሆነም አቶ ኢፈባስ 
ይገልጻሉ፡፡ በመላው ኦሮሚያ ያሉ ሴቶች ተነቃቅተው ሚስ 
ቱሪዝም ኦሮሚያ  ለመሆን ለመወዳደር የሚችሉበት  ሰፊ 

ትዝብት/ ማረፊያ 

ፋሽን   
ስፖርት እና መዝናኛ

በሽታዎች እየተጠቀምነው አይደለም፡፡ 
በወቅቱ የህክምና ባለሙያዎች ሲሉ እንደነበረው፤ 

አብዛኞቹ የኮሮና መተላለፊያ መንገዶች ጉንፋን 
የሚተላለፍባቸው ናቸው፡፡ አንዳንዶቻችን የጉንፋን 
መተላለፊያና መከላከያ መንገዶችን ያወቅናቸው 
በኮሮና ምክንያት ነው፡፡ ከዚያ በፊት ምናልባትም 
በመጥፎ ሽታ እና በቀጥታ ትንፋሽ ብቻ ይመስለን 
ነበር፡፡ በሰላምታ ይተላለፋል፣ ልክ እንደ ኮቪድ-19 
ቫይረስ በየትኛውም መገልገያ ዕቃ ላይ፣ ጉንፋን የያዘው 
ሰው የጨበጠው ነገር ላይ ይኖራል፡፡ ስለዚህ ለኮሮና 
ስንጠቀማቸው የነበሩ ነገሮችን መጠቀም ጉንፋንንም 
ይከላከላል ማለት ነው፡፡ 

   ምናልባት በኮሮና ጊዜ እንደነበረው አስገዳጅ 
ይሁን ማለቴ አይደለም፡፡ ደረጃቸውም ይለያያል፤ 
ጉንፋን የለመድነው ነው፡፡ ዳሩ ግን በቀላሉ መከላከል 
ከተቻለ ያንኑስ ቢሆን ለምን እንታመማለን? ለምን 
ለሌላ ሰው እናስተላልፋለን? 

ይህን ለማለት የቻልኩት ዛሬ ድረስ ማስክ 
የሚያደርጉ ሰዎች ስለማስተውል ነው፡፡ እነዚህ ሰዎች 
በአስቸኳይ ጊዜ አዋጅ ተገደው አይደለም፤ ማስክ ከሌለ 
አገልግሎት የለም (No Mask No Service) የሚለው 
የበፊቱ ሕግ አስገድዷቸው አይደለም፡፡ በአጭሩ 
ጥቅሙን ስለለመዱት ነው፡፡ ትራንስፖርት ውስጥ 
ወይም ሌላ ሕዝብ የሚበዛባቸው ቦታዎች ሲደርሱ 
የሚደርስባቸውን መጥፎ ሽታ ስለተከላከለላቸው 
ነው፡፡ በጉንፋን የተያዙ ሰዎችም በሚያስነጥሱበትና 
በሚያስሉበት ጊዜ ላለመሳቀቅ ነው፡፡ 

በአንዳንድ ካፌዎች ውስጥ ‹‹No Mask No 
Service›› የሚል ጽሑፍ እንዳልተነሳ እስከ ቅርብ 
ጊዜ ድረስ አይቼ አውቃለሁ፡፡ ምናልባት ረስተውት 
ይሆናል፤ በዚህም ምክንያት አንዳንድ ሰው 

ይስቅባቸው ይሆናል፡፡ ምንም እንኳን አሁን ላይ ማስክ 
ላላደረገ ሰው አገልግሎት አንሰጥም የሚል አስገዳጅ 
ሕግ መጠቀም ልክ ባይሆንም ማስክን ማስታወሱ ግን 
ችግር የለውም፡፡ 

ሌላው ከኮሮና መውሰድ ያለብን ልማድ እጅን 
በሳሙና መታጠብን ባህል ማድረግ ነው፡፡ ስለእጅ 
መታጠብ መናገር ሞኝነት ሊመስል ይችላል፤ ዳሩ ግን 
አሁንም እጅ የማይታጠቡ አሉ፡፡ በተለይ ምግብ ቤት 
አካባቢ ከተቀመጡበት ተነስቶ ወደ እጅ መታጠቢያው 
ላለመሄድ ከብርጭቆ ላይ ጣታቸው ላይ ውሃ ፈሰስ 
አድርገው የሚበሉ አሉ፡፡ ይሄ ለየትኛውም የውስጥ 
ህመም የሚዳርግ ነው፡፡ እጅ መታጠብ ከተነሳ ፤ 
አንድ በጣም የሚያናድደኝ ድርጊት አለ፡፡ ሆቴሎች፣ 
ካፌዎችና የትኛውም ምግብ የሚበላባቸው ቦታዎች 
ላይ መታጠቢያውን ወጥ በወጥ የሚያደርጉ ሰዎች 
ይገርሙኛል፡፡ እነዚህ ሰዎች በሁለቱም እጃቸው ይሆን 
የበሉ? ምግብ የሚጎረሰው በአንድ እጅ ነው፡፡ ታዲያ 
ምናለ ወጥ ባልካው እጃቸው ቢከፍቱት (ቢዘጉት)? 
ወጥ በነካ እጃቸው ከፍተውት ታጥበው ሲጨርሱ 
ለመዝጋት አይቸገሩም? ሲነኩት እጃቸው በድጋሚ 
ወጥ ነካ ማለት ነው፡፡

‹‹በጥቅምት አንድ አጥንት›› የተባለውን ነገር 
በጥቅምት አንድ ማስክ ማለት ሳያስፈልግ አልቀረም። 
የጥቅምት ነፋስ በአፍና አፍንጫ እየገባ ከንፈርን 
ያደርቃል። ስለዚህ ጠዋት ጠዋት ማስክ መጠቀም 
መፍትሔ ሳይሆን አይቀርም፡፡ ማስክ ወደ አፍና 
አፍንጫ የሚገባ ነገርን ለመከላከል ስለሆነ የግድ 
ለኮሮና ብቻ አይደለም፡፡ ‹‹ችግር ብልሃትን ይወልዳል›› 
እንደሚባለው በኮሮና ጊዜ የለመድናቸውን 
ነገሮች ጠቃሚ እስከሆኑ ድረስ እንደ አስፈላጊነቱ 
እንጠቀማቸው! 

ዋለልኝ አየለ 
   
አባባሉ ልማዳዊ ስለሆነ የተባለበት ምክንያትም 

ልማዳዊ ነው፡፡ ወርሃ ጥቅምት በኢትዮጵያ አየር 
ንብረት ሁኔታ ሃይለኛ ብርድ ያለበት ነው፡፡ በኢትዮጵያ 
ከፍተኛ የሙቀት ቦታ የሆነው አፋር እንኳን በወርሃ 
ጥቅምት ቀዝቀዝ ይላል፡፡ ከመሐል ሀገር ለሚሄደው 
ሰው መካከለኛ ሙቀት ሊሆን ይችላል፤ ለአፋር 
ነዋሪዎች ግን ‹‹ብርድ ልብስ የምንለብስበት ወር ነው›› 
ሲሉ ሰምቻለሁ፡፡ የጥቅምት ወር አፋር ድረስ እንኳን 
ይቀዘቅዛል ለማለት ነው፡፡ 

የጥቅምት ወር ጠዋት ሃይለኛ ብርድ እንዳለው ሁሉ 
ከረፋድ በኋላ ደግሞ ሃይለኛ ፀሐይ አለው፡፡ ብርዱም 
ፀሐዩም ሃይለኛ የሆነ ወር ነው፡፡ ይህ የሙቀትና 
ቅዝቃዜ መፈራረቅ ይመስላል በወርሃ ጥቅምት ጉንፋን 
ይበዛል። ይህ ወቅት እኔ ባደኩበት አካባቢ ‹‹አትንክ›› 
ይባላል። ጉንፋን እና ሳል የሚበዛበት ስለሆነ ነው። 
‹‹ትክትክ›› ለማለት መሰለኝ፡፡ ይህ የትክትክ ወቅት 
ከመስከረም ወር መጨረሻ አካባቢ ጀምሮ ያለው ነው። 
በነገራችን ላይ በሳይንሳዊ መንገድም ቢሆን የመኸር 
ወቅት የሚጀምረው ከመስከረም 26 በኋላ ነው። 
በአጠቃላይ ጥቅምት ሃይለኛ ብርድ ያለበት ወቅት 
ስለሆነ ነው ‹‹በጥቅምት አንድ አጥንት›› የተባለው፡፡

በብርድ ጊዜ ሰውነት ሃይል ይፈልጋል፡፡ 
ያንን ሃይል ለማግኘት ደግሞ ሃይል ሰጪ ምግቦች 
ያስፈልጋሉ፡፡ ስለዚህ አባባሉ ልማዳዊ ብቻ ሳይሆን 
ሳይንሳዊ ምክንያትም ያለው ነው፡፡ ለምን እንደሆነ 
ለጊዜው ያገኘሁት የባለሙያ ማብራሪያ ባይኖርም 
በዚህ በጥቅምት ወር ብዙ ሰዎች ብረት ነክ የሆኑ 
ነገሮችን ሲነኩ እጃቸውን ይነዝራቸዋል፡፡ በተለይም 
የውሃ ቧንቧ ለመክፈት የጃኬታቸውን ወይም 

ሸሚዛቸውን እጅጌ የሚጠቀሙ አይቻለሁ፡፡ ብረት 
ነክ ነገር የሚነዝራቸው የደም ማነስ ያለባቸው ናቸው 
በሚል በልማዳዊ መንገድ ይነገራል፡፡ 

በአጠቃላይ ወርሃ ጥቅምት የክረምት መውጫ 
እና የመኸር ወቅት መቀበያ ስለሆነ አየሩ ለጉንፋን 
ይዳርጋል። በተመሳሳይ ጉንፋን የሚበዛበት ደግሞ 
የግንቦት ወር ነው፡፡ ግንቦት የበጋ ወቅት አልቆ ክረምት 
መጣሁ መጣሁ የሚልበት ነው፡፡ እነዚህ ሁለቱ ወራት 
ከቅዝቃዜ ወደ ሙቀት እና ከሙቀት ወደ ቅዝቃዜ 
የምንሸጋገርባቸው ስለሆኑ ጉንፋን ይበዛባቸዋል፡፡ 

ወደ ዋናው ትዝብቴ ስሄድ፤ የተረሳውን ኮቪድ-
19 ላስታውስ ነው፡፡ ኮቪድ-19 በዓለም አቀፍ ደረጃ 
ያደረሰው የሰው ሕይወት መጥፋትና የኢኮኖሚ 
መቀዛቀዝ እንዳለ ሆኖ፤ በአንፃሩ ግን ብዙ ነገሮችንም 
አስተምሮናል። ከእነዚህ አንዱ የማስክ ጥቅም ነው፡፡ 
ምንም እንኳን ማስክ የተፈጠረውም ሆነ ጥቅም ላይ 
የዋለው በኮቪድ ጊዜ ባይሆንም የበለጠ የተዋወቀውና 
በብዙዎች ዘንድ ጥቅሙ የታወቀው ግን ከኮቪድ በኋላ 
ነው፡፡ ከዚያ በፊት በህክምና ተቋማትና በህክምና 
ባለሙያዎች አካባቢ ብቻ ነበር የሚታይ፡፡ ከኮቪድ-
19 ወረርሽኝ በኋላ ግን አሁን ድረስ ማስክ የሚያደርጉ 
ሰዎች አሉ፡፡ 

የአፍና አፍንጫ መሸፈኛ (ማስክ) ለኮሮና ብቻ 
ሆኖ መቅረት የለበትም፡፡ ልብ ብላችሁ ከሆነ ያኔ ኮሮና 
አፍላ በነበረበት ወቅት ብዙ ሰዎች ‹‹በፊት ይይዘኝ 
የነበረው ጉንፋን እንኳን አልያዘኝም›› ሲሉ ነበር፡፡ 
ምክንያቱ ምንም ምርምር አያስፈልገውም፡፡ ለኮሮና 
መከላከያ የሚውሉ ነገሮች ጉንፋንንም ስለሚከላከሉ 
ነው፡፡ የመተላለፊያም ሆነ የመከላከያ መንገዶቻቸው 
ተመሳሳይ ስለሆኑ ነው፡፡ ዳሩ ግን ኮሮና አሁን 
ላይ አጀንዳ መሆኑ ሲቀር መከላከያዎቹን ለመሰል 

እድል  ይፈጥርላቸዋል  ሲሉ ተናግረዋል፡፡
ውድድሩ  ከባለፉት ሦስት ዓመታት ጀምሮ በመስከረም 

ወር  የዓለም ቱሪዝም  ቀን ከሚከበርበት መስከረም 
17  ጀምሮ  ባሉት አንድ ወይም ሁለት ሳምንት ጊዜ 
ውስጥ  እንደሚካሄድ የጠቀሱት  ዳይሬክተሩ፤ ለውድድሩ 
የተቀመጠውን መስፈርት የሚያሟሉ ተወዳዳሪዎችም 
ምዝገባውን ያደረጉት በኦንላይን እንደሆነ ነው የተናገሩት። 
ተወዳዳሪዎቹ  ባሉበት ሆነው ማመልከት እንደቻሉ 
አስታውሰዋል፡፡ ይህ ደግሞ በውድድሩ መሳተፍ ለሚፈልጉ 
ለወጣት እንስቶች  ሰፊ እድል መፍጠሩን ነው ያስረዱት፡፡

በዘንድሮው ውድድር ላይ በርካታ ተወዳዳሪዎች 
መሳተፋቸውን አስታውሰው፤ በቁንጅና ውድድር ላይ 
የካበተ ልምድ ባላቸው ከተለያዩ ተቋማት  በተጋበዙ 
አራት ዳኞች አማካይነት  በመስፈርቱ መሠረት  ውድድሩ 
መካሄዱን ገልጸዋል። ከተመረጡት ከ25 እስከ 30 
የሚሆኑት ከየአካባቢያቸው ወደ አዲስ አባባ እንዲመጡ 
መደረጉን ጠቅሰው፤  በአዲስ አበባም በውበት አጠባበቅና  
በሞዴሊንግ ዙሪያ የተለያዩ ሥልጠናዎች  እንዲወስዱ 
የተደረገ ሲሆን፤ ፈተናውን ያለፉ 15 ተወዳዳሪዎች እንደነበሩ 
አስታውሰዋል። ለውድድሩ ከቀረቡት 15 ተወዳዳሪዎች 

መካከልም የመጨረሻዎቹ አምስት ተወዳዳሪዎች ተለይተው 
ከአምስቱ ተወዳዳሪዎችም ከአንደኛ እስከ ሦስተኛ ደረጃን 
ያገኙ ተወዳዳሪዎች መመረጣቸውን አብራርተዋል፡፡

እሳቸው እንዳሉት፤  በውድድሩ  ከኦሮሚያ ክልል ካሉት 
ዞኖች እና ከተማ አስተዳደሮች የተውጣጡ ተወዳዳሪዎች 
ተሳትፈዋል፡፡ ከአንደኛ እስከ ሦስተኛ የወጡ አሸናፊዎች  
የኦሮሚያን  የቱሪዝም መስህቦችና አካባቢዎች የማስተዋወቅ 
ኃላፊነት የሰጣቸው ሲሆን፣ ትልቁ ኃላፊነት የሚጣለው ግን 
አንደኛ በወጣችው አሸናፊ  ነው፡፡ 

አንደኛ የወጣችው ተወዳዳሪ በኮሚሽኑ የሚያዘጋጁ 
ማስታወቂያዎችን  በመሥራትና የጉዞ  ፕሮግራሞች  
በማስተዋወቅ  የክልሉን የቱሪዝም ሀብቶች  የምታስተዋውቅ 
ይሆናል፡፡  ኮሚሽኑ  የተለያዩ ፕሮግራሞች ይኖሩታል፤  
ቤተሰባዊ ጉዞ (ፋሚላይዜሽን ትሪፕ) በተሰኘው ፕሮግራም 
አሸናፊዋ የተለያዩ የቱሪዝም መስህቦችን ለኤምባሲዎች፣ 
ለዲፕሎማቶች፣ ለሚዲያ ባለሙያዎች፣ ለቲክ ቶከሮች፣ 
ለዩቲዩበሮችና ለመሳሰሉት   ታስተዋውቃለች፡፡ በሚዘጋጁ 
የጉብኝት ፕሮግራሞች የቱሪዝም ሀብትነታቸውን በደንብ 
ተረድታ  የማስተዋወቅ ሥራ መሥራት ይጠበቅባታል። በዚህ 
በኩል አሸናፊዋ የበለጠ ኃላፊነት ቢኖርባትም  ሦስቱም  

አብረው  የሚሠሩ መሆኑን ነው ያመላከቱት፡፡
በሦስቱ  ተከታታይ ዓመታት በተካሄደው የቁንጅና 

ውድድር የመጀመሪያው  ዓመት  አሸናፊ የነበረችው  ሀሊማ 
አብዱልሸኩር  ከባሌ ዞን  አዳባ አካባቢ የመጣች መሆኗን 
አስታውሰው፤ የሁለተኛው ዓመት አሸናፊ ደግሞ  ሀዊ 
ማቲዩስ  ከወለጋ ደምቢዶሎ  አካባቢ የመጣች እንደሆነ 
ገልጸዋል። የዘንድሮዋ  አሸናፊም ማህደር ፍቃዱ  ከአርሲ 
ዞን  በቆጂ አካባቢ እንደሆነች አመላክተዋል፡፡

የእስካሁኑ አሸናፊዎች ዓመቱን በሙሉ የቱሪዝም 
መዳረሻዎችን በማስተዋወቅ በርካታ ሥራዎች ሲሠሩ 
መቆየታቸውን ያስታወሱት ዳይሬክተሩ፤ የዘንድሮዋ 
አሸናፊ  የሆነችው ማህደርም ባለፈው ሳምንት ከተከበረው 
ከኢሬቻ በዓል አንስቶ የቱሪዝም መስህቦችንና መዳረሻዎችን  
በማስተዋወቅ ሥራዋን ጀምራለች ነው ያሉት፡፡ 

እንደ ዳይሬክተሩ ማብራሪያ፤ በየዓመቱ ‹ሚስ ቱሪዝም 
ኦሮሚያ› ተብላ የምትመረጠው  እንስት  የኦሮሚያ ክልል 
የቱሪዝም አምባሳደር  በመሆን የቱሪዝም መዳረሻዎችን 
ማስተወዋወቅ፣ ሆቴልና ሆስፒታሊቲ  አገልግሎትን 
የማዘመን፣ የጉዞና አስጎብኚ ድርጅቶች ያላቸው ፓኬጅ  
ኦሮሚያ ላይ የመሸጥ እና  ጉብኚዎችን እንዲያመጡ  ማድረግ  
እና  የመሳሰሉ ሥራዎች  መሥራት ይጠበቅባታል። ከዚህም  
ባሻገር ከቱሪዝም ጋር ተያያዥነት ባላቸው ለቱሪዝም 
ሥራዎች አጋዥ በሆኑ የአካባቢ ጽዳትና ውበት ሥራዎች ላይ 
የህብረተሰብ ንቅናቄ ሥራዎችን ትሠራለች፤ ታስተምራለች፤ 
በተለያዩ ርዕሰ  ጉዳዮች ላይ ለማህበረሰቡ ግንዛቤ የመፈጠር  
ሥራዎችንም ታከናውናለች፡፡ 

የቁንጅና ውድድር አሸናፊዎቹ ለአንድ ዓመት ያህል 
ጊዜ ከኮሚሽኑ ጋር አብረው  የሚሰሩ ሲሆን፤ የተለያዩ 
እድሎች  የሚፈጠርላቸው እንደሆነም ጠቁመዋል፡፡ 
ሌሎች ማስታወቂያዎች ለአብነትም (ለባንኮች፣ ለከተሞች 
እና ለመሳሳሉ ተቋማት) የመሥራት እድል እንደሚያገኙም 
ገልጸዋል፡፡ በእነዚህ የማስታወቂያ ሥራዎች ለራሳቸው 
የሚሆን  የገቢ ከማግኘት ባሻገር ለወደፊት የሥራ 
እድል የሚያገኙበት ምቹ ሁኔታ እንደሚፈጥርላቸውም 
ተናግረዋል።  

‹‹በጥቅምት አንድ አጥንት›› ለምን ተባለ?

ከቱሪዝም የተጣመረው የቁንጅና ውድድር

የመጨረሻዎቹ አምስቱ ተወዳዳሪዎች 

ዓለም አቀፍ     

በጋዜጣው ሪፖርተር
 
በአፍጋኒስታን ከአንድ ሺህ በላይ ሰዎችን የገደለው 

ሁለት ከባድ ርዕደ መሬት ከተከሰተ ከቀናት በኋላ 
ምዕራባዊ ክፍሏ በሌላ ርዕደ መሬት ተመታ።

የአሜሪካ ጂኦሎጂካል ሰርቬይ እንዳለው በ6 ነጥብ 
3 ማግኒቲዩድ የተለካው ርዕደ መሬት የሔራት ከተማ 
አቅራቢያን መትቷል።

እንደ አካባቢው የጤና ባለሥልጣናት ከሆነ በዚህ 
ርዕደ መሬት ቢያንስ የአንድ ሰው ሕይወት አልፏል። 
ሌሎች 100 ሰዎች ደግሞ ጉዳት ደርሶባቸው በግዛቷ 
በሚገኝ ሆስፒታል ሕክምና እየተደረገላቸው እንደሚገኝ 
የዓለም ጤና ድርጅት አስታውቋል።

በቅርቡ ተከስቶ በነበረው ርዕደ መሬት ከሞቱት 
መካከል ከ90 በመቶ በላይ የሚሆኑት ሴቶች እና 
ሕፃናት መሆናቸውን የተባበሩት መንግሥታት የሕፃናት 

አፍጋኒስታን በሳምንት ውስጥ ለሦስተኛ 
ጊዜ በርዕደ መሬት ተመታች

ድርጅት ዩኒሴፍ መግለጹ አይዘነጋም።
የአሜሪካ ጂኦሎጂካል ሰርቬይ እንዳለው አዲስ 

የተከሰተው ርዕደ መሬት ማዕከል ያደረገው ከሔራት 
ሰሜን ምዕራብ 30 ኪሎ ሜትር የሚርቅን አካባቢ 
ነው። ሔራት የአፍጋኒስታን ሦስተኛዋ ትልቅ ከተማ 
ስትሆን ከኢራን ጋር ትዋሰናለች።

ባለፈው ቅዳሜ የተከሰተው ርዕደ መሬት ከሔራት 
40 ኪሎ ሜትር ገደማ የምትርቀውን የገጠር ወረዳ 
ዚንዳጃንን ነበር የመታው።

በአደጋው በዚህ አካባቢ የሚገኙ ከጭቃ 
የተገነቡና ርዕደ መሬቱን መቋቋም የማይችሉ ቤቶች 
ወደ ፍርስራሽነት ተለውጠዋል። የመንደሩ ነዋሪዎች 
በፍርስራሽ ሥር የተቀበሩ ሰዎችን ለማውጣት 
ያለማንም እርዳታ አካፋ እና ባዶ እጃቸውን 
ተጠቅመዋል።

የመሬት መንቀጥቀጡ ካጋጠመ በኋላም በርካታ 

ነዋሪዎች መጠለያ አጥተው ባዶ ሜዳ ላይ ለመተኛት 
ተገደው ነበር።

ከአውሮፓውያኑ 2021 ጀምሮ አፍጋኒስታንን 
እያስተዳደረ ያለው ታሊባንም አሁን ላይ በርካቶች 
በድንኳን ውስጥ መሆናቸውን ገልጾ፤ የቅዝቃዜ ወቅት 
እየመጣ ሲሄድ ግን ከአንድ ወር በላይ በዚያ መቆየት 
እንደማይችሉ ተናግሯል።

ታሊባን ወደ ሥልጣን ከመጣ ወዲህ አፍጋኒስታን 

ለመንግሥት በቀጥታ የሚሰጠው እርዳታ በመቆሙ 
በኢኮኖሚ ቀውስ ውስጥ ትገኛለች። አፍጋኒስታን 
ከምትገኝበት ሥፍራ ጋር በተያያዘም በተደጋጋሚ 
በርዕደ መሬት ተመታለች።

ባለፈው ዓመት ሰኔ ወር ላይ ፓክቲካ ግዛት በ5 
ነጥብ 9 ማግኒቲዩድ ርዕደ መሬት ተመትታ ከአንድ 
ሺህ በላይ ሰዎች ሲሞቱ፣ በአስር ሺዎች የሚቆጠሩ ያለ 
መጠለያ ቀርተዋል ሲል የዘገበው ቢቢሲ ነው።

በጋዜጣው ሪፖርተር

ፕሬዚዳንት ፑቲን ቻይናን እንደሚጎበኙ 
አስታወቁ። 

የሩሲያው ፕሬዚዳንት ቭላድሚር ፑቲን በያዝነው 
ሳምንት ወደ ቤጂንግ እንደሚያቀኑ ተገልጿል።

ቻይና የፊታችን ማክሰኞ ጀምሮ የቤልት ኤንድ 
ሮድ ጉባኤን በቤጂንግ የምታስተናግድ ሲሆን የሩሲያው 
ፕሬዚዳንት ፑቲን የዚህ ጉባኤ የክብር እንግዳ 
እንደሚሆኑ ሮይተርስ ዘግቧል።

ቻይና እና ሩሲያ አሁን ያለው የዓለም ሥርዓት 
ሚዛናዊ ያልሆነ እና የአንድ ወገን የበላይነት ያለበት 
ነው በሚል አዲስ ዓለም ሥርዓትን ለመፍጠር እየሠሩ 
ካሉ ጥቂት የዓለማችን ሀገራት መካከል ዋነኞቹ ናቸው። 
ሁለቱ ሀገራት በመካከላቸው ገደብ አልባ ወዳጅነትን 
መመስረታቸውን ያስታወቁ ሲሆን የቻይናው 
ፕሬዚዳንት ሺ ፒንግ ከሁለት ወራት በፊት ሩሲያን 

ፕሬዚዳንት ፑቲን ቻይናን እንደሚጎበኙ አስታወቁ
ጎብኝተዋል።

አሁን ደግሞ ፕሬዚዳንት ፑቲን ወደ ቤጂንግ 
አቅንትው ከቻይና አቻቸው ጋር በወታደራዊ፣ ንግድ እና 
ሌሎች የትብብር መስኮች ዙሪያ እንደሚወያዩ ተገልጿል።

ፕሬዚዳንት ፑቲን ወደ ቤጂንግ የሚያቀኑት 
ወታደራዊ እና የንግድ ተቋማት መሪዎችን እና 
ባለሙያዎችን አስከትለው ነው ተብሏል።

ቻይና በምዕራባውያን ሀገራት ማዕቀብ የተጣለ 
ባቸውን ሀገራት ነዳጅ በመግዛት ቀዳሚ ሀገር ናት የተባለ 
ሲሆን ይህም ርካሽ ነዳጅ እንድተገዛ አድርጓታል። 
በዚህም መሠረት ቻይና በአንድ ዓመት ውስጥ ብቻ 10 
ቢሊዮን ዶላር አትርፋለች የተባለ ሲሆን ሩሲያ፣ ኢራን 
እና ቬንዙዌላ ደግሞ ነዳጃቸውን በርካሽ ለቻይና የሸጡ 
ሀገራት ናቸው።

የሁለቱ ሀገራት መሪዎች የሚያደርጓቸው ትብብሮች 
በዋሽንግተን በጥርጣሬ የሚታዩ ሲሆን የሀገራቱ ተጨማሪ 
ትብብሮች በአሜሪካ በስጋትነት የሚታዩ ነውም ተብሏል።

18 ትሪሊዮን ዶላር ዓመታዊ ኢኮኖሚ ያላት ቻይና 
27 ትሪሊዮን ዓመታዊ ኢኮኖሚ ያላት አሜሪካንን 
ለመገዳደር ሩሲያ ዋነኛ አጋሯ ሆናለች።

ቻይና የዓለማችንን ልዕለ ኃያል ሀገር አሜሪካንን 

ለመገዳደር በቴክኖሎጂ፣ ጠፈር ሳይንስ፣ ወታደራዊ 
ኃይል እና ሌሎች መስኮች ብልጫ ለመውሰድ እንደ 
ሩሲያ ካሉ ሀገራት ጋር ያላትን ትብብር በማሳደግ ላይ 
መሆኗም ተገልጿል።

የሂሳብ ምርመራ የኦዲት አገልግሎት ግዥ ግልፅ ጨረታ ማስታወቂያ
ኮርፖሬሽናችን የቀድሞውን የአማራ ውሃ ስራዎች ኮንስትራክሽን ድርጅት እና የውሃ ጉድጓድ ቁፋሮ ድርጅት የሁለቱን ድርጅቶች 
የ2015 በጀት ዓመትን IFRS and Financial Audit ሂሳብ ለማስመርመር /ኦዲት ለማስደረግ የተፈቀደላቸው ኦዲተሮችን 
በግልጽ ጨረታ መጋበዝ ይፈልጋል።
በመሆኑም እያንዳንዱ ተጫራች ከዚህ በታች የተጠቀሱትን መስፈርቶች በማሟላት በጨረታው መወዳደር ይችላል።
1. የኮርፖሬሽኑን ሂሳብ በ IFRS መሠረት የኦዲት የምርመራ አገልግሎት ለማድረግ የሚያስችል የኦዲተርነት የሙያ ፈቃድ እና 

በዘርፉ የታደሰ የንግድ ፈቃድ፣ የምዝገባ የምስክር ወረቀት እና የግብር ከፋይ መለያ ቁጥር (TIN No.) በስማቸው  ያላቸው 
እና የተጨማሪ እሴት ታክስ ተመዝጋቢ የሆኑና የዘመኑን ግብር የከፈለበትን ማስረጃ ማቅረብ የሚችል።

2. ተጫራቾች ወቅታዊ ብቃታቸውንና ሙያዊ ስነ-ምግባራቸው በተመለከተ ከፈቃድ ሰጪው አካል ከዋናው ኦዲት መስሪያ 
ቤት ወይም ከኢትዮጵያ ሒሳብ አያያዝና ኦዲት ቦርድ ወይም ከሂሳብ አዋቂዎችና የግል ኦዲተሮች ማህበር ማስረጃ ማቅረብ 
የሚችሉ /ተቋሞቹ የሚሰጡ ከሆነ/።

3. የሂሳብ ምርመራው /ኦዲቱ/ በባህር ዳር ፤ ኮምቦልቻ ፤ አዲስ አበባ ከተማ ፤ ጣና በለስ መስኖ ልማት ፕሮጀክት ፤አጅማ ጫጫ 
ልማት ፕሮጀክት 1 እና 3 አጅማ ጫጫ ልማት ፕሮጀክት 2 እና ርብ መስኖ ልማት ፕሮጀክት የድርጅቱ ቅጥር ግቢ፤ በውሃ 
ጉድጓድ ቁፋሮ ድርጅት ጽ/ቤት እና ኮምቦልቻ ውሃ ጉድጓድ ቁፋሮ ቅርንጫፍ ጽ/ቤት መሆኑን አውቆ የሚሳተፍ።

4. ተጫራቾች ጠቅላላ ዋጋቸውን /ታክሱን ጨምሮ/ በጨረታ መመሪያው መሠረት በመሙላት የቴክኒክ ማወዳደሪያ ሰነድ፤ የዋጋ 
ማወዳደሪያ ሰነድ እና የጨረታ ማስከበሪያ ዋስትና /Bid Bond/ ማሲያዣን በ2 የተለያዩ ፖስታዎች በማሸግ የጨረታ 
ማስከበሪያው ሰነድ የታሸገበትን ፖስታ የቴክኒካል መወዳደሪያው ሰነድ ካለበት ፖስታ ውስጥ አስገብቶ በማሸግ በጋዜጣ 
ከወጣበት ቀን ጀምሮ በተከታታይ በ20ኛው ቀን ውሃ ስራዎች ኮርፖሬሽን አዲናስ  ሆስፒታል ፊት ለፊት ካለው ህንፃ ሶስተኛ 
ፎቅ ቢሮ ቁጥር 33 ወይም ለዚሁ ጉዳይ በተዘጋጀው የጨረታ ሣጥን ውስጥ ማስገባት አለባቸው ። ከላይ በተገለፀው መሰረት 
በሁለት ፖስታዎች ለይቶ ሰነዶቹን አዘጋጅቶና አሽጎ ያልቀረበ ተወዳዳሪ ወይም ተጫራች ከውድድር ውጭ ይሆናል።

5. ተጫራቾች የተጠየቁትን የኦዲት ምርመራ አገልግሎት ኦዲት  የሚያደርጉበትና ዋጋ መግለጽ ይጠበቅባቸዋል። በመሆኑም 
በሰነዱ ላይ ስርዝ ድልዝ ከተገኘ ሰነዱን በሞላው አካል መፈረም ይኖርበታል፤ ካልተፈረመበት ከውድድር ውጭ ይደረጋል።

6. በሚቀርበው የዋጋ ማቅረቢያ ላይ ሕጋዊ የድርጅቱ ተወካይ ስም ፣ፊርማና ማህተም ያረፈበት መሆን ይኖርበታል።
7. ተጫራቾች የሚሰጡት ጠቅላላ ዋጋቸውን ታክስን ጨምሮ በመሙላት የቴክኒክ ማወዳደሪያ ሰነድ የዋጋ ማወዳደሪያ ሰነድ 

እና ጠቅላላ ዋጋ የኦዲት አገልግሎት ምርመራ እና ሌሎች ከኦዲት ጋር የተያያዙ ማንኛውም ወጪዎች በተሰጠው ዋጋ ላይ 
ተጠቃለው መቅረብ ይኖርባቸዋል።

8. በዚህ ጨረታ የሚሰጠው የመወዳደሪያ ዋጋ ቢያንስ ሰነዱ ለድርጅታችን ከደረሰበት እና ከተከፈተበት ቀን ጀምሮ ለ60 ቀናት 
የፀና ይሆናል።

9. ተጫራቹ አሸናፊ ሆኖ ከተመረጠ ያለምንም ቅድመ ክፍያ የኦዲት ምርመራ አገልግሎቱን መስጠት ይጠበቅበታል።
10. ተጫራቾች ለጨረታ ማስከበሪያ ዋስትና የሚሆን CPO ወይም ያለቅድመ ሁኔታ እንደተጠየቀ የሚከፈል የባንክ /Uncon-

ditionalBid bond/ በኮርፖሬሽናችን ስም በማሰራት 30,000.00 (ሰላሳ ሺህ ብር) ኦርጅናል ደረሰኝ ማቅረብ ወይም 
ማስያዝ አለባቸው።

11. የጨረታ ሰነዱን የማይመለስ ብር 200.00/ሁለት መቶ ብር/ በኢትዮጵያ ንግድ ባንክ ሂሳብ ቁጥር 1000265163223 
ውሃ ሥራዎች ኮርፖሬሽን /ውስኮ/ ስም በማስገባት ወይም ዋናው ቢሮ ባህር ዳር አዲናስ ጠቅላላ ሆስፒታል ፊት ለፊት 
በሚገኘው ህንፃ ቢሮ ቁጥር 33 በመቅረብ ሰነዱን ገዝተው መውሰድ ይችላሉ።

12. ውሃ ሥራዎች ኮርፖሬሽን /ውሥኮ/ የተሻለ አማራጭ ካገኘ ጨረታውን ሙሉ በሙሉ ወይም በከፊል የመሰረዝ መብቱ 
የተጠበቀ ነው። ይህንንም በሚያደርግበት ጊዜ በድርጅቱ የማስታወቂያ መለጠፊያ ቦርድ እና በአካባቢ ማስታወቂያ ይገለፃል።

ተጨማሪ ማብራሪያ ካስፈለገ ስልክ ቁጥር፡- 058-222-1479 ወይም 058-226-5203

 በመደወል መጠየቅ ይችላሉ። ፋክስ ቁጥር 058-222-1335

ውሃ ሥራዎች ኮርፖሬሽን
ባህር ዳር

ግልጽ የጨረታ ማስታወቂያ
በሰሜን ጎንደር ዞን ገንዘብ መምሪያ የጠለምት ወረዳ ገ/ኢ/ት ግዥ ን/ አስተዳደር ቡድን ለወረዳው ሴ/መ/ቤት መደበኛ በጀት ሎት 
1. የፅህፈት መሳርያ ሎት 2. ደንብ ልብስ ሎት 3. ኤሌክትሮኒክስ ሎት 4. የግንባታ ማተርያል ሎት5. የመኪና ጎማ ሎት6. የመኪና 
መለዋወጫ /እስፔር ፓርት/ እቃ አገልግሎት የሚውል በግልጽ ጨረታ አወዳድሮ  መግዛት ይፈልጋል፡፡ ስለዚህ ተጫራቾች 
ሊያሟሉት የሚገባቸው፤
1. የግብር ከፋይ የግብር መለያ ቁጥር /ቲን ነምበር/ የተቀበሉ መሆናቸውን የሚያረጋግጥ የምስክር ወረቀት ማቅረብ የሚችሉና 

በዘመኑ የታደሰ ህጋዊ አግባብ ያለው የንግድ ፍቃድ ማቅረብ የሚችሉ፣
2. ተጫራቾች የሚጫረቱትን የግዥ መጠን ብር ከ200,000 /ሁለት መቶ ሺህ  ብር/ እና በላይ ከሆነ የተጨማሪ እሴት ታክስ /

VAT/ ከፋይነት የተመዘገቡ መሆናቸውን የሚያሪጋግጥ የምስክር ወረቀት ማቅረብ የሚችሉ፣
3. ተጫራቾች ለጨረታ ማስከበሪያ ዋስትና /ቢድ ቦንድ/ የሞሉትን ጠቅላላ ዋጋ 1%/አንድ ፐርሰንት/ በባንክ በተመሰከረ ቼክ 

ወይም በመ/ቤቱ ዋና ገ/ያዥ በጥሬ ጎንዘብ ገቢ በማድረግ እና ሲፒኦ ጨረታው እስከሚዘጋበት ሰዓት ድረስ ለግዥ/ፋ/ንብ/ 
አስ/ቡድን ውስጥ ወይም ከኦርጅናል ጨረታ ሰነዱ ጋር በፖስታ በማሸግ ማስያዝ ይኖርባቸዋል፡፡ ይሁን እንጅ የጨረታ 
ማስከበሪያ ጥሬ ገንዘብ ፖስታ ውስጥ ከጨረታ ሰነድ ጋር ማቅረብ አይፈቀድም፡፡

4. በማንኛውም ግዥ ለእቃዎች 10,000ብC/አስር ሺህ ብር/ በላይ እና አገልግሎት ከግዥ ከብር 3,000ብር በላይ ሁለት በመቶ 
ቅድመ ግብር ተቀንሶ ገቢ ይደረጋል፡፡

5. ተጫራቾች በጨረታ ለመሳተፍ ከላይ ከተራ ቁጥር 1-4 የተጠቀሱትንና የሚመለከታቸውን ማስረጃዎች ኦርጅናልና ኮፒ 
ለየብቻ በማድረግ ከመጫረቻ ሰነዶቻቸው ጋር በማያያዝ በፖስታ ውስጥ በማሸግ ማቅረብ ኦለባቸው፡፡

6. ተጫራቾች ሰነዱን ሲሞሉ ስርዝ ድልዝ የተሞላበት ሳይኖረው ኦርጂናልና ኮፒ በማለት በጥንቃቁ በታሸገ ፖስታ በማእከላዊ 
ጎንደር ዞን ገንዘብ መምሪያ ግዥ/ን/ አስተዳደር ቡድን ቢሮ ቁጥር 1 በተዘጋጀው የጨረታ ሳጥን ዘወትር በስራ ስዓት ማስገባት 
ይችላሉ፡፡

7. ተጫራቶች የጨረታ ሰነዱን ለመግዛት እራሳቸው  ወይም ህጋዊ ወኪሎቻቸው ፈቃዳቸውን በማሳየት 50 ብር/ሃምሳ ብር/ 
በመክፈል በማእከላዊ ጎንደር ዞን ገንዘብ መምሪያ ቢሮ ቁጥር 1 መግዛት ይችላሉ፡፡

8. ጨረታው በአየር ላይ ፀንቶ የሚቆይበት ጊዜ ለ15 ተከታታይ ቀናት ይሆናል፡፡
9. ጨረታው ተጫራቾች ወይም ህጋዊ ወኪሎቻቸው በተገኙሰት በግዥ/ን / አስተዳደር ቡድን ቢሮ ቁጥር 1 ይህ ማስታወቂያ 

በጋዜጣ ታትሞ ከወጣበት ቀን ጀምሮ16 ቀን ከጠዋቱ በ 4፡00 ሰዓት ታሽጎ በ4:30 በማእከላዊ ጎንደር ዞን ገንዘብ መምሪያ 
ግዥ/ን/ አስተዳደር ቡድን ሎት 1- የፅህፈት መሳርያ ሎት 2 .ደንብ ልብስ ሎት 3. ኤሌክትሮኒክስ ይከፈታል፡፡ በ17 ቀን 
ሚከፈት ሎት 4. የግንባታ ማቴሪያል፤ ሎት 5 የመኪና ጎማ፤ ሎት 6 የመኪና መለዋወጫ /እስፔርፓርት/ ከጠዋቱ በ4፡00 
ሰዓት ታሽጎ በ4፡30 በማእከላዊ ጎንደር ዞን ገንዘብ መምሪያ ግዥ/ን/አስተዳደር ቡድን ይከፈታል፡፡

10. አሸናፊው ተጫራች አሸናፊ የሆነበትን የሚያቀርበው እቃ በባለሙያ እየተረጋገጠ በጠለምት ወረዳ ግዥ/ ን/አስ/ቡድን ንብረት 
ክፍል ይሆናል፡፡

11. ተጫራቾች በሚያቀርቡት የማወዳደሪያ ሃሳብ ስማቸውን፣ፊርማቸውን እና ሙሉ አድራሻቸውን ማስፈር አለባቸው፡፡ 
እንዲሁም የመክፈቻ ቀን በዓል ከሆነ ለቀጣይ የስራ ቀናት ይሆናል፡፡

12. የጨረታ ውድድር የሚካሄደው በሎት ዋጋ ድምር ይሆናል፡፡
13. የጨረታው መዝጊያ ቀን ከተጠናቀቀ በኋላ ተጫራቾች ባቀረቡት የማወዳደሪያ ሃሳብ ላይ ለውጥ ወይም ማሻሻያ ማድረግና 

እራሳቸውን ማግለል አይችሉም፡፡
14. ጨረታውን ለማዛባት የሚሞክር ማንኛውም ተጫራቶች ካሉ በክልሉ የግዥ አዋጅ 179/2003 ዓ.ም እና በግዥ መመሪያ ቁጥር 

1/2003 መሰረት ከጨረታ ውድድር ውጭ ይደረጋሉ፤ ያስያዙት የጨረታ ማስከበሪያ ውርስ ይሆናል፡፡
15. መስሪያ ቤቱ ይህንን ጨረታ የተሻለ አማራጭ ካገኘ ሙሉ በሙሉ ወይም በከፊል የመሰረዝ መብቱ የተጠበቀ ሲሆን ፤ ተጫራቾች 

በጨረታው ውጤት ቅሬታ ካለቸው የጨረታው ውጤት በማስታወቂያ ቦርድ ከተገለፀበት ቀን ጀምሮ ለ5 ተከታታይ የስራ 
ቀናት ቅሬታቸውን ለጠለምት ወረዳ ገ/ኢ/ት/ጽ/ቤት ማቅረብ ይችላሉ፡፡

16. በጨረታ ለመሳተፍ የምትፈልጉ አቅራቢዎች ተጨማሪ መረጃ ቢያስፈልጋቸው በስራ ሃደቱ ቢሮ ቁጥር 1 ዘወትር በስራ ሰዓት 
በአካል ቀርበው ወይም በስልክ ቁጥር 0918732897 /09 18732102 መጠየቅ ይችላሉ፡፡

በሰሜን ጎንደር ዞን አስተዳደር የጠለምት ወረዳ ገንዘብና ኢኮኖሚ ትብብር  ጽ/ቤት

ስፖርት
       አዲስ ዘመን   ሰኞ ጥቅምት 5 ቀን 2016 ዓ.ም

ብርሃን ፈይሳ

   ከቅርብ ዓመታ ወዲህ ከፍተኛ ገቢ በማመንጨት 
ለሀገራት ኢኮኖሚ ዋልታ ከሆኑ ዘርፎች መካከል 
አንዱ ስፖርት መሆኑ ይታወቃል፡፡ በዚህ ዘርፍ 
የግል ባለሀብቱ ተሳትፎ ከፍተኛ ሲሆን፤ በርካቶችም 
ረብጣ ዶላሮችን በማፈስ ላይ ይገኛሉ፡፡ ለአብነት 
ያህል እጅግ ታዋቂ በሆነው የአሜሪካ ቅርጫት ኳስ 
ሊግ ተሳታፊ የሆኑ ባለሀብቶች እአአ በ2021 ብቻ 2 
ቢሊዮን ዶላር ማትረፋቸውን መረጃዎች ያመላክታሉ። 
በዘርፉ እግጅ ከፍተኛ ወጪ በሚጠይቀው የስፖርት 
ማዘውተሪያ ሥፍራዎች ላይ መዋዕለ ንዋያቸውን 
ያፈሰሱ ባለሀብቶችም ካወጡት እጥፍ በመሰብሰብ ላይ 
ይገኛሉ።

ይህ ሁኔታ እንደ ኢትዮጵያ ሲታይ ግን ምንም 
ያልተሠራበት ሊባል የሚችል ነው፡፡ እንደ ወልዲያ 
ስታዲየም እንዲሁም ጥቂት የስፖርት ማዘውተሪያ 
ሥፍራዎች በሆቴሎችና ሌሎች ሥፍራዎች ከመኖራቸው 
ባለፈ በዝርዝር ሊቀርብ የሚችል  አይደለም፡፡ ነገር ግን 
በ1990 ዓ.ም የወጣው የኢትዮጵያ ስፖርት ፖሊሲ 
ባለሀብቶች በስፖርት ኢንቨስት እንዲያደርጉ በተለያየ 
መንገድ እንደሚደግፍ ይጠቁማል፡፡ ሀገራዊ የስፖርት 
ፍኖተ ካርታውም በተመሳሳይ የስፖርት ማዘውተሪያ 
ልማት ከትኩረት አቅጣጫዎቹ አንዱ መሆኑን ያሳያል፡፡ 

ባለሀብቶች የስፖርት ማዘውተሪያ ሥፍራዎች 
ልማት ላይ መሳተፋቸው የውጭ ምንዛሬን በመቀነስ፣ 
የሥራ ዕድል በመፍጠር እንዲሁም ኢኮኖሚውን 
ከመደገፍ አንጻር መሥራት ይጠበቅበታል፡፡ ሆኖም 
ማዘውተሪያ ሥፍራዎችን ለትርፋማነት አስቦ 
አለመሥራት፣ አትራፊ የሚያደርግ የማዘውተሪያ 

ባለሀብቶች በስፖርት ማዘውተሪያ ሥፍራዎች እንዲሳተፉ ጥረት ይደረጋል

ሥፍራዎች አጠቃቀም መመሪያና ደንብ ያለመኖር፣ 
ባለሀብቱ በዚህ ዘርፍ ተሳታፊ እንዲሆን ቅስቀሳና 
ማበረታቻ አለመደረጉ እንዲሁም የስፖርት ፈንዶችንና 
ዓለም አቀፍ ማህበራትን የስፖርት ማስፋፋትና 
ኢንቨስትመንት ድጋፎችን አለመጠቀምንም በፍኖተ 
ካርታው እንደ ችግር ይነሳል፡፡   

ነገር ግን አሁን ላይ ይህንን ችግር ለመቅረፍና 
ባለሀብቱንም በስፖርት ዘርፍ ተሳትፎ ትርፋማ ሊሆን 
በሚችልበት ሁኔታ ላይ ትኩረት ተሰጥቶ እየተሠራ 
ይገኛል፡፡ መንግሥት በቻለው መጠን በተለያዩ ደረጃዎች 
የስፖርት ማዘውተሪያ ስፍራዎች ላይ በመሥራት ላይ 
መሆኑ ይታወቃል፡፡ ነገር ግን ይህ ሥራ ለመንግሥት 
ብቻ የሚተው ባለመሆኑ የግል ዘርፉም ተሳታፊ 

እንዲሆን ለማድረግ እንቅስቃሴዎች መጀመራቸውን፤ 
በኢፌዴሪ ባህልና ስፖርት ሚኒስትር ቀጄላ መርዳሳ 
ጠቁመዋል፡፡ 

ከስፖርት ማዘውተሪያ ግንባታዎች ጋር የተያያዘው 
ሥራ እጅግ ሰፊ እንደመሆኑ መንግሥት ብቻውን ፍላጎቱን 
ሊያሟላ  አይችልም፡፡ በመሆኑም ስፖርትን ለልማት 
በመጠቀም የስፖርት ማዘውተሪያ ሥፍራዎችን ገንብቶ 
የገቢ ምንጭ በሚሆንበት ሁኔታ ላይ እየተሠራ ይገኛል። 
ሌሎች ሀገራት ላይ ይህ የተለመደ ሲሆን፤ ስፖርት 
የኢኮኖሚ ምንጭ በመሆን መንግሥትን እስከመደገፍ 
ይደርሳል፡፡ በመሆኑም የግል ባለሀብቶች በተለያዩ 
ስፖርቶች መዋዕለነዋይ በማፍሰስ ማዘውተሪያዎችን 
በመገንባት እንዲሁም ሌሎች ተያያዥ የገቢ ማመንጫ 

መንገዶችን በመጠቀም ተሳታፊና ተጠቃሚ እንዲሆኑ 
ታቅዷል፡፡ ይህንን እቅድ ወደ ሥራ ለማስገባትም 
እንቅስቃሴ እየተደረገ ሲሆን፤ የስፖርት ፈንድ አዋጅን 
አጽድቆ ለመተግበር የሚያስችለው ረቂቅ በመዘጋጀት 
ላይ ይገኛል፡፡ ከስፖርት ማዘውተሪያ ስፍራዎች ግንባታ 
ባለፈ በሌሎች የስፖርት ዘርፎች ላይ ባለሀብቶች 
በመግባት ስፖርቱን እንዲጠቅሙም ታስቧል፡፡   

ሚኒስትሩ ከአዲስ ዘመን ጋዜጣ ጋር በነበራቸው 
ቃለምልልስ፣ ከስፖርት ማዘውተሪያዎች ጋር በተያያዘ 
አሁን ያለውን ሁኔታ ጠቁመዋል፡፡ እንደሚታወቀው 
በኢትዮጵያ በርካታ ስታዲየሞች የተገነቡ ቢሆንም 
መገኘት ባለባቸው ደረጃ ግልጋሎት እየሰጡ አይደለም። 
በመሆኑም ሚኒስትሩ መታደስ ባለባቸው ላይ ትኩረት 
ሰጥቶ አንጋፋውን የአዲስ አበባ ስታዲየም የማሳደስ 
ሥራውን በማጠቃለል ላይ ይገኛል፡፡ ሌላው ግንባታው 
ያልተጠናቀቀውና ከኮንትራክተሮች ጋር በተፈጠረው 
አለመግባባት (ከዋጋ ንረት ጋር በተያያዘ እና ሌሎች 
ጉዳዮች) ምክንያት የተቋረጠው የብሄራዊ ስታዲየም 
ነው፡፡ ግንባታውን ለመቀጠልና ስታዲየሙ ተጠናቆ 
አገልግሎት መስጠት እንዲችልም ለማድረግ ከሌላ 
ኮንትራክተር ጋር በሂደት ላይ ይገኛል፡፡ ፕሮጀክቱ 
በቢሊየኖች የሚቆጠር ገንዘብ የሚያስፈልግ ቢሆንም 
በተለያየ መንገድ ለማጠናቀቅ ጥረት እንደሚደረግም 
ሚኒስትሩ አብራርተዋል፡፡ 

ከትልልቅ ስታዲየሞች ባለፈም ሚኒስትሩ 
በየአካባቢው ባሉ ትንንሽ የስፖርት ማዘውተሪያ 
ላይም እየሠራ ነው፡፡ በተለይ ህጻናትና ታዳጊዎች 
የሚሳተፉባቸው ትንንሽ ስታዲየሞች በየወረዳው 
እንዲስፋፉ ጥረት ይደረጋል፡፡ በዚህም ላይ ስኬታማ 
ከሆኑ ሀገራት ጋር ግንኙነት ተፈጥሯል፡፡

 ባለሀብቶች በስፖርት ማዘውተሪያ ስፍራዎች ላይ ኢንቨስት እንዲያደርጉ ጥረት እየተደረገ ነው፣

የጨረታ ማስታወቂያ
የጨረታ ቁጥር ግ/ጨ/ኢ/02/2016

በሃገር መከላከያ ሚኒስቴር ህብረት ስልጠና ዋና መምሪያ ሆለታ ከተማ የሚገኘው የኢትዮጵያ/ወታ/አካዳሚ የ2016 በጀት ዓመት ከዚህ 
በታች የሚገኙ ዕቃዎች በ2ኛ ዙር ግልፅ ጨረታ አወዳድሮ ለመግዛት እና አገልግሎት ማግኘት ይፈልጋል፡፡
ስለሆነም ዝርዝራቸው ከዚህ በታች የተዘረዘሩት የዕቃ እና የአገልግሎት ዓይነቶች በየምድብ በተሰጠው የጨረታ ማስከበርያ ለሁሉም 
ቁጥሮች 225,000.00 ( ሁለት መቶ ሃያ አምስት ሺህ) ለተናጠል ጥቅሎች ደግሞ ከዚህ በታች በተቀመጠው መሰረት ማስያዥው በጥሬ 
ገንዘብ ፣ (በ CPO) እና በሁኔታ ላይ ያልተመሰረተ ቢድቦንድ ማቅረብ ይችላሉ ፡፡

ተ/ቁጥር የዕቃው ዝርዝር የጨረታ ማስከበሪያ ብር

1 አልባሳት 30,000.00

2 የት/ት መርጃ ዕቃዎች 30,000.00

3 የፅህፈት መሳርያ 20,000.00

4 የፅዳት ዕቃዎች 10,000.00

5 የፈረስ መኖ 20,000.00

6 የሰፈር ጥገና ዕቃዎች 40,000.00

7 ፎቶ ኮፒ ማሽን እና ፕሪንተሮች ጥገና 5,000.00

8 የኤሌክትሮኒክስ ዕቃዎች 10,000.00

10 የግሪነሪ ስራ 35,000.00

11 የካምፕ አጥር ስራ 25,000.00
ስለሆነም ከላይ የተጠቀሱ ዝርዝር ዕቃዎችን ለማቅረብ መወዳደር የምትፈልጉ አቅራቢ ድርጅቶች ከዚህ በታች የተዘረዘሩትን 
መመዘኛዎች የምታሟሉ በሙሉ ሠነዱን በመግዛት እንድትጫረቱ አካዳሚያችን በደስታ ይጋብዛል፡፡
	የታደሰ ሕጋዊ የንግድ ስራ ፍቃድ ፣የቫት ምስክር ወረቀት ፣ቲን ነምበር እና የንግድ የምዝገባ የምስክር ወረቀት ኮፒውን 

ማቅረብ የሚችል፡፡
	በኢፌዲሪ ግዥና ንብረት አስተዳደር ኤጀንሲ ድህረ-ገፅ ተመዝጋቢ የሆኑ፡፡
	አነስተኛና ጥቃቅን ካደራጃቸው ማህበር ደብዳቤ እና ስ/ቁጥር አያይዘው ማቅረብ የሚችሉ ፡፡
	በማጭበርበር ወንጀል ያልተከሰሱና በራሳቸው የዋጋ ማቅረቢያ በመሙላት ፊርማና ማህተም የተደረገበት ከ1 ኮፒ ጋር 

ማቅረብ አለባቸው፡፡
	ሰነዱን ሆለታ ከሚገኘው ከኢትዮጵያ/ወታ/አካዳሚ ቅጥር ግቢ ዕቃ ግዥ ቢሮ ቁጥር 05 ዘወትር በስራ ሰዓት የማይመለስ 

100 ብር በመክፈል መግዛት ይችላሉ፡፡
	ጨረታው 5/2/2016 ዓ/ም እስከ 21/2/2016 ዓ/ም ከጠዋቱ 4፡00 ሠዓት ክፍት ሆኖ ይቆያል በዚያኑ ቀን 4፡00 

ሰዓት ይዘጋል፡፡
	ጨረታው ሆለታ በሚገኘው በአካዳሚው ቅጥር ግቢ ውስጥ ተጫራቾች ወይም ህጋዊ ወኪሎቻቸው በተገኙበት  ከጠዋቱ 

4፡30 ላይ ይከፈታል፡፡
	የተያዘው የጨረታ ማስከበሪያ ለአሸናፊም ሆነ ለተሸናፊ ከአሸናፊ ድርጅቶች ጋር ውል ከታሠረ በኋላ ተመላሽ ይሆናል፡፡
	አሸናፊ ድርጅቶች ያሸነፉበትን ዕቃ በራሳቸው ትራንስፖርትና የጉልብት ሠራተኞች ሆለታ በሚገኘው በኢትዮጵያ ወታ/

አካዳሚ ማቅረብ አለባቸው፡፡
	መ/ቤቱ የተሻለ አማራጭ ካገኘ ጨረታውን በሙሉ ወይም በከፊል የመሰረዝ መብቱ የተጠበቀ ነው

ለተጨማሪ መረጃ፡-በመ/ቤቱ ቀጥታ መስመር በስ.ቁ. 0112371548 እና
በማዞሪያ 0112371120 Ext.171/166 ደውለው መጠየቅ ይችላሉ፡፡

በሃገር መከላከያ ሚኒስቴር ትምህርትና  ስልጠና ዋና መምሪያ  የኢትዮጵያ 
ወታደራዊ አካዳሚ

ሆለታ

MADA DEVELOPMENT & AID Organization (MADA) is a non-government and 
nonprofit local civil society organization in Ethiopia, operating in Tambaro Liyu Woreda 
of Maekelawi Ethiopia Southern Regional State, Addis Ababa and other localities in the 
country. MADA is a legally accorded organization bearing a certificate No. 5042, dedicated 
to contributing to the development effort of the community in the operation area through 
‘Grassroot Solutions’ strategy. The strategy focuses primarily on capacity building 
and services delivery to the deprived and marginalized people of the society enhancing 
Development Mindset and Actions to ensure sustainability of its interventions.
MADA, local organization, would like to acquire an audit service for the year ended 7 
July 2022 and 7 July 2023. Therefore, authorized and certified audit firms who want to 
compete are requested to submit the following documents within 7 working days, including 
Saturday, after the notification of the bid on the newspaper to our representative indicated 
at the bottom.
	Profile of the firm with Experience.
	Brief description of audit approach and methodology.
	Copies of credentials and licenses from General Audit Service and all legal documents 

(TIN, VAT, Registration certificates....)
	Renewed license for its service.
	Proposed fee
External auditor is responsible for performing financial audits to ensure that financial 

statements are fairly presented in accordance with generally accepted accounting 
principles.

•	 Perform testes of internal controls to ensure effectiveness.
•	 Perform substantive testing of account balances to determine reasonableness.
•	 Prepare and present to management reports on audit findings, which might include 

material misstatements of financial information or severe control deficiencies, and 
provide recommendations on improving these shortcomings in the future deliverables.

•	 Audit report for all accounts & associated management letter.
Application Procedure
	Interested audit firms who fulfill the above criteria can visit the organization during 

working hour (8:30am To 5:30PM) from Monday to Saturday to assess the volume of 
work.

	Bidders can submit their sealed bids to MADA’s representative on or before the Seventh 
Working day after the announcement of the bid on official newsletter.

	Bid will be opened on the final date of submission at 9:00pm in the presence of the 
bidder’s representative who choose to attend.

	MADA reserve the right to reject any or all the bids.
Tel: 251911609413

Addis Ababa; Bole sub-city; Woreda 07; near to Gurd Shola Supermarket 
On the way to Civil Service University Ayat.

MADA DEVELOPMENT & AID ORGANIZATION

Invitation for procurement 
of Audit Service

